Монгол Улсын Их Хурлын 2011 оны хаврын ээлжит чуулганы 06 дугаар сарын 03-ны өдөр /Баасан гариг/-ийн хуралдаан 10 цаг 45 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс  52 гишүүн ирж,   68,4 хувийн ирцтэй байв. Үүнд:

Чөлөөтэй: Н.Алтанхуяг, Р.Амаржаргал,  Сүх.Батболд,  Х.Баттулга,  Л.Болд, Р.Буд, Г.Занданшатар, Даш.Зоригт,  Д.Лүндээжанцан,  Ц.Мөнх-Оргил,  Ц.Нямдорж,  Ч.Хүрэлбаатар, Ц.Цэнгэл

Тасалсан: Г.Баярсайхан, Л.Гүндалай, Д.Дамба-Очир, С.Ламбаа, Д.Очирбат,  С.Оюун,  Х.Тэмүүжин,  Ц.Шинэбаяр,  Д.Энхбат, Ж.Энхбаяр, С.Эрдэнэ

Хоцорсон: З.Алтай-1,30,  Д.Арвин-1,20,  Ц.Батбаяр- 50,  Су.Батболд-40, Э.Бат-Үүл-30, С.Баярцогт- 20, Л.Гансүх-2,40,  Л.Гантөмөр-20,  Д.Одбаяр- 20, Д.Оюунхорол-30,  Ш.Сайхансамбуу-1,40, Б.Чойжилсүрэн-20, О.Чулуунбат-40
Нэг. Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай Улсын Их Хурлын тогтоолын төсөл /Эцсийн хэлэлцүүлэг/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай,  Сангийн яамны Санхүү, эдийн засгийн бодлогын газрын дарга Б.Батбаяр, Хүнс, хөдөө аж ахуй, хөнгөн үйлдвэрийн яамны Хөнгөн үйлдвэрийн бодлогын  хэрэгжилтийг зохицуулах газрын дарга Х.Бадарч,  мөн яамны Стратеги төлөвлөлт, бодлогын газрын дарга Л.Чой-Иш, Улсын Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Энхбат,  Эдийн засгийн байнгын хорооны зөвлөх Ж.Батсайхан, референт Д.Цэцэгмаа нар байлцав.

Тогтоолын төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулгыг Улсын Их Хурлын гишүүн Н.Батбаяр танилцуулав.

Танилцуулгатай холбогдуулан Улсын Их Хурлын гишүүн Ц.Сэдванчиг, Н.Ганбямба, Х.Жекей, Э.Бат-Үүл нарын асуусан асуултад Улсын Их Хурлын гишүүн Н.Батбаяр, Д.Зоригт, С.Бямбацогт, Д.Тэрбишдагва, Д.Балдан-Очир, ажлын хэсгээс Т.Бадамжунай нар хариулж, нэмэлт тайлбар хийв.

Байнгын хорооноос дэмжсэн зарчмын зөрүүтэй саналын томъёоллоор  санал хураалт явуулав.

Д.Дэмбэрэл: 1. Улсын Их Хурлын гишүүн Д.Балдан-Очир, С.Бямбацогт, Д.Ганхуяг, Д.Зоригт, А.Тлейхан нарын гаргасан, Төслийн 1 дэх заалт. 2 заалтын 1.2 дахь дэд заалтын, “хоршооны гишүүн малчин” гэсний дараа “мал бүхий этгээд” гэж нэмэх саналыг дэмжье.

Зөвшөөрсөн
32

Татгалзсан
9

Бүгд 

41

78,0 хувийн саналаар  дэмжигдлээ. 

Улсын Их Хурлын гишүүн Р.Раш, Э.Мөнх-Очир, Ц.Сэдванчиг, Ц.Баярсайхан нар санал хэлэв. 

Д.Дэмбэрэл: 2. Төсөлд “Хоршооны гишүүн” гэсэн тодотголыг  2013 оны 7 дугаар сарын 1-ний өдрөөс эхлэн дагаж мөрдөнө гэсэн заалтыг нэмэх саналыг дэмжье.

Зөвшөөрсөн
29

Татгалзсан
16

Бүгд 

45

64,4 хувийн саналаар  дэмжигдлээ. 

З.Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай Улсын Их Хурлын тогтоолыг баталъя.

Зөвшөөрсөн
32

Татгалзсан
13

Бүгд 

45

71,1 хувийн саналаар  батлагдлаа.

Уг асуудлыг 11 цаг 25 минутад хэлэлцэж дуусав.

Хоёр. Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төсөл /Эцсийн хэлэлцүүлэг/

Хэлэлцэж буй асуудалтай холбогдуулан Монгол Улсын Ерөнхийлөгчийн ахлах зөвлөх П.Цагаан, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Түвшинжаргал,  Эдийн засгийн байнгын хорооны зөвлөх Ж.Батсайхан, референт Д.Цэцэгмаа нар байлцав.

Хуулийн төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны санал, дүгнэлтийг  Улсын Их Хурлын гишүүн Ц.Баярсайхан танилцуулав.

Байнгын хорооны танилцуулгатай холбогдуулан Улсын Их Хурлын дарга Д.Дэмбэрэл, Улсын Их Хурлын гишүүн Б.Бат-Эрдэнэ,  П.Алтангэрэл, Д.Ганхуяг нарын асуусан асуултад  Улсын Их Хурлын гишүүн, Байнгын хорооны дарга Д.Зоригт, П.Алтангэрэл нар хариулж, нэмэлт тайлбар хийв.

Д.Дэмбэрэл: Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төслийг баталъя.

Зөвшөөрсөн
34

Татгалзсан
10

Бүгд 

44

77,3 хувийн саналаар  батлагдлаа.

Уг асуудлыг 11 цаг 47 минутад хэлэлцэж дуусав.

Гурав.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай хуулийн  нэгтгэсэн төсөл /Засгийн газраас болон Улсын Их Хурлын гишүүн Л.Гантөмөр нарын өргөн мэдүүлсэн анхны хэлэлцүүлэг/

Хэлэлцэж буй асуудалтай холбогдуулан Сангийн сайд С.Баярцогт, мөн яамны Хууль, эрх зүйн газрын дарга Б.Ганбат,  Орлогын хэлтсийн мэргэжилтэн Э.Батбаяр, Байгаль орчин, аялал, жуулчлалын яамны Хүрээлэн буй орчин, байгалийн нөөцийн газрын орлогч дарга Б.Саран, Химийн хорт болон аюултай бодисын бодлого зохицуулалтын эрхэлсэн үндэсний зөвлөлийн нарийн бичгийн дарга Л.Жаргалсайхан, Улсын  Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх С.Доржханд, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав.

Анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Д.Хаянхярваа танилцуулав.

Танилцуулгатай холбогдуулан  Улсын Их Хурлын гишүүн  Ж.Сүхбаатар, П.Алтангэрэл, Ц.Даваасүрэн,  Ц.Батбаяр,  Б.Бат-Эрдэнэ нарын асуусан асуултад,  Улсын Их Хурлын гишүүн, Байнгын хорооны дарга Д.Хаянхярваа, Улсын Их Хурлын гишүүн О.Чулуунбат нар хариулж, нэмэлт тайлбар хийв.


Засгийн газраас өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын гишүүдээс өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн талаарх Төсвийн байнгын хорооны  зарчмын зөрүүтэй саналын томъёоллоор санал хураалт явуулав.

Нэг.Төсвийн байнгын хорооны хуралдаанаар дэмжигдсэн санал:
Д.Дэмбэрэл: Нэг. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын Их Хурлын гишүүдээс өргөн мэдүүлсэн хуулийн төслийн 1 дүгээр зүйл буюу 6.1 дэх хэсгийг  дор дурдсанаар өөрчлөн найруулах:

                        

"6 дугаар зүйлийн 6.1 дэх хэсэг: 
6.1.Энэ хуулийн 6.2, 6.3 дахь хэсэгт зааснаас бусад тэмдэгтийн хураамжийн хэмжээг энэ хуулиар тогтооно." гэсэн саналыг дэмжье.

Зөвшөөрсөн
38

Татгалзсан
3

Бүгд 

41
92,7 хувийн саналаар  дэмжигдлээ. 

 
Хоёр. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Дээрх саналтай холбогдуулан хуулийн төсөлд дор дурдсан агуулгатай 6.2, 6.3 дахь хэсэг нэмэх:

 

 "6 дугаар зүйлийн 6.2, 6.3 дахь хэсэг:
6.2.Энэ хуулийн 10.6, 11.4, 11.5 дахь хэсэг, 12, 14-20 дугаар зүйл, 21.1.2-21.1.30 дахь заалт, 22, 24 дүгээр зүйл,  25.1.2, 25.1.3, 25.1.7, 25.1.8, 25.1.9 дэх заалт, 26.1.7-26.1.10 дахь заалт, 26.2, 26.3 дахь хэсэг, 27.1.1, 27.1.4-27.1.8 дахь заалт, 27.2-27.4 дэх хэсэг, 28, 29 дүгээр зүйл, 30.2.2-30.2.6 дахь заалт, 30.3-30.5 дахь хэсэг, 31-33 дугаар зүйл, 35.1.1-35.1.3, 37, 40 дүгээр зүйлд заасан тэмдэгтийн хураамжийн хэмжээг энэ хуульд заасан хязгаарт багтаан Засгийн газар тогтооно.

 

6.3.Энэ хуулийн 35.1.4-35.1.22 дахь заалт, 35.2-35.4 дэх хэсэгт заасан тэмдэгтийн хураамжийн хэмжээг энэ хуульд заасан хязгаарт багтаан аймаг, нийслэлийн иргэдийн Төлөөлөгчдийн Хурал тогтооно." гэсэн саналыг дэмжье.

Зөвшөөрсөн
36

Татгалзсан
5

Бүгд 

41

87,8 хувийн саналаар  дэмжигдлээ. 

Гурав. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Нэг, хоёр дахь саналтай холбогдуулан Улсын Их Хурлын гишүүдээс өргөн мэдүүлсэн хуулийн төслийн 2 дугаар зүйлийг хасах ." гэсэн саналыг дэмжье.

Зөвшөөрсөн
37

Татгалзсан
4

Бүгд 

41

90,2 хувийн саналаар  дэмжигдлээ. 

Дөрөв. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын Их Хурлын гишүүдээс өргөн мэдүүлсэн төслийн 2 дугаар зүйлийг хассантай холбогдуулан Улсын тэмдэгтийн хураамжийн тухай хуулийн 2 дугаар бүлгийн зарим зүйл, хэсэг, заалтыг  Засгийн газраас өргөн мэдүүлсэн хуулийн төслийн 3 дугаар зүйлтэй уялдуулан дор дурдсанаар өөрчлөн найруулах.Үүнд:

 

            1. Улсын тэмдэгтийн хураамжийн тухай хуулийн 7 дугаар зүйлийн 7.1.1. дэх заалтыг дараахь байдлаар өөрчлөн найруулах:

 

 "7 дугаар зүйлийн 7.1.1 дэх заалт: 
 
7.1.1.эд хөрөнгийн чанартай үнэлж болох нэхэмжлэлд нэхэмжлэлийн үнийн дүнгээс хамаарч тэмдэгтийн хураамж нь дараах хэмжээтэй байх:

 

 

	Нэхэмжлэлийн үнийн 
дүн   /төгрөгөөр/
	Хураамжийн хувь, хэмжээ /төгрөгөөр/

	0-130 000
	4550 төгрөг.

	130 001-650 000
	4550 төгрөг дээр 130 000 төгрөгөөс давсан дүнгийн 3 хувийг нэмнэ.

	650 001-1 300 000
	20 150 төгрөг дээр 650 000 төгрөгөөс давсан дүнгийн 2.4 хувиар нэмнэ.

 

	1 300 001-13 000 000
	35 750 төгрөг дээр 1 300 000 төгрөгөөс давсан дүнгийн 1.6 хувийг нэмнэ.

	13 000 001-ээс дээш
	222 950 төгрөг дээр 13 000 000 төгрөгөөс давсан дүнгийн 0.5 хувийг нэмнэ.


 
гэсэн саналыг дэмжье.

Зөвшөөрсөн
38
Татгалзсан
3
Бүгд 

41

92,7 хувийн саналаар  дэмжигдлээ. 


Уг саналын талаар Улсын Их Хурлын гишүүн Н.Ганбямба санал хэлэв. 

 

2.Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 10 дугаар зүйлийн 10.6 дахь хэсэгт заасан тэмдэгтийн хураамжийн хэмжээг дараахь байдлаар   өөрчлөх:

Хуулийн 10.6.1-д  60 000-150 000, 10.6.2-д 12 000-30 000, 10.6.3-д 7200-18.000, 10.6.4-д 36000-90 000, 10.6.5.-д 4800-12000, 10.6.6-д 1200-3000, 10.6.7-д 1000-2500, 10.6.8-д 1000-2500, 10.6.9-д 1000-2500, 10.6.10-д 1000-2500, 10.6.11-д 36 000-90 000, 10.6.12-т 1000-2500, 10.6.13-т 1000-2500, 10.6.14-т 1000-2500, 10.6.15-т 54 000-135 000, 10.6.16-д 81 000-202 500, 10.6.17-д 126 000-315 000, 10.6.18-д 252 000-630 000, 10.6.19-д 36 000-90 000, 10.6.20-д 72 000-180 000, 10.6.21-д 18 000-45 000, 10.6.22-т 16 000-45 000, 10.6.23-т "долоо хоногоор сунгахад"  27 000-67 500, "дараагийн хоног тутамд" 3 600-9 000, 10.6.24-д 36 000-90 000, 10.6.25-д  900 000-2 250 000, 10.6.26-д 360 000-900 000, 10.6.27-д 60 000-150 000, 10.6.28-д 60 000-150 000 төгрөг гэж өөрчлөх саналыг дэмжье.

Зөвшөөрсөн
38
Татгалзсан
4
Бүгд 

42
90,5 хувийн саналаар  дэмжигдлээ. 

 
3.Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх заалт буюу 10.6.22-т заасан тэмдэгтийн хураамжийн хэмжээг  "96 000-240 000 " төгрөг гэж өөрчлөх   саналыг дэмжье.

Зөвшөөрсөн
35
Татгалзсан
8
Бүгд 

43
81,4 хувийн саналаар  дэмжигдлээ. 

4. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 11 дүгээр зүйлийн 11.5, 11.6 дахь хэсэгт заасан тэмдэгтийн хураамжийн хэмжээг дараахь байдлаар өөрчлөх:

 

Хуулийн 11.5.1-д 18 000-54 000, 11.5.2-т 7 500-22 500, 11.5.3-т 23 000-69 000, 11.5.4-т 52 000-156 000, 11.5.5-д 1 500-4 500, 11.5.6-д1 500-4 500, 11.5.7-д "хуудас тутамд" 300-900, 11.5.8-д 2500-7500, 11.5.9-д  "хуудас тутамд" 200-600, 11.5.10-д 7 500-22 500, 11.5.11-д 16 000-48 000, 11.5.16-д "хуудас тутмаас" 240-720, 11.6.1-д 15 000-45 000, 11.6.2-т 23 000-69 000, 11.6.3-т 30 000-90 000, 11.6.4-т 37 000-111 000, 11.6.5-д 45 000-135 000, 11.6.6-д 60 000-180 000, 11.6.7-д 100 000-300 000, 11.6.8-д 7 500-22 500 төгрөг гэсэн саналыг дэмжье.

Зөвшөөрсөн
35
Татгалзсан
8
Бүгд 

43
81,4 хувийн саналаар  дэмжигдлээ. 

5.Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт өөрчлөлт оруулах тухай хуулийн төслийн 1 дүгээр зүйлийн 2 дахь заалтад заасан тэмдэгтийн хураамжийг дараахь байдлаар өөрчлөх :

 

Төслийн 1 дүгээр зүйлийн 2 дахь заалт буюу 11.5.17-д 4400-13 200, 11.5.18-д 1100-3300, 11.5.19-д 2000-6000, 11.5.20-д 20 000-60 000, 11.5.21-д 1100-3300, 11.5.22-т 1000-2000 төгрөг  гэж өөрчлөх  саналыг дэмжье.

Зөвшөөрсөн
30
Татгалзсан
13
Бүгд 

43

69,8 хувийн саналаар  дэмжигдлээ. 

6. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 12 дугаар зүйлийн 12.1, 12.2 дахь хэсэгт заасан  тэмдэгтийн хураамжийн хэмжээг дараахь байдлаар  өөрчлөх:

 

Хуулийн 12.1.1-д 1000-2000, 12.1.2-т 1000-2000, 12.1.3-т 8000-20 000, 12.1.4-т 1000-2000, 12.2.1-т 1000-2200, 12.2.2-т 1000-2000, 12.2.3-т 1000-2000, 12.2.4-т 16 000-40 000, 12.3 дахь хэсэгт 1000-2000, 12.4.1-д 17 600-44 000, 12.4.2-т 200 000-500 000, 12.4.3-т 160 000-400 000, 12.4.4-т 12 000-30 000, 12.4.8-д 4 000-10 000, 12.4.9-д 24 000-60 000 төгрөг  гэж өөрчлөх саналыг дэмжье.

Зөвшөөрсөн
36
Татгалзсан
7
Бүгд 

43

83,7 хувийн саналаар  дэмжигдлээ. 


7.Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 14 дүгээр зүйлийн 14.1 дэх хэсэгт заасан тэмдэгтийн хураамжийн хэмжээг дараахь байдлаар өөрчлөх :

 

Хуулийн 14.1.1-д 8 800-22 000, 14.1.2-т 12 800-32 000, 14.1.3-т 40 000-100 000, 14.1.4-т 48 000-120 000, 14.1.5-д 8 000-20 000 төгрөг гэсэн саналыг дэмжье.

Зөвшөөрсөн
37
Татгалзсан
6
Бүгд 

43

86,0 хувийн саналаар  дэмжигдлээ. 

 
8.Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 15 дугаар зүйлд заасан тэмдэгтийн хураамжийн хэмжээг дараахь байдлаар өөрчлөх :

 

Хуулийн 15.1.1-д 8 800-22 000, 15.1.2-т 5 600-14 000, 15.1.3-т 14 000-35 000, 15.1.4-т 6000-15 000, 15.1.5-д 8 000-20 000, 15.1.6-д 4000-10 000, 15.1.7-д 1000-2200, 15.1.9-т 1000-2000, 15.2.1-д 60 000-150 000, 15.2.2-т 20 000-50 000, 15.2.3-т 80 000-200 000, 15.2.4-д 8800-22 000 төгрөг гэсэн саналыг дэмжье.

Зөвшөөрсөн
38
Татгалзсан
5
Бүгд 

43
88,4 хувийн саналаар  дэмжигдлээ. 

   

9. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 16 дугаар зүйлийн 1 дэх хэсэгт заасан тэмдэгтийн хураамжийн хэмжээг дараахь байдлаар өөрчлөх:

 

Хуулийн 16.1.1-д 440 000-1 100 000, 16.1.2-т 300 000-750 000, 16.1.3-т 300 000-750 000, 16.1.4-т 30 000-75 000, 16.1.6-д 14 000-35 000, 16.1.7-д 1 120 000-2 800 000, 16.1.8-д 720 000-1 800 000 төгрөг гэж өөрчлөх саналыг дэмжье.

Зөвшөөрсөн
39
Татгалзсан
3
Бүгд 

42
92,9 хувийн саналаар  дэмжигдлээ. 

10. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 17 дугаар зүйлийн 1 дэх хэсэгт заасан тэмдэгтийн хураамжийн хэмжээг дараахь байдлаар өөрчлөх :

 
Хуулийн 17.1.1-д 480 000-1 200 000, 17.1.2-д 200 000-500 000, 17.1.3-т 300 000-750 000, 17.1.4-т 18 000-45 000, 17.1.5-д 74 000-185 000, 17.1.6-д 70 000-175 000, 17.1.7-д 100 000-250 000, 17.1.8-д 100 000- 250 000, 17.1.9-д 180 000-450 000, 17.1.10-д 48 000-120 000, 17.1.11-д 180 000-450 000, 17.1.12-т 48 000-120 000, 17.1.13-д 1 280 000-3 200 000, 17.1.4-т 480 000-1 200 000, 17.1.5-д 40 000-200 000, 17.1.18-д 52 000-130 000 төгрөг гэсэн саналыг дэмжье.

Зөвшөөрсөн
38
Татгалзсан
4
Бүгд 

42

90.5 хувийн саналаар  дэмжигдлээ. 

11. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 18 дугаар зүйлд заасан тэмдэгтийн хураамжийн хэмжээнд дор дурдсан өөрчлөлт оруулах :

 

Хуулийн 18.1.1-д 400 000-1 000 000, 18.1.2-т 200 000-500 000, 18.1.3-т 400 000-1 000 000, 18.1.4-т 140 000-350 000, 18.1.5-д 112 000-280 000, 18.1.6-д 40 000-100 000, 18.1.7-д 1 800 000-4 500 000, 18.2.1-д 18 000-45 000, 18.2-д 26 000-65 000, 18.2.3-т 34 000-85 000,18.3.1-д 120 000-300 000, 18.3.2-т 100 000-250 000, 18.3.3-т 80 000-200 000, 18.3.4-т 400 000-1 000 000, 18.3.5-д 200 000-500 000, 18.3.6-д 200 000-500 000, 18.3.7-д 800 000-2 000 000, 18.3.3-т 200 000-500 000, 18.3.9-д 200 000-500 000, 18.3.10-д 200 000-500 000, 18.3.12-т 4000-10 000, 18.3.13-т 24 000-60 000, 18.3.14-т 13 000-30 000, 18.3.15-д 40 000-100 000, 18.3.16-д 60 000-150 000, 18.3.17-д 48 000-120 000, 18.3.18-д 58 000-145 000, 18.3.19-д 112 000-280 000, 18.3.20-д 200 000-500 000, 18.3.21-д 40 000-100 000, 18.3.22-т 40 000-100 000, 18.3.23-д 40 000-100 000, 18.3.24-д 40 000-100 000 төгрөг гэсэн саналыг дэмжье.

Зөвшөөрсөн
36
Татгалзсан
6
Бүгд 

42

85,7 хувийн саналаар  дэмжигдлээ. 

12. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 19 дүгээр зүйлд заасан тэмдэгтийн хураамжийн хэмжээнд дор дурдсан өөрчлөлт оруулах :

 

Хуулийн 19.1.1-д 2 000 000-5 000 000, 19.1.2-т 200 000-500 000, 19.1.3-т 2 200 000-5 500 000, 19.1.4-т 240 000-600 000, 19.1.5-д 96 000-240 000, 19.1.6-д 340 000-850 000, 19.1.7-д 1 800 000-4 500 000, 19.1.8-д 8000-20 000 төгрөг гэсэн саналыг дэмжье.

Зөвшөөрсөн
30
Татгалзсан
12
Бүгд 

42
71,4 хувийн саналаар  дэмжигдлээ. 

 13. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 20 дугаар зүйлийн 1 дэх хэсэгт  заасан тэмдэгтийн хураамжийн хэмжээнд дор дурдсан өөрчлөлт оруулах  :

 

Хуулийн 20.1.2-т 40 000-100 000, 20.1.3-т 4 000-10 000, 20.1.5-д 860 000-2 150 000, 20.1.6-д 880 000-2 200 000 төгрөг. төгрөг гэсэн саналыг дэмжье.

Зөвшөөрсөн
31
Татгалзсан
10
Бүгд 

41
75,6 хувийн саналаар  дэмжигдлээ. 

14. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 4 дэх заалт буюу 21 дүгээр зүйлд заасан тэмдэгтийн хураамжийн хэмжээг дараахь байдлаар өөрчлөх:

 

Хуулийн төслийн 21.1.2-т 1 200 000-3 000 000, 21.1.3-т 8 000-20 000, 21.1.4-т 10 000-25 000, 21.1.5-д 200 000-500 000, 21.1.6-д 20 000-50 000, 21.1.7-д 800 000-2 000 000, 21.1.8-д 200 000-500 000, 21.1.9-д 40 000-100 000, 21.1.10-д 11 000-27 000, 21.1.11.а-д 10 000-25 000, 21.1.11.б-д 20 000-50 000, 21.1.11.в-д 40 000-100 000, 21.1.12-д 100 000-250 000, 21.1.13-т "ховор ургамал, тэдгээрийн гаралтай түүхий эдийн хувьд" 1200-3000, "тарималжуулсан нэн ховор, ховор ургамлын хувьд" 600-1500, 21.1.14-т 60 000-150 000, 21.1.15-д 1000-2500, 21.1.16.а-д 60 000-150 000, 21.1.16.б-д 18 000-45 000, 21.1.16.в-д 100 000-250 000, 21.1.17-д 4000-10000, 6000-15000, 20000-50000, 21.1.18-д 1800-4500, 3 килограммаас дээш бол 1800-4500 төгрөг дээр 3 килограммаас дээш хуурай жингийн килограмм тутамд 600-1500, 21.1.19-д 1000-1500,  10 килограммаас дээш бол 1000-1500 төрөг дээр 10 килограммаас дээш килограмм тутамд 100-150 төгрөг, 21.1.20-д 100, түүнээс дээш шоометр ус ашиглахад 80 000-200 000, 100 шоометр хүртэл ус ашиглахад 40 000-100 000, 21.1.21-т  шинээр эрх олгоход 20000-50 000 төгрөг, сунгахад  12000-30 000, 21.1.22-т эрх олгоход 340 000-2 550 000, сунгахад 200 000-500 000, 21.1.23-т эрх олгоход 200 000-500 000, сунгахад 120 000-300 000, 21.1.24-т эрх олгоход 120 000-300 000, сунгахад 60 000-150 000, 21.1.25-д эрх олгоход 80 000-200 000, сунгахад 40 000-100 000, 21.1.26-д 8 000-20 000, 21.1.27-д аж ахуйн нэгж байгууллагаас 260 000-650 000, иргэнээс 100 000-250 000, ширхэг тутамд 20 000-50 000, 21.1.28-д судалгаа шинжилгээний зориулалтаар гадаадад гаргах зөвшөөрөл олгоход 100 000-250 000, бусад зориулалтаар гадаадад гаргах зөвшөөрөл олгоход 300 000-750 000, 21.1.29-д  хувиргасан амьд организмыг үйлдвэрлэх эрх олгоход 1 200 000-9 000 000 төгрөг, судалгаа, шинжилгээний зориулалтаар хувиргасан амьд организмыг гарган авах, туршилт явуулах эрх олгоход 48 000-120 000 төгрөг, 21.1.30-д 1 200 000-3 000 000 төгрөг.; гэсэн саналыг дэмжье.

Зөвшөөрсөн
33
Татгалзсан
7
Бүгд 

40
82,5 хувийн саналаар  дэмжигдлээ. 

  
15. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 22 дугаар зүйлд заасан тэмдэгтийн хураамжийн хэмжээнд дор дурдсан өөрчлөлт оруулах  :

 

Хуулийн 22.1.1-д 400 000-1 000 000, 22.1.2-т 160 000-400 000, 23.1.3-т зөвшөөрөл олгоход 200 000-500 000, сунгахад 20 000-50 000, 22.1.4-д 120000-300000, 22.1.5-д 160 000-400 000, 22.1.6-д 60000-150000, 22.1.7-д 102 000-260 000, 22.1.9-д 1000-2000, 22.1.13-т 26 000-65 000 төгрөг гэсэн саналыг дэмжье.

Зөвшөөрсөн
35
Татгалзсан
5
Бүгд 

40

87,5 хувийн саналаар  дэмжигдлээ. 

  

16. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 5 дахь заалтад буюу 22.1.8-д дахин магадлан итгэмжлэл олгоход 35000-85 000, 22.1.15-д 40000-300 000, 22.1.16-д 12000-30 000 төгрөг гэж өөрчлөх саналыг дэмжье.

Зөвшөөрсөн
35

Татгалзсан
5

Бүгд 

40

87,5 хувийн саналаар  дэмжигдлээ. 

17. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 6 дахь заалт буюу 23.1.8-ийг  "нүүрсээр ажиллах эрчим хүчний эх үүсвэр барьж байгуулах зөвшөөрөл олгоход 1 МВт тутамд 50000 төгрөг, сэргээгдэх эрчим хүчний чиглэлээр эрчим хүчний эх үүсвэр, шугам сүлжээ барьж байгуулах зөвшөөрөл олгоход 1МВт тутамд 25000 төгрөг" гэж өөрчлөх саналыг дэмжье.

Зөвшөөрсөн
35
Татгалзсан
5
Бүгд 

40

87,5 хувийн саналаар  дэмжигдлээ. 

18. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 24 дүгээр зүйлд заасан тэмдэгтийн хураамжийг дараахь байдлаар өөрчлөх 

 
Хуулийн 24.1.1-д 200 000-500 000, 24.1.2-т 80 000-200 000, 24.1.3-т 3 200 000-8 000 000, 24.1.4-т 340 000-850 000 төгрөг гэсэн саналыг дэмжье.

Зөвшөөрсөн
33

Татгалзсан
7

Бүгд 

40

82,5 хувийн саналаар  дэмжигдлээ. 

                            

19. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 25 дугаар зүйлийн 25.1 дэх хэсэгт заасан тэмдэгтийн хураамжийн хэмжээнд дор дурдсан өөрчлөлт оруулах  
Хуулийн 25.1.2-т 20000-50000, 25.1.3-т 10000-25000, 25.1.7-д 200 000-500 000, 25.1.8-д 80 000-200 000, 25.1.9-д 800 000-2 000 000, 25.1.10.а-д 5 000 000  төгрөг гэсэн саналыг дэмжье.

Зөвшөөрсөн
33

Татгалзсан
7

Бүгд 

40

82,5 хувийн саналаар  дэмжигдлээ. 

 20. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 7 дахь заалтад заасан тэмдэгтийн хураамжийн хэмжээг дараахь байдлаар өөрчлөх:

 Төслийн  25.1.10.б.2-т 1 000 000, 25.1.10.б.3-т 100 000 төгрөг гэсэн саналыг дэмжье.

Зөвшөөрсөн
33

Татгалзсан
7

Бүгд 

40

82,5 хувийн саналаар  дэмжигдлээ. 


Уг саналын талаар Улсын Их Хурлын гишүүн Д.Ганхуяг санал хэлэв.


Үдээс хойших нэгдсэн хуралдаан 15 цаг 18 минутад эхэлж, ирвэл зохих 76 гишүүнээс  47 гишүүн ирж,   61,8 хувийн ирцтэй байв. Үүнд:

Чөлөөтэй: Н.Алтанхуяг, Р.Амаржаргал,  Х.Баттулга, Г.Батхүү,  Л.Болд, Р.Буд, Г.Занданшатар, Даш.Зоригт,  Д.Лүндээжанцан,  Ц.Мөнх-Оргил,  Ц.Нямдорж,  Ц.Цэнгэл

Тасалсан: З.Алтай, Э.Бат-Үүл, Д.Ганхуяг, Л.Гүндалай, Ц.Даваасүрэн, Д.Загджав, Д.Кёкүшюзан Батбаяр, Э.Мөнх-Очир, Д.Очирбат, Р.Раш, Х.Тэмүүжин, О.Чулуунбат,  Ц.Шинэбаяр,  Д.Энхбат, Ж.Энхбаяр, С.Эрдэнэ

Монгол Улсын Ерөнхий сайдын мэдээлэл: Мал аж ахуйн салбарт хэрэгжүүлж байгаа арга хэмжээ, цаашдын бодлого, чиглэлийн талаар 


Мэдээлэлтэй холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, Дэд сайд Ж.Сауле,  Ерөнхий сайдын ахлах зөвлөх Б.Долгор,  Ерөнхий сайдын зөвлөх Н.Солтан,  Г.Өнөрбаяр,  Ерөнхий сайдын орон тооны бус зөвлөх  Б.Элдэв-Очир, Нийгмийн хамгаалал, хөдөлмөрийн яамны Төрийн нарийн бичгийн дарга Д.Бямбасүрэн, Мал эмнэлэг, үржлийн газрын дарга П.Дамдиндорж, Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт бодлогын газрын дарга Л.Чой-Иш, мөн яамны Хүнсний үйлдвэрлэл, худалдаа үйлчилгээний хэрэгжилтийг зохицуулах газрын дарга Ч.Энх-Амгалан, Газар тариалангийн бодлогын хэрэгжилтийг зохицуулах газрын дарга Л.Баяртулга,  Мал аж ахуйн бодлогын хэрэгжилтийг зохицуулах газрын мэргэжилтэн Г.Наранчулуун,  Нийгмийн даатгалын ерөнхий газрын Бодлогын хэрэгжилтийг зохицуулах газрын дарга  Ц.Дашдондог,  мөн яамны Бодлогын хэрэгжилтийг зохицуулах газрын ахлах мэргэжилтэн Ч.Эрдэнэчимэг, Малын индексжүүлсэн даатгал төслийн захирал Я.Өлзийболд, Гэмт хэргээс урьдчилан сэргийлэх ажлыг зохицуулах зөвлөлийн нарийн бичгийн дарга Ж.Нямдаваа, Улсын Их Хурлын Тамгын газрын ахлах референт Ц.Цэрэн, референт Ж.Оюунцэцэг нар байлцав.
Мэдээллийг Монгол Улсын Ерөнхий сайд С.Батболд хийв.

Мэдээлэлтэй холбогдуулан Улсын Их Хурлын гишүүн А.Баделхан, Д.Тэрбишдагва, Б.Бат-Эрдэнэ,  П.Алтангэрэл,  Н.Ганбямба,  С.Бямбацогт, Р.Гончигдорж, Ц.Сэдванчиг,  Д.Оюунхорол, З.Энхболд, Ж.Батсуурь нарын асуусан асуултад Монгол Улсын Ерөнхий сайд С.Батболд, Хүнс, хөдөө аж ахуй, хөнгөн үйлдвэрийн сайд Т.Бадамжунай,  Байгаль орчин, аялал жуулчлалын сайд Л.Гансүх, Сангийн сайд С.Баярцогт, ажлын хэсгээс Ж.Нямдаваа нар хариулж, тайлбар хийв.


Мэдээллийг 17.00 цагт сонсов.

Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн  зарим зүйлийг хүчингүй болсонд тооцох тухай хуулийн төслүүдийн анхны хэлэлцүүлгийг хийж, санал хураалтыг үргэлжлүүлэн явуулав.


Н.Энхболд: 21. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 26 дугаар зүйлд заасан тэмдэгтийн хураамжийн хэмжээг дараахь  байдлаар өөрчлөх:  

Хуулийн 26.1.6-д 50000-125000, 26.1.7-д 240 000-600 000, 26.1.9-д 8000-20000,  26.2.1-д 80000-200 000, 26.2.2-т 60000-150 000, 26.2.3-т 60000-150000, 26.2.4-т 40000-100000, 25.2.5-д 7200-18000, 26.2.6-д 24000-60 000, 26.2.7-д 24000-60000, 26.2.8-д 120 000-300 000,  26.3.1-д 10000-25000, 26.3.4-т 52000-130 000 төгрөг гэж өөрчлөх саналыг  дэмжье.

Зөвшөөрсөн
36

Татгалзсан
4

Бүгд 

40

90,0 хувийн саналаар  дэмжигдлээ. 

 
22. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 7 дахь заалтад буюу 26.1.10-т заасан тэмдэгтийн хураамжийн хэмжээг  80000-200000 гэж өөрчлөх саналыг дэмжье.

Зөвшөөрсөн
34

Татгалзсан
7

Бүгд 

41

82,9 хувийн саналаар  дэмжигдлээ. 

 
23. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 27 дугаар зүйлд заасан тэмдэгтийн хураамжийн хэмжээнд дор дурдсан өөрчлөлт оруулах 

 

Хуулийн 27.1.1-д 44000-110 000, 27.1.3-т зөвшөөрөл олгоход 500 000, сунгахад 200 000, 27.1.6-д 120000-400000, 27.1.7-д 50000-125000,  27.1.10-т 40000-100000, 27.1.11-д 8000-20000 , 27.2.2-т 6000-12500, 27.2.2-т 6000-12500, 27.3-т 20000-50000, 27.4.1-д 4000-10000, 27.4.2-т 2000-5000, 27.4.3-т 120 000-400 000 төгрөг гэж өөрчлөх саналыг дэмжье.

Зөвшөөрсөн
32

Татгалзсан
8

Бүгд 

40

80,0 хувийн саналаар  дэмжигдлээ. 

24. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 28 дугаар зүйлд заасан тэмдэгтийн хураамжийн хэмжээнд дор дурдсан өөрчлөлт оруулах 

 

Хуулийн 28.1.1-д 200000-500 000, 28.1.3-т 40000-100 000, 28.1.4-т 80000-350 000, 28.1.8-д 400 000-1 000 000, 28.1.9-д 960 000-2 400 000, 28.1.10-д 200 000-500 000, 28.1.12-т 360 000-900 000 төгрөг гэж өөрчлөх саналыг дэмжье.

Зөвшөөрсөн
36

Татгалзсан
4

Бүгд 

40

90,0 хувийн саналаар  дэмжигдлээ. 

25. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 10 дахь заалт буюу 28.1.2-т зөвшөөрөл олгоход 1 000 000-2 500 000, сунгахад 800 000-2 000 000 төгрөг, төслийн 1 дүгээр зүйлийн 5 дахь заалт буюу 28.1.13-т зөвшөөрөл олгоход 200 000-500 000, хугацаа сунгахад 80 000-200 000 төгрөг гэж өөрчлөх  саналыг дэмжье.

Зөвшөөрсөн
36

Татгалзсан
4

Бүгд 

40

90,0 хувийн саналаар  дэмжигдлээ. 

26. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 29 дүгээр зүйлд заасан тэмдэгтийн хураамжийн хэмжээнд дор дурдсан өөрчлөлт оруулах 

 

Хуулийн 29.1.1-д 2 000 000-5 000 000, 26.1.2-т 2 000 000-5 000 000, 29.1.3-т 6 400 000-16 000 000, 29.1.6-д 112 000-280 000, 29.1.7-д 60 000-150 000 төгрөг гэж өөрчлөх саналыг дэмжье.

Зөвшөөрсөн
36

Татгалзсан
4

Бүгд 

40

90,0 хувийн саналаар  дэмжигдлээ. 

27. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 11 дэх заалт буюу 29.1.14-т 16 000-40 000, 29.1.18.а-д 140 000-350 000, 29.1.18.б-д 80 000-200 000,29.1.18.в-д 40 000-100 000, төслийн 1 дүгээр зүйлийн 6 дахь заалт буюу 29.1.21-т 18000-44000 төгрөг гэж өөрчлөх    саналыг дэмжье.

Зөвшөөрсөн
37

Татгалзсан
3

Бүгд 

40

92,5 хувийн саналаар  дэмжигд лээ. 

28. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 29 дүгээр зүйлийн 29.4, 29.5 дахь заалтыг дор дурдсанаар өөрчлөн найруулах: 

 

"29.4.Хатуу хучилттай авто зам барих тусгай зөвшөөрөл олгоход  400 000-1 000 000 төгрөг 

 

29.5.Энэ хуулийн 29.4.-д зааснаас бусад авто зам, замын байгууламж барих, тусгай зөвшөөрөл олгоход ангилал тус бүрт нь 120 000-300 000 төгрөг, авто зам гүүр засварлах, арчлах зөвшөөрөл олгоход 120 000-300 000 төгрөг" гэж өөрчлөх саналыг дэмжье.

Зөвшөөрсөн
36

Татгалзсан
3

Бүгд 

39

92,3 хувийн саналаар  дэмжигдлээ. 

 
29. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн  3 дугаар зүйлийн 12 дахь заалтад заасан тэмдэгтийн хураамжийн хэмжээнд дор дурдсан өөрчлөлт оруулах: 

 

Төслийн 30.2.2-т 40000-100000, 30.2.3-т 32000-80000, 30.2.4-т 20000-50000, 30.2.5-д 20000-50000, 30.2.6-д 12000-30000, 30.3.1-т  нийслэлд 20000-50000, суманд 15000-20000, 30.3.2-т 15000-40000, суманд 6000-15000, 30.3.3-т 20000-50000, суманд 10000-20000, 30.3.4-т 10000-20000, 30.3.5-д 20000-50000, 30.4-т 10000-20000, 30.5-д 10000-25000 төгрөг гэж өөрчлөх саналыг дэмжье.

Зөвшөөрсөн
28

Татгалзсан
11

Бүгд 

39

71,8 хувийн саналаар  дэмжигдлээ. 

30. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн  31.1.4-т заасан хураамжийн хэмжээг  200 000-500 000 төгрөг гэж өөрчлөх  саналыг дэмжье.

Зөвшөөрсөн
31

Татгалзсан
9

Бүгд 

40

77,5 хувийн саналаар  дэмжигдлээ. 

           

31. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 14 дэх заалт  буюу 32.1.3-т заасан  тэмдэгтийн хураамжийн хэмжээг 4000-10000 төгрөг гэж өөрчлөх саналыг дэмжье.

Зөвшөөрсөн
31

Татгалзсан
10

Бүгд 

41

75,6 хувийн саналаар  дэмжигдлээ. 

                  

32. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 33 дугаар зүйлийн 33.1.1, 33.1.3-т заасан тэмдэгтийн хураамжийн хэмжээнд дор дурдсан өөрчлөлт оруулах 

 

Төслийн 33.1.1.а гэсэн дэд заалтын агуулахын багтаамж  50001-ээс дээш бол 400 000-1 000 000, 20001-50000 бол 320 000-800 000 төгрөг, 10001-20000 бол 280 000-700 000 төгрөг , 2001-10000 бол 200 000-500 000 төгрөг, 2000 болон түүнээс доош бол 120 000-300 000 төгрөг, 33.1.1.б-д 40000-100 000, 33.1.1.в-д 6000-12500, 33.1.1.г-д 120000-300 000, 33.1.3 дахь заалтын барилга байгууламжийн багтаамж нь 3000 хүртэл бол 20000-50000, 3001-10000 бол 40000-100 000 төгрөг, 10001-ээс дээш бол 60000-150000 төгрөг, 33.1.4-д 5000-12500 төгрөг гэж өөрчлөх саналыг дэмжье.

Зөвшөөрсөн
29

Татгалзсан
11

Бүгд 

40

72,5 хувийн саналаар  дэмжигдлээ. 


                            

33. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 33.1.4-т заасан тэмдэгтийн хураамжийн хэмжээг  20000-50000 төгрөг гэж өөрчлөх саналыг дэмжье.

Зөвшөөрсөн
31

Татгалзсан
9

Бүгд 

40

77,5 хувийн саналаар  дэмжигдлээ. 


34. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн 35 дугаар зүйлд заасан тэмдэгтийн хураамжийн хэмжээнд дор дурдсан өөрчлөлт оруулах:
 
Хуулийн 35.1.2-т 400 000-1 000 000, 35.1.3-т 200 000-500 000, 35.1.4-т 150 000-250 000, 35.1.5-д 200 000-500 000, 35.1.7-д 100 000-250 000, 35.1.8-д 96 000-240 000, 35.1.9-д гэрчилгээ олгоход 32 000-80 000, гэрээг сунгахад 20 000-50 000, 35.1.10-д 40 000-100 000, 35.1.11-д 48 000-120 000, 35.1.12-т 40 000-100 000, 35.1.13-т 8000-20 000, 35.1.14-т 1000-5000, 35.1.15-д 400 000-1 000 000, 35.1.16-д "10 хүртэлх тооны малд гарал үүслийн гэрчилгээ олгоход" 1000-5000, 10- аас дээш бол 1000-5000 төгрөг дээр 10-аас дээш тооны малын толгой тутмаас 50-100 төгрөг, 35.1.17-д 1200-3000 төгрөг, 35.1.18-д 1000-2000, 35.1.19-д 4000-10 000, 35.1.20-д 10 хүртэл килограмм ойн дагалт нөөцийг ашиглах эрхийн бичиг олгоход 1000-2000, 10 килограммаас дээш бол 10 килограммаас дээш тооцсон килограмм тутамд 50-100 төгрөг нэмж,  35.1.21-д хуулийн этгээдэд олгоход 200 000-500 000, иргэнд 160 000-400 000,  35.1.22-т 80 000-200 000, 35.1.23-т 2000-5000, 35.1.24-т 125 000-320 000 төгрөг, 35.3.1-д мод, модон түүхий эдийн гарал үүслийн гэрчилгээ олгоход 6 м.куб хүртэл 1000-3000, 6-10  м. куб бол 1500-4500, 10-20 м куб бол 2000-6000, 20-60 м куб бол 5000-15 000, 35.3.2-т ойгоос хэрэглээний мод бэлтгэх эрхийн бичиг олгоход 8  хүртэл м куб бол  1500-4500, 8-10  м куб бол 2000-6000, 10-20 м куб бол 3500-10 500, 20-30  м куб бол 5000-15 000 төгрөг гэж өөрчлөх саналыг дэмжье.

Уг саналын талаар Улсын Их Хурлын гишүүн  Н.Ганбямба санал хэлэв. 

Зөвшөөрсөн
24

Татгалзсан
16

Бүгд 

40

60,0 хувийн саналаар  дэмжигдлээ. 

                                         

35. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Хуулийн 35 дугаар зүйлийн дор дурдсан хэсэг, заалтыг дараахь байдлаар өөрчлөн найруулах:

           35.3.3.ойгоос түлээ бэлтгэх эрхийн бичиг олгоход:

 

	 
 
 
	Хураамжийн хэмжээг тооцох нэгж:
	Хураамжийн доод хэмжээ
/төгрөгөөр/:
 
 
	 
Хураамжийн дээд хэмжээ
/төгрөгөөр/:
 

	55
	0-10 м3
	1000
	3000

	66
	10-20 м3
	1200
	3600

	77
	20-30 м3
	1500
	4500


 

 
35.3.4.арчилгаа, цэвэрлэгээний журмаар бэлтгэсэн модонд  гарал үүслийн гэрчилгээ олгоход 1000-2000 төгрөг, 10-аас дээш шоо метр бол 1000-2000 төгрөг дээр  10-аас дээш сийрэг шоо метр тутамд 100-150 төгрөг нэмж;

 

35.3.5.ойгоос бэлтгэсэн гуалин, шургааг, дүнз, зүсмэл материалыг өөр аймаг, сум, хот, суурингийн хооронд тээвэрлэх, худалдахад мод, модон материалын гарал үүслийн гэрчилгээ олгоход 1000-2000 төгрөг,  10-аас дээш шоо метр бол 1000-2000 төгрөг дээр 10-аас дээш шоо метр тутамд 100-150 төгрөг нэмж." гэж өөрчлөх саналыг дэмжье.

Зөвшөөрсөн
31

Татгалзсан
9

Бүгд 

40

77,5 хувийн саналаар  дэмжигдлээ. 

36. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 17 дахь заалт буюу 35.2 дахь хэсэгт заасан тэмдэгтийн хураамжийн хэмжээг дараахь байдлаар өөрчлөх:

 
"35.2.Согтууруулах ундаа худалдах, түүгээр үйлчлэх тусгай зөвшөөрлийг аймаг, нийслэлийн Засаг дарга олгоход дор дурдсан хэмжээгээр тэмдэгтийн хураамж хураана:

 

35.2.1.  спиртийн өндөр агууламжтай согтууруулах ундаа худалдах тусгай зөвшөөрөл олгоход нийслэлд 400000-1 000 000 төгрөг, аймгийн төвийн суманд  240 000-600 000 төгрөг, бусад суманд 120 000-300 000 төгрөг, тусгай зөвшөөрлийн хугацаа сунгахад нийслэлд 120 000-300 000 төгрөг, аймгийн төвийн суманд  80000-200 000 төгрөг, бусад суманд 40000-100 000 төгрөг;

 

35.2.2.  спиртийн сул агууламжтай согтууруулах ундаа худалдах тусгай зөвшөөрөл олгоход нийслэлд 120 000-300 000 төгрөг, аймгийн төвийн суманд  80 000-200 000 төгрөг, бусад суманд 40 000-100 000 төгрөг, тусгай зөвшөөрлийн хугацаа сунгахад нийслэлд 40 000-100 000 төгрөг, аймгийн төвийн суманд  30 000-70 000 төгрөг, бусад суманд 16 000-40 000 төгрөг;

 

35.2.3. спиртийн өндөр агууламжтай согтууруулах ундаагаар үйлчлэх тусгай зөвшөөрөл олгоход нийслэлд 600 000-1 500 000 төгрөг, аймгийн төвийн суманд 320 000-800 000 төгрөг, бусад суманд 200 000-500 000 төгрөг, тусгай зөвшөөрлийн хугацаа сунгахад нийслэлд 200 000-500 000 төгрөг, аймгийн төвийн суманд  160 000-400 000 төгрөг, бусад суманд 80 000-200 000 төгрөг;

 

35.2.4. спиртийн сул агууламжтай согтууруулах ундаагаар үйлчлэх тусгай зөвшөөрөл олгоход нийслэлд 300000-750 000 төгрөг, аймгийн төвийн суманд 160000-400 000 төгрөг, бусад суманд 100000-250 000 төгрөг, тусгай зөвшөөрлийн хугацаа сунгахад нийслэлд 160000-400 000 төгрөг, аймгийн төвийн суманд  80000-200 000 төгрөг, бусад суманд 50000-120 000 төгрөг;

 

35.2.5. Энэ хуулийн 35.2.1-д заасан тэмдэгтийн хураамж төлөгчид энэ зүйлийн 35.2.2 дахь заалт хамаарахгүй.

 

35.2.6. Энэ хуулийн 35.2.3-т заасан тэмдэгтийн хураамж төлөгчид энэ зүйлийн 35.2.4 дэх заалт хамаарахгүй." гэж өөрчлөх саналыг дэмжье.

Зөвшөөрсөн
31

Татгалзсан
9

Бүгд 

40

77,5 хувийн саналаар  дэмжигдлээ. 
37. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Хуулийн төсөлд дор дурдсан агуулгатай дараахь заалт нэмэх:
 

35.3 Сүүн бүтээгдэхүүнээр нэрсэн шимийн архи үйлдвэрлэх тусгай зөвшөөрөл олгоход 40 000-100 000 гэж өөрчлөх саналыг дэмжье.

Зөвшөөрсөн
29

Татгалзсан
11

Бүгд 

40

72,5 хувийн саналаар  дэмжигдлээ. 

38. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн төслийн 3 дугаар зүйлийн 19 дэх заалт буюу 37.1-д заасан тэмдэгтийн хураамжийн хэмжээг 40 000-100 000 төгрөг гэж өөрчлөх саналыг  дэмжье.

Зөвшөөрсөн
31

Татгалзсан
9

Бүгд 

40

77,5 хувийн саналаар  дэмжигдлээ. 

Тав. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Засгийн газраас өргөн мэдүүлсэн төслийн 4 дүгээр зүйлийг дараахь байдлаар өөрчлөн найруулах

 

4 дүгээр зүйл. Улсын тэмдэгтийн хураамжийн тухай хуулийн 7 дугаар зүйлийн 7.1.2 дахь заалтын "550" гэснийг "70 200" гэж, 7.1.3 дахь заалтын "55" гэснийг "100" гэж, 10 дугаар зүйлийн 10.3.4 дэх заалтын "200" гэснийг "1000" гэж,  34 дүгээр зүйлийн 34.1.1 заалтын "25 000 000" гэснийг "100 000 000" гэж, 34.1.2 дэх заалтын "15 000 000" гэснийг "550 000 000" гэж, 34.1.9 дэх заалтын "25 000 000" гэснийг "250 000 000" гэж, 40 дүгээр зүйлийн 40.1 дэх хэсгийн "20000" гэснийг "8000-20000" гэж тус тус  өөрчлөх саналыг дэмжье.

Зөвшөөрсөн
30

Татгалзсан
10

Бүгд 

40

75,0 хувийн саналаар  дэмжигдлээ. 

Зургаа. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Засгийн газраас өргөн мэдүүлсэн төслийн 34 дүгээр зүйлийн 34.1.5 дахь заалтад "...тээвэрлэх" гэснийг хасах саналыг дэмжье.

Зөвшөөрсөн
30

Татгалзсан
10

Бүгд 

40

75,0 хувийн саналаар  дэмжигдлээ. 

Долоо. Улсын Их Хурлын гишүүн Д.Дамба-Очир, Л.Гантөмөр, Д.Ганхуяг, Д.Загджав, С.Оюун, Ц.Батбаяр нарын гаргасан, Улсын тэмдэгтийн хураамжийн тухай хуулийн, 10 дугаар зүйлийн 10.1, 10.2, 10.5 дахь хэсэг,11.1 дэх  хэсгийг  тус тус хүчингүй болгох гэсэн саналыг дэмжье.

Зөвшөөрсөн
33

Татгалзсан
8

Бүгд 

41

80,5 хувийн саналаар  дэмжигдлээ. 

Найм. Хуулийн төсөлд дор дурдсан агуулгатай 7 дугаар зүйл нэмэх:

 

            "7 дугаар зүйл.Хуулийг дагаж мөрдөх 
 

            1/Төрөөс үзүүлэх тодорхой төрлийн үйлчилгээнд хураах  тэмдэгтийн хураамжийн хэмжээг нь энэ хуулиар бууруулан тогтоосон тухайн зүйл, хэсэг, заалтыг 2011 оны 1 дүгээр сарын 1-нээс эхлэн дагаж мөрдөнө.

 

            2/Энэ хуулиар улсын тэмдэгтийн хураамжийн хэмжээг бууруулан тогтоогоогүй бусад зүйл, хэсэг, заалтад энэ хуулийн 1-д заасан хугацаа хамаарахгүй.

 

            3/ Энэ хуулийг 2011 оны ... дугаар сарын ... өдрөөс эхлэн дагаж мөрдөнө гэж гэсэн саналыг  дэмжье.

Зөвшөөрсөн
33

Татгалзсан
8

Бүгд 

41

80,5 хувийн саналаар  дэмжигдлээ. 

 
Уг асуудлыг 17 цаг 45 минутад хэлэлцэж дуусав.  

Дөрөв. Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга Ц.Цолмон, Улсын Дээд шүүхийн шүүгч  Ц.Сумъяа, Улсын  Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Тунгалаг, Хууль зүйн байнгын хорооны зөвлөх С.Энхбаяр, референт Г.Нямдэлгэр нарын бүрэлдэхүүнтэй ажлын хэсэг байлцав.

Хууль санаачлагчийн илтгэлийг  Сангийн сайд С.Баярцогт,  хуулийн төслийг хэлэлцэх эсэх талаарх Хууль зүйн байнгын хорооны санал, дүгнэлтийг Улсын Их Хурлын гишүүн Х.Жекей нар тус тус  танилцуулав.

Улсын Их Хурлын гишүүдээс асуулт, санал гараагүй.

Д.Дэмбэрэл: Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье.

Зөвшөөрсөн
33

Татгалзсан
7

Бүгд 

40

82,5 хувийн саналаар  дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Бусад:

Улсын Их Хурлын дарга Д.Дэмбэрэл, Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Засгийн газрын үнэт цаас гаргахыг зөвшөөрөх тухай Улсын Их Хурлын тогтоол, Хөдөө аж ахуйн гаралтай бараа, түүхий  эдийн биржийн тухай хуультай хамт өргөн баригдсан Компаний тухай хуульд өөрчлөлт оруулах тухай хуулийн төслийг буцаах  Улсын Их Хурлын тогтоол, хуулиудын эцсийн найруулгыг уншиж танилцуулав.

Эцсийн найруулгатай холбогдуулан Улсын Их Хурлын гишүүдээс санал гараагүй.

Улсын Их Хурлын гишүүд дээрх хууль, тогтоолуудын эцсийн найруулгыг сонсов. /11.50 цагт/

12.45 цагт Улсын Их Хурлын гишүүн С.Оюуны урилгаар Ховд аймгийн Хөдөө аж ахуйн  техникумыг төгсөгчид, 12.50 цагт Улсын Их Хурлын гишүүн С.Эрдэнийн урилгаар Баянгол дүүргийн иргэд, 15.55 цагт Батлан хамгаалах их сургуулийн Ахлагчийн сургуулийн  гүнзгийрүүлсэн дамжаанд хөдөө орон нутгийн цэргийн анги байгууллагуудаас хүрэлцэн ирж суралцаж байгаа  цэргийн албан хаагчид, 16.20 цагт Улсын Их Хурлын гишүүн Даш.Зоригтын урилгаар Монголын бизнес инкубаторын үндэсний нэгдсэн холбооны удирдах зөвлөлийн гишүүд Улсын Их Хурлын чуулганы нэгдсэн хуралдааны үйл ажиллагаатай танилцав. 

Хуралдаан 18 цаг 25 минутад өндөрлөв. 

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ 

ХӨТЛӨГЧ:







Д.ЦЭНДСҮРЭН

УЛСЫН ИХ ХУРЛЫН 2011 ОНЫ ХАВРЫН ЭЭЛЖИТ ЧУУЛГАНЫ

06 ДУГААР САРЫН 03-НЫ ӨДӨР /БААСАН ГАРИГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Д.Дэмбэрэл: Энэ өдрийн амар амгаланг айлтгая.  Улсын Их Хурлын 2011 оны хаврын ээлжит чуулганы 11 дүгээр сарын З-ны өдрийн нэгдсэн хуралдааныг нээснийг мэдэгдье.

Хуралдааны ирц 55,3 хувьтай байна. Өнөөдрийн нэгдсэн хуралдаанаар хэлэлцэх асуудлыг танилцуулъя.  

Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай Улсын Их Хурлын тогтоолын төслийн эцсийн хэлэлцүүлэг, Ашигт малтмалын  хайгуулын тусгай зөвшөөрөл шинээр олгохыг хориглох тухай хуулийн төслийн эцсийн хэлэлцүүлэг,  Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн нэгтгэсэн төсөл /Засгийн газраас болон Улсын Их Хурлын гишүүн Л.Гантөмөр нарын өргөн мэдүүлсэн, анхны хэлэлцүүлэг/, Тагнуулын байгууллагын тухай хуульд нэмэлт, өөрчлөлт оруулах тухай, Банкны тухай хуульд нэмэлт оруулах тухай, Эрүүгийн байцаан шийтгэх хуульд нэмэлт оруулах тухай, Гадаадын иргэний эрх зүйн байдлын тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт оруулах тухай хуулийн төслүүдийн анхны хэлэлцүүлэг, Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх, Төрийн албаны тухай хуульд өөрчлөлт оруулах тухай хуулийн төсөл, “Цалингийн хэмжээг тогтоох итгэлцүүр батлах тухай” Улсын Их Хурлын тогтоолын төслийн хэлэлцэх эсэх, Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт, өөрчлөлт оруулах тухай, Төрийн албаны тухай хуульд нэмэлт, өөрчлөлт оруулах тухай хуулийн төслүүд /Монгол Улсын Ерөнхийлөгчөөс өргөн мэдүүлсэн, хэлэлцэх эсэх/, “Тогтоолын хавсралтад нэмэлт оруулах тухай” Улсын Их Хурлын тогтоолын төслийн хэлэлцэх эсэх.

15 цагаас Монгол Улсын Ерөнхий сайдын мэдээлэл: Мал аж ахуйн салбарт хэрэгжүүлж байгаа арга хэмжээ, цаашдын бодлого, чиглэл гэсэн асуудлаар мэдээлэл сонсоно.Өнөөдөр нэлээн ачаалалтай байхаар байна.


Эхний асуудалд оръё.

Нэг. Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай Улсын Их Хурлын тогтоолын төсөл /Эцсийн хэлэлцүүлэг/

Эдийн засгийн байнгын хорооны танилцуулгыг Улсын Их Хурлын гишүүн Н.Батбаяр танилцуулна.

Н.Батбаяр: Улсын Их Хурлын дарга, эрхэм гишүүд ээ

Улсын Их Хурлын 2011 оны 5 дугаар сарын 27-ны өдрийн чуулганы нэгдсэн хуралдаанаар “Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай” Улсын Их Хурлын тогтоолын төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Тус Байнгын хороо дээрх тогтоолын төслийг эцсийн хэлэлцүүлэгт  бэлтгэх тухай асуудлыг 2011 оны 05 дугаар сарын 31-ний өдрийн хуралдаанаараа эцэслэн хэлэлцээд дараахь байдлаар нэгдсэн хуралдаанд танилцуулж байна.

1. Байнгын хороо “Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай” Улсын Их Хурлын  тогтоолын төслийг нэгдсэн хуралдааны эцсийн хэлэлцүүлэгт бэлтгэхдээ нэгдсэн хуралдааны анхны хэлэлцүүлгээр дэмжигдсэн зарчмын зөрүүтэй саналуудыг төсөлд нэмж, бүрэн тусгасан болно.

2. ”Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай” Улсын Их Хурлын тогтоолын төслийн заалтын дугаарыг өөрчлөх, хууль тогтоомжийн бичлэгийн техник, хэл зүй, найруулгын зарим засваруудыг хийсэн.

З. Байнгын хороо,  Их Хурлын чуулганы хуралдааны дэгийн тухай хуулийн 23 дугаар зүйлийн 23.2.3-т заасны дагуу дахин санал хураалт явуулж, төслийн 1 дэх заалт, мөн төслийн 2 дахь заалтын 1.2 дахь дэд заалтын “хоршооны гишүүн малчин” гэсний дараа “мал бүхий этгээд” гэж нэмэх, түүнчлэн “хоршооны гишүүн гэсэн тодотголыг 2013 оны 07 дугаар сарын 01-ний өдрөөс эхлэн дагаж мөрдөх.” Зэрэг зарчмын зөрүүтэй саналыг Байнгын хорооны хуралдаанд оролцсон гишүүдийн дийлэнх олонхи дэмжиж, нэгдсэн хуралдаанд оруулж шийдвэрлүүлэхээр тогтсон болно.

“Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай” Улсын Их Хурлын тогтоолын төслийн эцсийн хэлэлцүүлэгт бэлтгэсэн хувилбарыг Та бүхэнд тараасан болно.

Улсын Их Хурлын эрхэм гишүүд ээ

“Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай” Улсын Их Хурлын тогтоолын төслийн эцсийн хэлэлцүүлгийг хийж, төслийг баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: Батбаяр гишүүнд  баярлалаа. Байнгын хорооны санал, дүгнэлтээс асуух асуулттай гишүүн байна  уу?  Сэдванчиг гишүүн асуултаа тавья.

Ц.Сэдванчиг: Гишүүдийн өглөөний амгаланг айлтгая. Өчигдөр хөдөө аж ахуйн гаралтай түүхий эдийн биржийн тухай хууль батлагдаад, Улсын Их Хурлын тогтоол дагалдан батлагдсан. Тэгэхээр өнөөдрийн энэ гарах гэж байгаа тогтоол, энэ биржийн хуулиуд хоорондоо салшгүй холбоотой юм. Юугаараа холбогдох вэ гэхээр, бондын эх үүсвэр энэ үйлдвэрүүдэд, жижиг, дунд үйлдвэр эрхлэгчдэд очоод, очсоны дараа ямар схемээр үүнийг бүртгэлжүүлж, энэ мөнгөний зарцуулалтыг хянах вэ гэдэг асуудал байгаа юм. Энэ тогтоолын хоёрдугаар заалтаар схемийг бий болгох, журмыг бий болгох гэдэг агуулгаар томъёологдсон байна. Үүнийг Биржийн хуульд, өчигдрийн гарсан Их Хурлын тогтоолтой холбоод өгчихвөл яасан юм бэ? нэгэнт хууль батлагдсан учраас. Энэ дээр Байнгын хороо бодож байгаа зүйл байна уу? Ер нь Монгол Улсад ноолуурын салбар үүсч хөгжөөд, энэ жил 35 жилийн ой нь болох юм шүү дээ. 1976 онд НҮБ-ын дэмжлэгтэйгээр туршилтын үйлдвэр гэж анх үүсээд, тэгээд  1981 онд Говь үйлдвэр залгаад ингээд Монгол Улсад ноолуурын салбар үүсч хөгжсөний  35 жилийн ой, Говь компаний 30 жилийн ой энэ жил тохиож байгаа юм. Энэ  35 жилийн хугацаанд төрөөс  энэ салбарыг олигтой дэмжиж ирээгүй юм. Бор зүрхээрээ л яваад ирсэн юм.

Энэ удаагийн дэмжлэг бол энэ салбарын хөгжилд ахиц авчрах болов уу гэсэн итгэл найдвар байгаа. Энэ итгэл найдвараа гол нь лавшруулахын тулд  эх үүсвэр маань яг зориулалтын дагуу, номын дагуу зарцуулах, энд тавих хяналтыг сайжруулах, хяналт гэхээсээ илүү бэлтгэлийн тогтолцоо, энэ биржээ босгож ирэх, үүнтэй л холбож өгөх ёстой гэж бодож байна. Малчдад мөнгөн урамшуулал олгоно гээд энд заачихсан байгаа. Хонины ноос, тэмээний ноос, үндэсний үйлдвэрлэлд нийлүүлэх юм бол?  тэгэхээр малчин үндэсний үйлдвэрт яг ямар схемээр яаж нийлүүлж байна вэ гэдгийг бүртгэх, мэдээллийн сан үүсгэх тогтолцоо маань энэ биржийн тогтолцоо гэж ойлгоод байгаа шүү дээ, Батбаяр гишүүн ээ. Энэ талаар Байнгын хороон дээр мэдээж ярьсан байх. Бид ч бас ажлын хэсэг дээр ярьж байсан.

Биржийн хууль нэгэнт батлагдчихаж байгаа учраас бирж гэсэн энэ үг хэллэгийг энд оруулаад, энэ тогтоолын төслийг гаргачихвал яасан юм бэ? энэ талаар ямар саналтай байна вэ? ийм боломж байна уу гэж асууж байна.

Н.Батбаяр: Энэ тогтоолын 4 дүгээр заалт болгоод, энэ  тогтоолыг хэрэгжүүлэхтэй холбогдсон заавар, журмыг Засгийн газар Эдийн засгийн байнгын хороонд танилцуулж, чиглэл авсны дараа батал гэсэн үүрэг өгч байгаа заалт нь, энэ мал аж ахуйн чиглэлээр  төрөөс гарсан бүх бодлогуудыг бүрэн дүүрэн цэгцтэй, тэгээд хэнд ч гэсэн ойлгомжтой ил тод, зохион байгуулалттайгаар хийх бололцоог нээж өгөх үүднээс Засгийн газарт хандаж, үүрэг өгсөн ийм заалт байгаа. Энд өнөөгийн батлагдсан бүх хууль, дүрэм, түүний дотор  малын гаралтай түүхий эдийн биржийн тухай тогтоол, бусад холбогдох заалтуудыг зохицуулалтын хүрээнд авч тусга гэсэн санааны үүднээс энэ заалтыг оруулж өгсөн. Энэ саналыг Засгийн газар оруулж, Байнгын хороонд танилцуулж, чиглэл аваад батлах ёстой юм, нэгдүгээрт.

Хоёрдугаарт, үнэхээр Сэдванчиг гишүүний хэлж байгаа үнэн л дээ. Бид нар хөдөө аж ахуйн гаралтай түүхий эдийг боловсруулах салбараа үнэхээрийн хөрвийн аргаар бойжуулж ирсэн бол үндсэндээ зах зээлд шилжсэнээс хойш сүүлийн 21 жилд анх удаа шахуу энэ салбарт төрөөс ийм томоохон дэмжлэг үзүүлэхээр шийдвэр гарч байгаа гэж бодож байгаа. Үүнийгээ мэдээж хэрэг, нэгэнт төрөөс мөнгө зарж байгаа бол үүнийгээ олон нийтэд ил тод, хүртээмжтэй, зөв шударга, хамгийн гол нь эцсийн хэрэглэгчдээ  үр дүнгээ өгсөн, малчдад болон үйлдвэрлэгчдээ аль алинд харилцан ашигтай байх тэр зарчмыг баримталсан байх ёстой гэдэг үүднээс энэ тогтоолын санаа гарсан гэдгийг хэлье. Баярлалаа.

Д.Зоригт: Сэдванчиг гишүүн Улсын Их Хурлын тогтоолын шийдвэрт, саяхан батлагдаж байгаа Бараа, түүхий эдийн биржийн хуультай уялдуулах талаар тусгах боломж байна уу гэж асуусан.  Ер нь энэ Биржийн тухай хуульд ч тэр,  ноос, ноолууртай холбогдуулан гарч байгаа шийдвэрт ч тэр, хоорондоо уялдаатай нэг чухал зүйл бол Хоршоо байгаа.  Бирж бол эцсийн үйлдвэрлэгч бол брокероор, биржээр дамжуулаад, хоршооноос ноолуур, ноосыг авч бэлтгэнэ. Бид ч гэсэн энэ тогтоолдоо оруулж байгаа нэг гол зүйл бол хоршоонд нэгдсэн малчдад ноолуурын, ноосны урамшуулал олгож байхаар уялдуулсан байгаа. Тэгээд Хоршоо байгуулах үйл ажиллагаа маань  хэтэрхий түргэвчилсэн, компаничилсан хэлбэрээр байх нь амьдралд бас нийцэхгүй гэж үзээд  2013 оны 7 сарын 1 хүртэл малчдаас, түүнээс цааш бол энэ хоршоогоор дамжуулж авна гэж ингэж  шийдвэрийн төсөлд тусгаж байгаа.

Биржийн хууль батлагдаад, энэ бирж байгуулагдаж,  зохион байгуулагдтал бас тодорхой хэмжээний, техникийн, зохион байгуулалтын бэлтгэл ажил шаардлагатай байгаа. Тэгээд гишүүний хэлсэн саналыг бид энэ 6 дугаар сард багтаан батлах журмандаа харгалзан үзэх боломжтой гэж бодож байна.

Д.Дэмбэрэл: Одоо яг Биржийн юмыг оруулна гэхээр энэ чинь эцсийн санал хураалт явуулж байгаа. Одоо хараахан чадахгүй байх л даа. Энд биржийн тухай асуудал нэмэгдэж орох боломжгүй болчихлоо л доо. Анхны хэлэлцүүлгийн томъёолол хураагдаад, одоо хамгийн сүүлчийн Байнгын хороо юм оруулж ирээгүй учраас Сэдванчиг гишүүний асуултад шууд хариултыг нь та нар өгчихөөч. Тийм асуулт тавьсан шүү дээ. 

Тэрбишдагва гишүүн асуултаа тавья.

Д.Тэрбишдагва: Баярлалаа.  Засгийн газраас оруулж ирсэн төсөл дээр 110 тэрбум төгрөг гэж орж ирсэн. Тэгээд ажлын хэсэг ажиллаад нийтдээ  300 тэрбум төгрөгийн бонд гаргаж байгаад ажлын хэсгийнхэнд талархаж байгаа. Ер нь цаашдаа асуудлаа мэдэж, оруулж ирж байгаа асуудлыг дандаа энэ Их Хурал дээр засч залруулдгийг анхаарах ёстой гэж нэгдүгээрт бодож байна.

Нөгөө талаар би бас түрүүн ч асууж байсан, Батбаяр гишүүнээс. Дахиад асуухад, өнөөдөр НҮБ-ын дэргэдэх дэлхийн хүнс, хөдөө аж ахуйн байгууллагын  материалыг судалж, танилцахад их том тунхаг гарсан байгаа юм. Өнөөдөр хүнсний хомсдол их байна, түүний дотор Монгол хүний хүнс хэрэглэх ёстой зохих түвшингээсээ Монголын ард түмний 35 хувь орчим нь хүнсний  хэмжээнд хэрэглэх доод түвшинд байгаа юм. Тэгэхээр ноос, ноолуур дээр энэ  2000 төгрөгийн тэтгэмж гэдэг юм уу? татаас өгөх гэж байна. Цаашдаа энэ дэлхийн хүнс, хөдөө аж ахуйн чиглэлийг судалж үзэхэд, аажимдаа дизелийн түлш түрүүнээс нь эхлээд ороод ирлээ. Дэлхийн хүнс, хөдөө аж ахуйн байгууллагаас  бензин, шатахууны үнэ өссөн, ган гачиг, зуд гээд янз янзын юмнаас болоод өсч байгаа энэ нөхцөлд бид хүнсэн дээр их анхаарах ёстой. 150 тэрбум төгрөг бол жижиг, дунд үйлдвэрт өгөхөөр төлөвлөөд байгаа. 

Гэтэл жижиг, дунд үйлдвэр гэхээр барилга, байгууламж гээд янз янзын юм ороод явчихаж байгаа, ноос ноолуур ч ороод явчихаж байгаа. Ноос, ноолуурыг хасаад, барилга дээр бас тусгай бонд гарна гэсэн. 150 тэрбум төгрөгийг цаашдаа хүнсний хангамжид анхаарсан тэр чиглэлд оруулж өгөх ийм бодлого, хоёрт нь, цаашдаа сүү, сүүн бүтээгдэхүүн гээд бид маш олон малтай,  үйлдвэрийн аргаар бол  5-10 хувийг мах, сүүн бүтээгдэхүүнийг боловсруулж гаргаж байгаа. Энэ боловсруулах үйлдвэр рүүгээ чиглэсэн, яг хүнсэн дээр холбоотой асуудлаар энэ  150 тэрбумыг зааж өгч болохгүй юм уу? 

Жижиг, дунд үйлдвэр гэхээр өчигдөр аудит шалгалт хийнэ гээд, шалгалт хийж байгаа. Тэгээд өгсөн зээл нь үр дүнтэй байна уу? үгүй гэдэг талаар шалгалт хийж байгаа шүү дээ. Одоо яг тодорхой зүйл дээр. Малын гаралтай түүхий эд, ноос ноолуур гэдэгтэй адилхан, хүнсэн дээр гэсэн асуудал ярихгүй бол судалгаа хийгээд үзэж байхад энэ маш их ноцтой асуудал бий болох гээд байгаа учраас   150-ыгаа тэр зүг рүү хандуулах, энэ гаргаж байгаа хуулийнхаа дагуу журам боловсруулахад нь журмандаа тэгж тусгах чиглэлээр бодсон юм байна уу? 

Н.Батбаяр: Тэрбишдагва гишүүний асуултад хариулъя. Үнэхээр тийм л дээ. Засгийн газраас анх оруулж ирэхдээ  ноолуурын салбарыг дэмжих зорилгоор 110 тэрбум төгрөгийн бонд гаргая гэсэн санал оруулж ирсэн. Үүнийг Улсын Их Хурал дээр хэлэлцэх үед, зөвхөн ноолуур гэх нь хангалтгүй юм. Малын гаралтай түүхий эдийг боловсруулах, малчид, үйлдвэрлэгчидтэйгээ хослуулж, түнш болгож ажиллуулах талаар өргөн авч үзэх ёстой гэж үзээд Эдийн засгийн байнгын хороон дээр ажлын хэсэг байгуулаад, энэ асуудлыг тодорхой боловсруулж, Их Хуралд танилцуул гэсэн үүргийг Их Хурлаас өгсөн. Түүний дагуу ажлын хэсэг болон Эдийн засгийн байнгын хороо асуудлыг авч хэлэлцээд, уг асуудлыг өргөтгөөд, ноолуурын салбарт 100 тэрбум төгрөг, ноосны салбарт  50 тэрбум төгрөг, жижиг, дунд үйлдвэрийг санхүүжүүлэхэд 150 тэрбум төгрөг, нийтдээ  300 тэрбум төгрөгний эх үүсвэр гаргаж, энэ мал аж ахуйн салбарт ажиллаж байгаа малчдаа болон үйлдвэрлэл эрхэлж байгаа жижиг дунд үйлдвэрлэгчдийг дэмжих зорилгоор энэ шийдвэрийн төслийг бэлтгэсэн гэдгийг хэлэхийг хүсч байна.

Түүний дотор, ноосны салбарыг дэмжихдээ өнөөдөр манай мал аж ахуйн гол үндсэн 9 нэр төрлийн бүтээгдэхүүн дотор хамгийн үнэ багатай байгаа бүтээгдэхүүн нь ноос байгаа учраас тэгээд түүнийгээ дэмжих утгаараа малчдын үндэсний үйлдвэрт тушаасан нэг кг ноос тутамд нь  2000 төгрөгийн үнийн урамшууллыг  2011 оноос эхлэн олгож байя гэсэн саналыг гишүүд гаргаж, дэмжигдсэн болохыг хэлэхийг хүсч байна.

Дараагийн асуудал, сүү, мах, бусад хүнсний салбарыг яах гэж байна вэ гэж. Энэ дээр үнийн урамшуулал өгөх асуудал гэж. Бид нар ерөнхийдөө энэ талаар бүгдийг ярьсан л даа, сүү, махан дээр гэж. Тэгээд үзэхэд харьцангуйгаар бас энэ асуудал Засгийн газраас орж ирсэн түвшинд хангалттай биш байна. Нөгөө талаас салбарын байгууллагуудын хамтын ажиллагааны түвшин хангалттай биш байна гэж үзээд, цаашид үүнийгээ Засгийн газар саяны Тэрбишдагва гишүүний хэлж байгаагаар бусад холбогдох салбаруудын асуудлыг Их Хуралд оруулж ирэх үүргийг өгсөн байгаа. Тэр нь юу вэ гэхээр, би уншаад өгчихье. 

Тогтоолын 2 дугаар заалтын 4 дүгээр зүйлд бичсэн байна. Мал аж ахуйн гаралтай бусад түүхий эдийн дотоодын бэлтгэлийг болон энэ чиглэлийн үндэсний үйлдвэрлэлийг дэмжихтэй холбогдсон асуудлыг боловсруулан,  2011 оны намрын  чуулганаар хэлэлцүүлэх гэсэн үүргийг Их Хурлаас Засгийн газарт өгч байгаа. Үүний хүрээнд асуудлыг боловсруул гэж хэлж байгаа юм. Нэн ялангуяа сүүний асуудал маш хурц байгаа. Бид нар мал аж ахуйн орон, өчнөөн олон сая малтай, сая сая тонн-оор сүүгээ авдаг боловч, харамсалтай нь  хотынхоо иргэдэд хүрч чаддаггүй. Төв суурин газрынхан нь гадаадаас импортын сүү ууж байгаа явдал туйлын харамсалтай явдал. Энэ байдлыг таслан зогсоож, Монгол малынхаа сүүгээр монгол түмнээ хангадаг болохын тулд гадаадаас орж ирж байгаа хуурай сүүний татварыг нэмэгдүүлж, дотоодынхоо малчдынхаа сүүний үйлдвэрт тушааж байгаа сүүн дээр нь үнийн урамшуулал өгдөг энэ тогтолцоог бий болгох шаардлагатай гэж үзэж байгаа. Тэгээд энэ чиглэлээр Их Хурлаас Засгийн газарт үүрэг олгогдож байгаа гэдгийг хэлэхийг хүсч байна.

Жижиг, дунд үйлдвэртэй холбоотой асуудал гэж үзэх юм бол Жижиг, дунд үйлдвэрийн тухай хуулиараа зохицуулагдсан байдаг. Тэгээд дээр нь хэрвээ сая би уншлаа. Энэ малын гаралтай түүхий эд, хүнсний хангамжтай холбоотой асуудлыг тусгайлсан асуудлаар нь намрын чуулганд оруулж ир гэсэн үүрэг өгөгдсөн байгаа учраас энэ тодрох болно. Дээр нь энэ 6 сард батлах Засгийн газрын журам дотор үүнийгээ илүү тод томруун тусгах бололцоо байгаа. Тэнд манай Эдийн засгийн байнгын хорооны гишүүд, Улсын Их Хурлын гишүүд саналаа илэрхийлж, тэнд тусгах бололцоотой гэдгийг хэлэхийг хүсч байна. Баярлалаа.

Д.Зоригт: Жижиг, дунд үйлдвэрүүдийг дэмжих зориулалтаар олгогдох  150 тэрбум төгрөгний багагүй хэсэг нь хүнсний үйлдвэр рүү чиглэнэ. Бид энэ 6 сард Засгийн газартай хамтарч батлах журмандаа ерөнхийдөө салбар, зориулалтыг нь, бас бүс нутаг, аймгаар, хотоор байршлыг нь тогтоож өгөх нь зүйтэй гэж үзэж байгаа. Өнгөрсөн  2009, 2012 онд улсын төсвөөр дамжуулан жижиг, дунд үйлдвэрлэлийг дэмжих сангаар банкуудаар дамжуулан олгосон зээлийн  20 гаруй хувь нь хүнсний үйлдвэрлэлийг дэмжихэд зориулж олгосон байгаа. Энэ зээлүүдэд хэрэгжилт боломжийн сайн, зээлийн эргэн төлөлт өндөр хувьтай байгаа.

Тийм учраас энэ  150 тэрбумын багагүй хэсэг нь газар тариалан, хүнсний үйлдвэрлэлийг дэмжихэд зарцуулагдах ёстой. Бадамжунай сайд энд байна. Тийм учраас Засгийн газрын оруулж ирэх журмыг батлахдаа үүнийг заавал анхаарна гэсэн ийм бодолтой байгаа.

Д.Дэмбэрэл: Чуулганы хуралдаанд Бадамжунай- Хүнс, хөдөө аж ахуй, хөнгөн үйлдвэрийн сайд,  Б.Батбаяр- Сангийн яамны Санхүү, эдийн засгийн бодлогын газрын дарга, Бадарч-Хүнс, хөдөө аж ахуй, хөнгөн үйлдвэрийн яамны Хөнгөн үйлдвэрийн бодлогын  хэрэгжилтийг зохицуулах газрын дарга,  Чой-Иш- мөн яамны Стратеги төлөвлөлт, бодлогын газрын дарга нар оролцож байна. 

Д.Тэрбишдагва: Хүнсний чиглэлд зөвхөн сүү, мах хоёрыг бодохгүй байна л даа. Цаашдаа энэ Засгийн газарт чиглэл өгөхдөө  Засгийн газар ч гэсэн энэ журам боловсруулахдаа хүнс гэдгийн дотор газар тариалангийн боловсруулалтын үйлдвэр,  одоо тухайлбал, төмс ногоо авч байгаа, түүнийгээ бүтэн жилээр хадгалдаг зоорийн асуудал, түүгээр нь консеровь, хадгалалтын үйлдвэрлэл явуулах төмс, хүнсний ногоогоор үйлдвэрлэл явуулах энэ болгоныг хийхгүй бол, хүнс гэдгийг би иж бүрнээр нь хэлж байгаа шүү, энэ дээр анхаараарай гэдгийг л захиж хэлэх гэсэн юм.

Д.Дэмбэрэл: Гарч байгаа тогтоол бол жаахан өөрчлөлттэй гарч байгаа шүү дээ, Бадамжунай сайд аа. Гол нь түүнийг та бүхэн зөв гэж үзэж байгаа биз. Анхны  110 гэснийг чинь  100 тэрбумаар, ноолуурын бүтээгдэхүүний эцсийн бүтээгдэхүүн гаргалтыг дэмжээд, дээр нь тэмээний ноос, хонины ноос болон бусад бүтээгдэхүүнийг урамшуулахтай холбогдсон заалтууд орж байгаа, тийм ээ.

Ганбямба гишүүн

Н.Ганбямба: Баярлалаа. Үндэсний үйлдвэрлэгчдийг дэмжих, ажлын байрыг нэмэгдүүлэх тухай Их Хурлын тогтоол гарах гэж байгаа учраас би энэ дотор  арьс шир, нэхий, сүү, сүүн бүтээгдэхүүн, мах гээд гол юмнуудаа яагаад орхичив оо л гэж асуух гээд байгаа юм.

Сая хариулт дотор намрын чуулганд энэ асуудлыг оруулж ирэхээр дахиад бонд юм уу? дахиад эх үүсвэрийн асуудал хөндөгдөх нь байна. Одоо байгаа энэ Засгийн газраас орж ирсэн бондыг бараг З дахин өсгөөд, 300 тэрбумаар өсч байгаа юм биш үү. Тэгээд нэгэнт үндэсний үйлдвэрлэгчдийг дэмжих, ажлын байр нэмэгдүүлэх  тухай тогтоол гарч байгаа болохоор энэ гарчиг руугаа, энэ сэдэв рүүгээ холбохын үүднээс ер нь мал аж ахуйн гол түүхий эдийг хамруулбал яасан юм бэ? 

Хоёрдугаарт нь, жижиг, дунд үйлдвэрийг дэмжих гээд  2009-2010 онд жил жилд  30,  30 тэрбум төгрөг өгөөд, тэгээд яагаад үр дүн гарахгүй байна вэ гэхээр маш хатуу нөхцөлтэй банкаар дамжаад, яг гол хүндээ очдоггүй. Нөгөө зорилтот бүлэг рүүгээ очдоггүй. Гарааны капитал байхгүй, бизнес хийж, орлогын эх үүсвэртэй болох гэж байгаа улсууддаа очдоггүй. Тэгээд үүний зовлонг ч бас тэр болгон сайд нар ойлгодоггүй юм. Яагаад гэвэл банкнаас аваад л болох юм гэж. Тэр банкны чинь хатуу нөхцөл, Монголд өнөөдөр банк шиг ийм хатуу нөхцөлтэй, өндөр хүүтэй ийм зээл олгодог Монголын банкууд шиг ийм банк дэлхийд байхгүй шүү дээ. Хамгийн өндөр хүүтэй байдаг.

Тэгэхээр зэрэг энэ банкаар дамждагийг ийм нэг юм Их Хурал батлаад гаргачихдаг, үр дүн гарахгүй суугаад байдаг. Дараа жил нь үр дүнгээ сонсохоор баахан том том акул компаниудын нэр уншаад, ийм ийм газрууд авсан гээд хийчихдэг. Гэтэл  яг нарийндаа бид нар үүний цаад талын гол зорилгоо тогтож авмаар байна. Ажлын байр нэмэгдүүлэх, ажилгүйдэл, ядуурлыг нимгэлэхэд энэ тогтоолын зорилго чиглэх ёстой. Тийм үүднээс яавал бид нар энэ банкаар дамжуулахгүй, яаж жижиг, дунд үйлдвэрлэл эрхлэгчдийг дэмжих вэ гэдэг рүүгээ энэ тогтоолоо чиглүүлбэл яасан юм бэ гэж асуух гээд байгаа юм. Жижиг, дунд үйлдвэрлэлийг дэмжихэд чиглүүлбэл яасан  юм бэ? тэгэхгүйгээр өмнөх баталдаг шиг жижиг, дунд үйлдвэрийн сан шиг яваад ирэх юм бол ерөөсөө ямар ч үр дүн өгөхгүй. Тэр битгий хэл  24 тэрбум төгрөгийг бид нар сум хөгжүүлэх сан гэчихээд, одоо сумдад очихгүй байгаа шүү дээ. Наадах чинь бүр их төөрч байгаа шүү. Бүр жижиг, дунд үйлдвэрийн сантай адилхан банкаар  дамжуулах нэг хувилбар яригдаж байгаад, одоо гишүүдийг шүүмжлээд ирэхээр арай гайгүй хувилбарууд, сумдад бараг очих юм шиг Сангийн сайд яриад сууж байгаа. Бага хүн амтайд нь  50 сая төгрөг, их хүн амтайд нь  70 сая төгрөгөөр бодож очих юм шиг болгоод байж байна.

Бид нар нэг шийдвэр гаргавал бүр точный шийдвэр гаргаж өгөхгүй бол ингээд замаасаа хадуураад, зорилгоосоо гажаад явчихдаг. Тийм учраас одоо энэ тогтоолыг  жижиг, дунд үйлдвэрийг дэмжихэд зориулбал яасан юм бэ?  Жижиг, дунд үйлдвэр, бизнес эрхлэгчдийг дэмжихэд яагаад зориулж болдоггүй юм бэ? яг нарийндаа бид нар батлаад гаргачих юм чинь хадуураад л явчихна. Тийм учраас хашир хүмүүс гэж хаширсан хүнийг хэлдэг гэдэг шиг, бид нар чинь олон шийдвэр дээр хаширчихаад байж байгаа шүү дээ.  Одоо энэ тогтоолыг жижиг, дунд бизнес эрхлэгчдийг дэмжээд, энд мал аж ахуйн түүхий эдийг эдийн засгийн эргэлтэд оруулаад, тав, гурван төгрөгийн орлоготой болговол яасан юм бэ? тэгэхийн тулд багц юмнууд гарч ирнэ. Бид нар хэрвээ сүүг дэмжиж чадах юм бол энэ импортын сүүнүүдийг хаах тийм импортын татварыг давхар оруулж ирж байж, энэ үндэсний үйлдвэрүүдээ дэмжинэ. Маш олон чөдөр, тушаануудыг салгахгүй бол болохгүй гэх мэтчилэнгийн олон багц асуудлуудыг шийдэж чадвал, жижиг, дунд бизнес эрхлэгчдийг бага ч гэсэн дэмжсэн ийм тогтоол болж очоосой л гэж бодож байна. Тэгэхгүйгээр өмнөх хайран 30, 30 тэрбум төгрөгнүүд, хайран олон хөдөлмөр эрхлэлтийн санг хүртэл бид нар яриад байж байгаа. Яг зорилтот хүмүүстээ очиж чадахгүй байгаа юм. Тийм учраас энэ Их Хурлын тогтоол бид нарын зориод байгаа тэр мал аж ахуйн түүхий эдийг эдийн засгийн эргэлтэнд оруулах гээд гарааны капиталгүй болчихоод суугаад байгаа тэр бизнес эрхлэгчид рүү энэ тогтоолыг чиглүүлье гэж зарчмаа тохирч авмаар байна.

Н.Батбаяр: Би товч хариулъя. Дараа нь Бямбацогт гишүүн нэмж хариулна.  Тэгэхээр Ганбямба гишүүний санаа зовж байгаа тэр зовлон байгаа л даа. Тийм учраас бид нар өнөөдөр энэ шийдвэрийг гаргахдаа жижиг, дунд үйлдвэр гэдгийг бичээд өгчихсөн байгаа. Жижиг, дунд үйлдвэрийн асуудлыг зохицуулсан байгаа. Цаашдаа бид нарын Их Хурлаас гарсан юм чинь амьдрал дээр очихдоо тэмээ нь ямаа болчихоод байгаа учраас тийм болгохгүйн тулд журмаа маш дэс дараатай гаргая гэдэг үүднээс энэ дээр тогтоолын 2.3 дугаар заалт хийсэн байгаа.  

2.3.Хөнгөлөлттэй нөхцөл бүхий зээл олгох, хонины болон тэмээний ноос бэлтгэхэд  мөнгөн урамшуулал өгөхөд тавигдах шаардлага, Засгийн газрын үнэт цаасны санхүүгийн эх үүсвэрийн болон түүхий эд бэлтгэлийн үйл ажиллагааны шат дарааллын бүдүүвчийг тогтоосон холбогдох журмыг Монгол Улсын Их Хурлын Эдийн засгийн байнгын хороонд танилцуулж, өгсөн чиглэлийн дагуу  2011 оны эхний хагас буюу энэ  6 сард багтаан мөрдүүлэх үүргийг Засгийн газарт өгсөн байгаа.

Өөрөөр хэлбэл гарсан шийдвэр нь эзэндээ хүрэх тэр боломжийг нээх үүднээс нарийвчилсан зүйл хийе гэж үзэж байгаа. Ажлын хэсэг дээр маш нарийн байдлаар яригдсан, Эдийн засгийн байнгын хороон дээр яригдсан байгаа. 

С.Бямбацогт:  Засгийн газраас орж ирэхдээ анх ноолуурын үйлдвэрүүдийг дэмжих, ноолуурын салбарыг дэмжихэд  110 тэрбум төгрөгийн бонд гэж орж ирсэн. Энд ажлын хэсэг ажиллаад ноосонд 50, ноолуурт нь  100, жижиг, дунд үйлдвэрийг дэмжихэд  150 гэж. Үндсэндээ энэ тогтоолын гол агуулга зорилго бол үндэсний үйлдвэрлэл, жижиг, дунд үйлдвэрийг дэмжихэд чиглэгдсэн. 

Яагаад мах, сүү, арьс шир зэрэг бүтээгдэхүүнүүд орхигдоод, зөвхөн ноос, ноолуур дээр түлхүү анхаарч байна вэ гэхээр,  тэр 150 тэрбумаас арьс ширний өнөөдөр үйл ажиллагаа явуулж байгаа, эргэлтийн хөрөнгө дутуу гэдэг юм уу? үйлдвэрүүд маань дэмжигдээд зээл аваад явчих бололцоотой, нэгдүгээрт.

Хоёрдугаарт нь, өнөөдөр манай ноос, ноолуурын салбар шиг үйлдвэрийн хүчин чадал, түүхий эдийнхээ боловсруулах хэмжээнд хүрчихсэн, хангалттай хүчин чадалтай болчихсон, тийм салбар алга байна. Арьс ширний хувьд ч салбар уналтын байдалтай байна. Мах, сүүний хувьд ч гэсэн бас тодорхой дэмжлэг өгье гэхээр, дэмжлэг авах хэмжээнд зохион байгуулалтад орж чадаагүй байна. Тийм болохоор бид нар  эхний ээлжинд ноос, ноолуурынхаа салбарт үлгэр загвар болохуйц байдлаар дэмжлэг үзүүлье. Энэ хооронд маань туршилт байдлаар явж байг. Энэ хооронд Засгийн газар маань ирэх намрын чуулганаар арьс шир, мах, сүүний чиглэлээр тодорхой бодлого оруулж ирэг. Хэрэгжүүлж байгаа улсууд бас бодлогоо оруулж ирвэл нэлээн хэрэгжих бололцоотой болох, богино хугацаанд бид мах сүү, арьс ширийг өргөн хүрээтэй болгочихвол хэрэгжихдээ жаахан төвөг учирч магадгүй гэж бодож байгаа юм.

Банкаар яагаад зээл дамжуулах гээд байна вэ? банкаар дамжсан зээлийг үнэхээр хүн авч чадахгүй байна гэж.  Энэ дээр зээлийн барьцаа, батлан даалтын тухай хууль гэж бид ойрын үед Засгийн газраас Их Хуралд орж ирэх байх. Зээлийн баталгаа, батлан даалт дээр тодорхой асуудлууд шийдээд өгөх юм бол батлан даалтыг төрөөс гаргадаг, үнэхээр эдийн засгийн үр ашигтай,  үнэхээр чухал салбаруудад хөрөнгө оруулалт хийхдээ төрөөс дэмжлэг авч болно.

Дээрээс нь банкаар дамжихгүй бол урд урдын туршлагууд байгаа. Бид бас Германы зээл, олон олон төслүүд байна. Банкаар барьцаа баталгаа, эргэн төлөгдөх баталгаа гаргахгүй бол зээлүүд маань эргэж төлөгддөггүй, үр ашиггүй зүйлд зарцуулагддаг. Тийм болохоор энд тодорхой хэмжээний барьцаа баталгаа байна. Гэхдээ  өнөөдөр  100 сая төгрөгийн зээл авах гэж, 200   сая төгрөгийн барьцаа, баталгаа тавих байдлаар биш, харьцангуй үнэхээр төсөл нь  хэрэгжих магадлалтай, үр ашигтай тийм төслүүд дээр аль болох бага барьцаа, баталгаатай байлгах, асуудлыг холбогдох журмаар нь шийдвэрлэнэ. Үнэхээр гарцаа байхгүй орон нутагт хэрэгжих, амьдрах тийм төсөлд бол барьцаа баталгааг аль болох бага байлгах,  100 саяын зээл авах гэж байгаа  бол 200 саяын барьцаа баталгаа биш, 30 саяын барьцаа баталгаа байх шаардлагатай гэдэг юм уу? ийм байдлаар зохицуулахгүй бол үнэхээр барьцаа, баталгаагүй, банкаар дамжуулахгүй гэх юм бол эргэн төлөгдөх эрсдэл учирна. Ийм үүднээс энэ асуудлыг оруулж өгсөн байгаа.

Жижиг, дунд үйлдвэрийн урьд нь өгсөн зээлүүд үр дүнгүй биш, үр дүнтэй болж байгаа.  60 тэрбум төгрөгийн зээл өгсөн, 60 тэрбум төгрөгийн зээлээр  12 мянган ажлын байр бий болсон байж байгаа. Одоо энэ  300 тэрбум төгрөгийн зээлээр бид үр ашигтай богино хугацаанд амжилттай хэрэгжүүлж чадах юм бол дор хаяж, 50-60 мянган ажлын байр нэмэгдэх, зөвхөн энэ зээлээр биш, энэ зээлээс  гадна иргэд өөрсдөө, хувийн хэвшлийнхэн маань өөрсдөө хөрөнгө оруулна, дээрээс нь эх орны хишгээс  мөнгө оруулах бололцоо бүрдэнэ. Ийм байдлаар санхүүжилтийн эх үүсвэр, санхүүжилтийг дахиад их өргөн хүрээтэй болгох юм бол энэ  300 тэрбумаа, 500-600 тэр бум болж, дахиад маш олон ажлын байр бий болох боломж, бололцоо бүрдэнэ гэж үзэж байгаа.

Х.Жекей:  Үндэсний үйлдвэрлэлийг дэмжих, ажлын байр нэмэгдүүлэх зарим арга хэмжээний талаарх тогтоолыг дэмжиж байна.  Сүүлийн 20-иод жилийн дотор хуримтлагдсан, шийдлээ олохгүй байсан асуудлын нэг бол энэ. Мал аж ахуйн гаралтай түүхий эд, бүтээгдэхүүний нэмэгдсэн өртөгт шингээгээд, эцсийн бүтээгдэхүүн үйлдвэрлэх болон бусад жижиг, дунд үйлдвэрүүдийг дэмжих маягаар ажлын байр бий болгоно гэдэг гол санаа нь явж байна гэж ойлгож байгаа. Ажлын байрны асуудал үнэхээр чухал байна. Өрхийн амьжиргааг дэмжих, өрхийн үйлдвэрлэлийг дэмжих зорилгоор энэ зээл тийшээ чиглэгдээсэй гэж бодож байна.  Мэдээж ажлын байр бий болгохын тулд том бүтээн байгуулалт гээд яригдаж байна. Хоёрдугаарт, жижиг дунд үйлдвэр яригдаж байгаа. Дээр нь өрхийн амьжиргааг дэмжих зорилгоор  өрхийн үйлдвэрлэлийг дэмжих, ялангуяа хөдөө орон нутгуудад их байна л даа. Жижигхэн гар урлалын цэг байгуулсан. Эсхүл тэр гар урлалаар хэдэн хүн хоршоод  ажлаа эхэлсэн. Тэгээд цаашаагаа амьжиргаагаа нэлээн гайгүй авч явъя гэхээр зээлийн баталгаа нь байхгүй, эргээд тэр нь ажил болохгүй байгаа асуудлууд их хуримтлагдсан гол асуудлуудын нэг болоод байгаа юм. 

Тэгэхээр 300 тэрбум төгрөгийн зээл их. Тэр дотроо тэр 150 тэрбум төгрөг нь жижиг, дунд үйлдвэрлэл гэхээр бас нэлээн тоо. Үүнийг нь жижиг дунд үйлдвэрлэлээс гадна, өрхийн амьжиргааг дэмжих, өрхийн үйлдвэрлэлийг дэмжих зорилгоор нэлээн чиглүүлээсэй гэж ойлгож байна. Тэр ч утгаараа би  энэ 4 дүгээр  заалт орж ирсэн болов уу гэж бодож байна. юу вэ гэхээр, мал аж ахуйн гаралтай бусад түүхий эдийн дотоодын бэлтгэлийг болон энэ чиглэлийн үндэсний үйлдвэрлэлийг дэмжихтэй холбогдсон асуудлыг боловсруулан  2011 оны намрын чуулганаар оруулж ирээрэй гэсэн тийм заалт орж ирж байгаа нь, тийшээ чиглэж байна гэж. 

Бидний гол хийх ёстой асуудлын нэг нь бол энэ ажлын байр. Ажлын байртай байна гэдэг чинь үндсэндээ орлоготой болно. Орлоготой байна гэдэг чинь нийгмийн баталгаа нь бэхжинэ гэсэн үг. Ингээд  жинхэнэ хуримтлагдсан асуудлыг шийдэхэд  энэ тогтоол нэлээн үр дүнгээ өгнө гэж ойлгож байгаа. Манай улсын хувьд улс төрийн тал дээр нэлээн тогтвортой байдал бий болчихлоо гэж үзэх үндэслэлтэй. Улс төрийн шинэчлэл хийгдээд, энэ асуудал дээр. Эдийн засгийн шинэчлэлийн хувьд бид нар хуримтлагдсан асуудал дотор байгаа энэ гол  асуудлыг барьж, энэ тогтоол явж байна гэж ойлгож байна. Тийм учраас ажлын байрыг бий болгох, тогтмол орлоготой болгох асуудал дээр  нэлээн гүнзгий чиглэгдэж байна гэж ойлгож дэмжиж байгаа. Энэ  манай МАН-ын бүлэг дээр  анх Засгийн газрын тогтоолын төсөл орж ирэхэд зөвхөн ноолуур биш,  мал аж ахуйн бүхий л түүхий эд дээр тулгуурласан тийм шийдвэр гаргая гэж яригдаж байсан. Энэ санаа цааш нь Их Хурлын гишүүд  жинхэнэ ажил болгож, тогтоолын төслийг ажлын хэсэг дээр нэлээн сайн бэлдсэн  Их Хурлын гишүүдэд  талархаж байна.

Ингээд нэг асуулт байна. Яг энэ  300 тэрбум төгрөгийн зээл гаргаснаараа ажлын байр хичнээн бий болох вэ? жинхэнэ энэ мал аж ахуй, түүхий эд дээр түшиглэсэн хичнээн үйлдвэр бий болох вэ? энэ талаар хийсэн тооцоо байна уу? Дээр нь өрхийн үйлдвэрлэл гэж нэрлэх юм уу? өрх рүүгээ яг хичнээн өрхийн амьжиргаа сайжрах, хичнээн өрхийн ажлын байр бий болох вэ гэсэн тооцоог хэлж өгөөч гэсэн З асуулт байна. Баярлалаа.

Н.Батбаяр: Жекей гишүүний асуултад хариулъя. Үнэхээр хичнээн ажлын байр бий болох вэ гэж. Өнгөрсөн хугацаанд сүүлийн хоёр жил дараалаад жилдээ дунджаар З0 орчим тэрбум төгрөгийн зээлийн эх үүсвэрийг жижиг, дунд үйлдвэрүүдэд өгч ирсэн байгаа. Тэгээд ирэхэд дунджаар нэг ажлын байр  5 сая орчим төгрөгөөр бий болж байна гэсэн тооцоо гарсан байгаа. Энэ утгаараа 300 орчим тэрбум төгрөгөөр  эх үүсвэр гарна гэдэг бол  50-60 мянган ажлын байр шинээр бий болгох бололцоог бүрдүүлж байна гэж ойлгож болно. Дээр нь Жекей гишүүний хэлснээр өрхийн  аж ахуйг дэмжихэд чиглүүлэх ёстой гэж. Тийм ч утгаараа бид нар журам  гаргаад хийсэн байгаа. Журам дотроо энэ бүгдийгээ их дэлгэрэнгүй тусгаж оруулна. Түрүүн Ганбямба гишүүний  хэлдгээр Их Хурлаас гарсан шийдвэр өөр болчихдог шүү гэж байсан. Өөр болгохгүй  байх нөхцөлийг бид нар энэ заалтаар хийж өгч байгаа. Тэр ч  утгаараа энэ хөрөнгийнхөө эх үүсвэрийг,  150 тэрбум төгрөг гэдэг бол их том мөнгө. Үүнийгээ бол бүх  Монгол Улсын 21 аймаг, Улаанбаатар хотдоо хүн амынх нь тоо, газар зүйн байршлыг нь хамааруулан мөнгөн хэмжээг хуваарилах ажлыг Их Хурлын түвшинд хийх ёстой гэж үзэж байгаа.  Дунджаар аваад үзэхэд нэг аймагт 5 орчим тэрбум төгрөгийн эх үүсвэр очих болов уу? Улаанбаатар хотод 50-60 тэрбум төгрөгийн эх үүсвэр очих болов уу гэсэн ийм төсөөлөл байгаа гэдгийг хэлэхийг хүсч байна. Тэгээд үүнийгээ хамгийн гол нь бид нар ингээд Их Хурлаас шийдвэр гаргана, дараа нь журмаа бас нэлээн нягталж гаргана. Хамгийн гол хариуцлага Засгийн газарт очноо.  Засгийн газар энэ ажлыг олон түмэнд сурталчилж, ухааруулах асуудал, бүх нийтэд хүргэх асуудал байх ёстой гэдгийг хэлэхийг хүсч байна.

Тэгээд би бас Их Хурлын гишүүддээ хэлэхэд, Их Хурлын гишүүд ч гэсэн өөр өөрийнхөө шугамаар энэ гарч байгаа шийдвэрээ бидний хамтын бүтээл учраас энэ Монгол төрийн бодлого ингэж гарлаа. Үүнийг хүргэхийн тулд нийслэл, аймаг, сум, баг, хороо, дүүргийн түвшинд яаж ажиллах вэ гэдгийг нягтлан гаргаж, сурталчлах ажлаа маш сайн хийх шаардлага гарч ирж байгаа гэдгийг хэлэхийг хүсч байна. Ингээд Тлейхан гишүүн бас нэмж хариулна.

А.Тлейхан: Баярлалаа. Тогтоолын З, 4 дүгээр заалтуудтай холбоотой асуудал байна. Өнөөдөр үйлдвэрлэл эрхэлж байгаа байдлыг харахад голдуу урсгалаар явж байгаа. Хүмүүс өөрсдөө төслөө бэлдээд, санал тавиад, зээл авч байгаа байдал байгаа. Цаашдаа ийм байдалтай байж болохгүй, бодлого байх ёстой гэж бид үзэж байгаа юм. Ажлын хэсэг дээр баахан ярьсан, бид нар. Аймгийн хэмжээнд, сумын хэмжээнд, ямар хэмжээний үйлдвэрлэл болох ёстой юм бэ? давхардахгүйгээр дандаа талхны үйлдвэр байгуулах биш, өөр өөр чиглэлийн тухайн орон нутагт хэрэгцээтэй байгаа үйлдвэр байгуулах ийм бодлого гаргах ёстой. 

Засгийн газраас чиглэл гаргаж, аймаг, сум болгоноор нь үйлдвэр хөгжүүлэх, ажлын байр нэмэгдүүлэх бодлогоо гаргаж, түүнийгээ нэгтгэж байж, Байнгын хороонд орж ирнэ гэж бид ойлгож байгаа. Тийм учраас бид нар цаашдаа ажлыг урсгалаар биш, нэгдсэн бодлогоор явуулах ёстой гэж Батбаяр гишүүний хэлсэн дээр нэмж хэлмээр байна. 

Хамгийн гол нь  энэ З дугаар заалтыг хэрэгжүүлэхдээ Засгийн газар нэлээн чамбай ажиллаж, аймаг, дүүрэг болгонд саналыг нь авч, нэг талаас ажлын байр бий болгох, нөгөө талд нь тухайн орон нутагт, тухайн бүс нутагт хэрэгтэй үйлдвэр, үйлчилгээ хөгжүүлэх чиглэлээр нэгдсэн бодлоготой байж, энэ хөрөнгийг зарцуулах ёстой. Ингэхгүй бол заримдээ тэр хүмүүсийн хэлж байгаа шиг ажлын гаргасан хөрөнгө маань үйлдвэр, үйлчилгээ биш, ажлын байр биш, өөр зориулалтаар явах  тохиолдол байдаг гэдгийг анхаарах ёстой гэж хэлмээр байгаа юм.

Э.Бат-Үүл: Би асууя. Би ажлын хэсгийн гишүүн Балдан-Очироос асууя.  Монгол мал хөтөлбөр энэ Хөдөө аж ахуйн гаралтай түүхий эдийн биржийн тухай хууль хоёр бол гол үзэл санаа нь Монгол мал хөтөлбөр дээр ерөөсөө мал аж ахуйн бүтээгдэхүүнд нь урамшуулал өгье гээд шийдсэн. Энэ урамшууллаа хөдөө аж ахуйн биржээр дамжуулж өгье гээд, энэ хөдөө аж ахуйн биржийн хуулийн нэг зорилго энд гарч ирсэн шүү дээ. Тэгээд Балдан-Очир гишүүн ээ, яагаад энэ бодлогоо нураагаад эхлэв ээ. 

Одоо энэ ноос зүгээр өгөх гэж байгаа юм байна шүү дээ. Одоо тэгэх юм бол малчид хоршихгүй.  Малчид хөдөө аж ахуйн биржгүйгээр авчихаж болдог юм байна гээд ойлгочихно. Өөрөөр хэлбэл бид нар Монгол мал хөтөлбөр гаргахдаа манай мал аж ахуй бол өрхийн жижигхэн аж ахуй байнаа, зах зээл дээрээ тоглогч болж чадахгүй байна. Аж үйлдвэртэйгээ уялдаж чадахгүй байна. Бэлтгэн нийлүүлэлтээ хийж чадахгүй байна гэж Балдан-Очир оо ингэж сайн ярилцсан шүү дээ, бид нар.  Өөрөөр хэлбэл, бэлтгэн нийлүүлэлтийн  мал аж ахуйн  нэгжээ томсгоё гэж, ингэж байж бид нар зах зээл дээр үйл ажиллагаа явуулах чадвартай тийм мал аж ахуйн салбартай болох юм байна гэж үзсэн. 

Тэгээд зориуд ийм угсраа арга хэмжээ аваад байж байсан чинь, надад түрүүн Батбаяр гишүүн бас тайлбарлаж байсан. Ноосыг ингээд өгөх гэж байна. Ингээд эхлэх юм бол бүтэцгүйгээр, тэр хариуцлагагүйгээр, одоо малчид өөрсдөө хариуцлагатай болмоор байна шүү дээ. Хамтарч бүтээгдэхүүнээ гаргамаар байна. Стандартын бүтээгдэхүүн хийдэг болмоор байна. Тэгэхгүй  наадуул чинь урамшуулал аваад эхлэх юм бол нөгөө бүх бодлого чинь нурчихна шүү дээ, нэгдүгээрт нь.

Хоёрдугаарт нь, Балдан-Очир гишүүн ээ, бид нар Монгол мал хөтөлбөр гарч байхад хэлсэн.  Одоо суман дээр байгаа Доржид жижиг, дунд үйлдвэр өгөөд бүтэхгүй ээ.  Энэ бол худлаа болдог юм байна. Өөрөөр хэлбэл бүтээгдэхүүнээрээ хамтарч боловсруулах гэж байгаа хоршоодод бүтээгдэхүүнээрээ хамтарч үйлдвэрлэлийг нь анхан шатны тордолт хийх гэж байгаа тийм хамтарсан үйл ажиллагааны дунд л жижиг, дунд үйлдвэрийг өгөх ёстой юм байна гэж ингэж ойлгоод Монгол мал хөтөлбөр дээр хийсэн шүү дээ. Тэгсэн чинь одоо  энэ жижиг, дунд үйлдвэр чинь цаанаа их эргэлзээтэй зүйл болоод байна гээд орон нутгаас ирээд байгаа. Маш их том асуудал тавиад байгаа. Наадах чинь арын хаалгаар Дорж, Дондогт мөнгө өгөөд байна шүү дээ гэж. Хүмүүс хамтраад ноосоо боловсруул, хамтраад ноолуураа самнана тэр сумынхан. Ингэвэл дунд нь. Хамтраад сүүгээ боловсруулаа, тэгвэл сүүний үйлдвэр өгье гэж ингэж л бодлого тодорхойлсон шүү дээ. Тэгсэн чинь одоо  150 тэрбум төгрөг хаанаас гэнэт яагаад гараад ирэв?

Гуравдугаарт нь, Засгийн газраас асуумаар байна. Их Хурал дээр  мөнгийг хэн дуртай  нь оруулж ирээд, хэн дуртай нь ингэж хийж болдог юм бол би жишээ нь, ногоочид дээрээ урамшуулал өгмөөр байна. Манай ногоочид хятадаас орж ирсэн бүх бараанд баллуулдаг. Хэзээ ч, хаанаас ч урамшуулал авч байгаагүй. Тэгээд бид үүнийг тэгвэл хийе л дээ. Одоо бид нар тэгвэл оруулж ирье, тэгж болох уу? Засгийн газраас асууя. Бадамжунай сайдаас асууя, болох уу. Одоо Улсын Их Хурлын мөнгө бичээд, тоо яриад, мөнгө өгнө гэж зарлаад байдаг болчихлоо. Гэтэл хүүхдийн мөнгөө ч өгч чадахгүй байдалд ороод байгаа шүү дээ.  Энэ олон түмнээр бид нар тоглоод байгаа юм уу? яагаад байгаа юм бэ? 

Нийгэмд сонгогчид юу гэж гишүүдээ  хардаад байна вэ гэхээр, маш их мөнгөтэй байна, тэгэхдээ энэ мөнгө бидэн дээр ирэхгүй байна, тэгэхээр энэ идэж байж таарна гэж ойлгоод байна шүү дээ.

Д.Балдан-Очир:  Баярлалаа. Би Бат-Үүл гишүүнтэй, тэр хоршооны  гишүүн малчин хүнд  өгнө гэдгээр хатуу байр суурьтай Эдийн засгийн байнгын хороон дээр орсон. Би бол цөөнх болсон, үгээ хэлсэн.  Эцэстээ манай Эдийн засгийн байнгын хороон дээр юу гэж ярьсан бэ гэхээр, одоо ингээд хонь хяргаад ноос гараад эхлэхэд улсын хэмжээнд хичнээн хоршоо бий болох бол доо? Хэтэрхий компаничилсан,  1959-60 оны үеийн хоморголж байгаа юм шиг тийм юм хийчих гээд байнаа гэж манай Эдийн засгийн байнгын хорооны олон гишүүнд хэлээд, би албан ёсоор цөөнх болоод, манай Байнгын хорооны дарга санаж байгаа байх, ингээд би саналаа хамгаалж чадаагүй. Тэгэхээр би уг нь бол таньтай санал нэг байгаа юм. 

Ер нь хоёр талаас нь хармаар юм билээ. Монгол Улс өнөөдөр  2000 хоршоотой юм билээ. Ер нь жаахан шахасхийхээд компаничилах гэж байгаа ч биш л дээ, эдийн засгаар шахчихвал уг нь хуучин нэгдэлд ороод сурчихсан, тэгэхдээ социализмын үеийн нэгдлээс ялгаатай, капитализмын нийгэм гэхээр нэгдэл ялгаа нь юу вэ гэхээр мал л нийгэмчлэхгүй гэж байгаа шүү дээ. Тэгэхээр зэрэг хугацаагий нь жаахан хойш нь тавьж өгье. Энэ жилийн хонь, тэмээний ноосонд чөлөөтэй өгөөд, тэр  2013 онд гарах ноос, ноолуур дээр урамшуулал өгье гэж хэлсэн юм. Тэгээд би бол цөөнх болсон, нэгдүгээрт.

Хоёрдугаарт, ер нь сумдад байгуулагдаж байгаа хоршоон дээр тулгуурлаж л Монголын  хөдөө  аж ахуйг өөрчилнө гэдэг энэ үндсэн концепци хадгалагдаж байгаа гэж би ойлгож байгаа. Энэ дээр нь та бид хоёр жаахан зөрүү ойлгоцтой байна. Манай яамны салбарын нөхдүүд Монгол мал хөтөлбөрт улсын төсвөөс батлагдсан 50 орчим тэрбум төгрөгийн задаргааг үзэхэд, ерөөсөө хамтарч хоршиж, хоршоогоо түрүүлж байгуулсан, ялангуяа тухайн суманд гол түшиц, тулгуур болж байгаа хоршоонд эхний ээлжинд хадлангийн салааны хөрөнгө оруулалтын зээл, дэмжлэг үзүүлэх, сүүгээ  боловсруулах, ноосоо боловсруулах яг ийм тендерүүд зарлагдаад энэ жилийн төсвийн хөрөнгөнөөс явагдаж байгаа, энэ цаашаа би үргэлжилнэ гэж ойлгож байгаа.

Харин түрүүн гишүүдийн олон асуусан асуултад би нэмж хариулмаар байна.  Малчин айл, өрхийн орлогын 70-80 хувийг мах, сүү, ноос, ноолуур гэсэн ийм 4 нэр төрлийн түүхий эд, малчин өрхийн орлогын  80, зарим айлд бүр  90 хувийг нь бүрдүүлээд байгаа юм. Тийм учраас гол амьжиргааны эх үүсвэр болсон, гол нэрийн түүхий эд дээр  төрөөс илүү дэмжлэг үзүүлэх нь малчдынхаа амьжиргааг өөд нь татах, ядуурлаас гаргах, нөгөө талаасаа энэ түүхий эд дээр боссон, олон үндэсний боловсруулах үйлдвэрүүд хөл, гараа олчихсон учраас ийм олон олон асуудлуудыг шийдэж чадах юм гэж, энэ гол нэрийн түүхий эд дээр үнийн урамшуулал өгье гэж манай Эдийн засгийн болон Байгаль орчин, хүнс, хөдөө аж ахуйн байнгын хороод яриад байгаа юм. Удахгүй Засгийн газраас сүү, мах хоёр дээр үнийн урамшуулал оруулах хууль,тогтоолын төсөл орж ирнэ гэж би ойлгож байгаа.

Эцэст нь хэлэхэд,  2013 оны 6 сарын 1 хүртэл хойш нь тавих, эсэх. Эсхүл энэ жил шууд хэрэгжүүлээд эхлэх асуудал бол үнэхээр Их Хурлын л шийдэх асуудал. Тэгэхээр зэрэг шүүмжлэл дагаж байгаа юм юу вэ гэхээр, хоршоог компаничлах гээд байгаа юм гэж хэлээд байгаа юм. Би таньтай нэг байр суурин дээр байгаа.

Т.Бадамжунай: Бат-Үүл гишүүний асуултад хариулъя. Нэгдүгээрт нь,  энэ урамшуулал ганц ноос биш, үр тариа, төмс, хүнсний ногоо, ер нь хөдөө аж ахуйн гаралтай түүхий эд борлуулалтын систем бол бирж, хоршоо, нөхөрлөл хамтлагтайгаа уялдана. Энэ агуулга бол задраагүй. Хугацааны хувьд жишээ нь бирж өөрөө дөнгөж хууль нь гараад, жилийн дараа хэрэгжих хуулийн гараан дээр очиход энэ юмнууд бид нарын концепци болгож байсан үзэл баримтлал хэрэгжих байдалд очно, нэгдүгээрт.

Хоёрдугаарт,  Ногоочдын урамшууллын тухай асуулаа.  Бид нар ногоочдоо урамшуулах бодлогыг Засгийн газар шат дараалалтай авч байгаа. Нэгдүгээрт  бид нар НӨАТ-аас чөлөөлсөн,  Хоёрдугаарт, импортын гаалийн татварыг нэмж, гадна талаас орж ирэх хязгаарлалтыг хийж өгсөн. Гуравдугаарт нь, техник, тоноглол, үр бордоо, шатахуун зэрэг зүйлээр хөнгөлөлттэй буюу зээлийн системээр урамшуулж байгаа. Цаашдаа бол яг энэ эцсийн бүтээгдэхүүнийг худалдаж авахад урамшуулал олгох бодлого мах, сүү, төмс, хүнсний ногоон дээр байгаа. Тэр нь тодорхой шат дараалалтай хугацаан дээрээ хэрэгжих асуудлын талаар Засгийн газар ажиллана гэж ингэж хэлмээр байна. 

Гуравдугаарт нь, 110 байсныг 300 болгосон тухай хэд хэдэн гишүүн ярьж байгаа. Энэ дээр Засгийн газар  300 болгоход нь ямар нэг байдлаар таг чиг байж байгаад гэнэтхэн ороод ирсэн асуудал биш. Ер нь жижиг, дунд үйлдвэрлэлийн сангийн зээлийн эх үүсвэр дутмаг байгаа, хүсэлт, эрэлт хэрэгцээ их байгаа тухай Засгийн газар дээр яриад, тэгээд  100 тэрбумыг жижиг, дунд үйлдвэрлэл дээр гаргая. Банк санхүү дээр байгаа илүүдэл мөнгийг эргэлтэд оруулъя гэдэг ийм бодлогыг яриад, тэр нь яг Их Хуралдаа өргөн баригдах шатандаа ороогүй байсныг Байнгын хороон дээр бид энэ асуудлыг Ажлын хэсэгт  хүсэлт болгож тавьж байсан. Тэгээд тэр шугамаар ажлын хэсэг санаачлагыг авч хийсэн юм. Тэгэхдээ  300 бол бүгдээрээ урамшуулал биш гэдгийг ард түмэнд зөв ойлгуулах ёстой. 250 нь бол зээл, эргэн төлөгдөх нөхцөлтэй.  50  нь урамшуулал юм гэж ойлгуулахгүй бол хөдөө аж ахуйд 300 тэрбумын зээл өгч байгаа юм шиг ийм агуулга ойлгогдох вий гэж бодож байна. Баярлалаа.

Д.Дэмбэрэл:  Энэ асуудал дээр яривал манай гишүүд бүгдээрээ ярихаар, бүгдээрээ асуулт тавихаар тийм их мэдлэгтэй байгаа. Ер нь бид нар энэ чиглэлд зөв алхам хийж байгаа гэж бодож байгаа. Атрын З дугаар аяны  явцад бид тариачдыг урамшуулсан. Энэ бол хөдөлмөрийн бүтээмжийг улс орны хэмжээнд их нэмэгдүүлсэн. Энэ 15-20 жил бид нар  мал аж ахуйн бүтээгдэхүүний урамшууллын асуудлыг гаргаж ирж тавьж чадаагүй. Тийм мөнгөний бололцоо, санхүүгийн боломж муу байсан байж мэднэ. Одоо энэ хонины уртын ноос, тэмээний ноосны урамшууллын маш тодорхой асуудал дээр бид нар ажиллаж байгаа. Энэ бол зөв гэж бодож байна. Хүний цалин, хүний орлогыг нэмэгдүүлэх асуудал бол эдийн засгийн интеграль асуудал байгаа юм. Тийм учраас энэ чиглэлд явж байгаа алхмаа маш зөв гэж үзэж байна. Гишүүд цөм үүнийгээ хэлэх гээд байгаа болов уу? энэ бол бололцоотой. 

Жижиг, дунд үйлдвэр гээд ерөнхий яриад байхаар энэ хөвөөд байгаад байна. Санхүүгийн эх үүсвэрийг ийнхүү маш тодорхой болгож өгч байгаа явдал ач холбогдолтой гэж үзэж байна. Засгийн газрын энэ бонд гаргаж байгаад асуудлаа шийд гэдэг нь зөв өө. 

Ингээд бүгдээрээ ярих боломж байхгүй.  Дэгээрээ явъя. Гишүүд асуулт асууж, хариултаа авлаа. 

Зарчмын зөрүүтэй саналаар санал хураалт явуулъя.

Байнгын хороо зарчмын зөрүүтэй хоёр санал оруулсан байна. 

1.Төслийн 1 дэх заалт. 2 заалтын 1.2 дахь дэд заалтын, “хоршооны гишүүн малчин” гэсний дараа “мал бүхий этгээд” гэж нэмэх саналыг  Балдан-Очир, Бямбацогт, Ганхуяг, Зоригт, Тлейхан гишүүд гаргасан байна.

Байнгын хорооны саналаар дэмжье гэсэн санал хураалт явуулъя.

41 гишүүн санал хураалтад оролцож,  32 гишүүн зөвшөөрч,  78,0 хувийн саналаар энэ санал дэмжигдэж байна.

Тэр мал бүхий иргэн гэж орлоо шүү.

Хоёр дахь санал хураалт дээр. Раш гишүүн

Р.Раш:  Энэ 2013 оны 7 сарын 1 гэж, хоршоо гэдгийг хэрэглэнэ гэсэн байх юм. Тэр он, сар хэрэг байна уу, үгүй юу? Хоршооны гишүүн гэх юм бол  хоршоог зохион байгуулах механизм болоод далдлаад,  хугацааны хувьд сунгаж тавих нь зохимжгүй юм шиг. Өнөөдөр цөөхөн хоршоо байгаа, тэгээд хоршооллох хөдөлгөөн бүрдтэл гэж хугацаагий нь  2013 оны 7 сарын 1 гэсэн бололтой юм байна. Одоо цөөхөн ч гэсэн хоршоод байж байгаа. Түүний гишүүн малчид нь тодорхой хэмжээний урамшууллаа аваад явж байна биз. Гэтэл   нэг нь нөгөөхөөсөө дуулаад, тэгээд аятайхан механизм болоод, ер нь хоршооллох юм бол дээр юм байна, энэ хоршоонд чинь түргэхэн элсье гэсэн ийм л юм болоод явчих юм биш үү? заавал хугацаа заагаад байх зохимжгүй юм шиг байна. Заавал хугацаа заалгүйгээр, өнөөдөр цөөхөн хоршооны гишүүн бол яахав. Тэр хоршооны гишүүн малчид нь энэ өгөх урамшууллыг аваад л яваг л дээ. Тэр давхар юм болж байна, уг санаа бол зөв. Хугацаа нь жаахан эвгүй юм шиг л сонсогдоод байх юм. Тэртэй тэргүй цөөхөн хоршоо байгаа. Цөөхөн хоршооны гишүүн нь аваад л яваг, түүнийгээ.

Н.Батбаяр:  Энэ дээр хүмүүсийн ойлголтыг тодорхой болгох үүднээс хэлье. Хоршооны гишүүн гэдэг тодотголын хугацааг  2013 оны 7 сарын 1-нээс  мөрдье гэж оруулж ирж байгаа. Энэ хугацаанд Монгол орон даяар малчид сайн дурын үндсэн дээр нэгдэж, хоршоо байгуулах хөдөлгөөнийг өрнүүлье гэж хэлж байгаа. Өчигдөр бид нар Биржийн тухай хууль гаргахдаа жилийн дараа мөрдье гэж гаргасан шүү дээ. Түүнтэй адилхан, энэ бол нэлээн томоохон улс орон даяар хамаарсан ажил болгоё гэж.  Тэгэхгүй одоо энэ хугацаагий нь аваад хаячих юм бол одоо ноос 6 сард гарахад, нэг сарын дотор Монгол орон даяар тэр олон хоршоо байгуулах ямар ч цаг хугацааны боломжгүй ээ. Тийм учраас  энэ чинь малчиддаа очих ёстой 2000 төгрөг чинь очиж чадах бололцоо байхгүй юм гэсний үндсэн дээр.Ямар ч юмыг компаничилж хийлээ, хийлээ гэхэд Монгол орон даяар хоршоо болгочихгүй шүү дээ.

Тийм учраас энэ гарч байгаа шийдвэрээ энэ оноос эхлэн мөрдүүлэхийн үүднээс ингэж хийе гэсэн саналыг Байнгын хороон дээр яриад, олонхийнхоо саналаар ингэж шийдсэн юм.

Хоршооны гишүүн гэдэг үг чинь орчих юм бол энэ жил  2000 төгрөгөө авахын тулд заавал хоршоо байгуулах ёстой, хоршооны гишүүн болох ёстой болж байгаа юм. Хэдхэн цөөхөн хүн авна гэдэг чинь юу гэсэн үг вэ? бид нар хүн арддаа  нийтийг нь хамруулахын төлөө байх ёстой юм уу? үгүй бол нэг хэсэгт нь байх ёстой юм уу гэдэг асуудал гарч ирж байгаа юм. 

Э.Мөнх-Очир: Баярлалаа. Гишүүд ээ, нэг юм анхаармаар байна. Бид хоорондоо маргалдаад байна. Маргалдаж байх явцад нэг юм харагдаад байгаа юм. Өнөөдөр энэ ноос, ноолуурын чинь боловсруулах үйлдвэр Улаанбаатарт, яахав бусад аймгууд дээр ажиллаж байгааг яриагүй байна. Улаанбаатарт ганц ч ажиллахгүй байгаа шүү дээ. Үүнийг энэ жил  300 тэрбум төгрөг гарч ирчихээд, нийлүүлэлтэд нь урамшуулал өглөө гээд, аль үйлдвэр рүү нийлүүлэх гээд байна вэ? түүнийгээ надад хэлээд өгөөч, Батбаяр гишүүн ээ? 

Өнөөдөр тэр үйлдвэрүүдийн ажиллах нөхцөл нь 2 жилээс нааш бүрдэхгүй. Цэвэрлэх байгууламжууд ажиллахгүй байгаа. Ямар ч цэвэрлэх байгууламж байхгүй байгаа.  Өнөөдөр Улаанбаатар хот тэр Харгиаг ажиллуулах гээд  тэрбум төгрөг хийгээд, лагийг нь цэвэрлээд л дуусч байгаа. Тэгэхэд энд жижиг, дунд үйлдвэрлэлийн хотхон байгуулъя гээд  2004 оноос хойш яриад, тэр чиглэлийн бүх бичиг баримттай орчихоод, тэгээд өнөөдөр газрыг нь тодорхойлохгүй, өнөөдөр дэд бүтцийг нь татахгүй, ядахдаа зургийг нь хийхгүй ингээд түүхий эд рүү л мөнгө өгөөд байх юм. Түүнийг чинь хаана боловсруулж, энэ жинхэнэ яриад байгаа жижиг, дунд үйлдвэрлэл чинь бий болох гээд байна вэ? 

Тийм болохоор гишүүд ээ, энэ асуудлыг энэ талаас нь яриач ээ. Бий болсон үйлдвэрүүд дээр нийлүүлэх гэж байгаа бол хамаа алга. Хоршоогоороо байна уу? тэр мөнгөтэй, мөнгөгүй банкаар дамжина уу? яана вэ? тэр бол надад нэг их сонин санагдахгүй байгаа юм. Гагцхүү гарч ирээд, хөдөөнөөс орж ирчихээд байгаа тэр түүхий эдийг өнөөдөр хэн хаана боловсруулах гээд байна вэ? энэ бичээд байгаа үйлдвэрүүдэд нийлүүлнэ гээд байгаа, аль үйлдвэрт юу нийлүүлэх гээд байна вэ? аль үйлдвэрт нийлүүлэх гээд байна вэ? өнөөдөр би баруун аймаг дээр ажиллаж байгаа ганц, хоёрыг ярихгүй байна. Баруун аймгийн малын юмыг л тэнд ярина шүү дээ. Тэгэхэд Улаанбаатар руу өнөөдөр орж ирж байгаа бүх түүхий эд яах вэ гэдэг асуудал байгаа. Тийм болохоор энэ дээр анхаарч өгөөч, тэр мөнгө гаргах, гаргахгүй гэдэг маргаан надад сонин биш байна. Гол нь орж ирж байгаа түүхий эдийг боловсруулах нөхцөлийг өнөөдөр жижиг, дунд үйлдвэрлэлийг жинхэнэ утгаар нь хотхонуудыг нь бий болгоод, тэр паркуудаа бий болгоод, тэгснийхээ дараа түүхий эдүүдээ оруулаач ээ. Баярлалаа. 

Д.Дэмбэрэл: Сэдванчиг гишүүн

Ц.Сэдванчиг: Энэ хугацааны хувьд харахгүй бол болохгүй юм ажиглагдаж байна. Биржийн хууль чинь  2012 оны  6 сарын 1-нээс хэрэгжихээр өчигдөр бид баталсан шүү дээ.

Тэгтэл энэ чинь хойно  2013 оны 7 сарын 1 гээд тавьчихсан байх юм. Бат-Үүл гишүүний жинхэнэ хэлэх гээд байгаа юм болох гээд байна шүү дээ. Биржийн хууль, Монгол мал хөтөлбөр, нөгөө хоршоо гэдэг юмаа хойш нь тавьсан, хэрэгжихийг нь бүр хойш нь ухраагаад байгаа ийм агуулгатай юм болчихоод байна шүү дээ. Тийм учраас энэ болохгүй ээ, ядаж Биржийн хууль хэрэгжих эхлэх өдрөө тавимаар байна. Ядаж наанадаж. Энэ арай л болохгүй юм харагдаж байна даа.

Д.Дэмбэрэл: Тэр нэг л асуудал байгаа юм, Батбаяр аа. Биржийн хууль дээр бид нар 2012 оны 1 сарын 1 гэлүү?  Энэ хууль хэрэгжих нь. Үүнийгээ 7 сарын 1 гээд хагас жилийн зөрүү гараад байна уу? үгүй юу? Батбаяр, энэ заалтан дээрээ ярь л даа, ерөнхий яриад байна.

Н.Батбаяр: Одоо бол эцсийн хэлэлцүүлэг явж байгаа. Эцсийн хэлэлцүүлэг дээр орж ирсэн санал дэмжигдвэл тэр чигээрээ явдаг. Унах юм бол хуучин заалт нь хэвээр үлддэг. Одоо орж ирж байгаа санал нь энэ хоршооны гишүүн гэдэг тодотголыг 2013 оны 7 сарын 1-нээс хэрэгжүүлье гэсэн санал орж ирж байгаа. Энэ нь Байнгын хороон дээр олонхийн санал авсан. Ажлын хэсгээс оруулж ирсэн санал бол  2012 оны З сарын 1 гэж байсан юм. Эдийн засгийн байнгын хороон дээр бүгдээрээ ярилцаж байгаад, энэ нь зөв юм байна гээд тогтоод орж ирсэн юм. Аливаа зүйлийг хэн нэгэн  хүн санаачилж, шийдвэр олонхиороо гардаг хорвоогийн жамтай шүү дээ, тэр юмаар гарч ирсэн юм.

Биржийн хууль бол одоо  2012 оны  6 сарын 1 гэж байгаа. Тийм учраас одоо санал хураахад, орж ирсэн саналаар санал хураана. Дэмжигдэх юм бол энэ нь дэмжигдэнэ, дэмжигдэхгүй бол энэ хууль гарсан өдрөөсөө хүчин төгөлдөр буюу энэ оны хувьд 2000 төгрөгийн ноосны үнийн урамшууллыг зөвхөн хөдөөд, малчдын хоршоогоо байгуулж, хоршооны гишүүн болсон хүн л авна. Хоршооны гишүүн гэж орно.

Бямбацогт оо, малчин бөгөөд мал бүхий этгээд гэдэг чинь хоёр өөр субъект. Малчин бол өөрийнхөө малыг маллаж байгаа хүнийг малчин гэж байгаа. Мал бүхий этгээд гэдэг бол сумын төв дээр байж байгаа эмч, багш нар гээд малтай, малаа хүнээр хариулуулж байгаа тэр улсуудыг хэлж байгаа хуулийн тодорхойлолт нь. Тийм учраас, хэрвээ өнөөдөр гарсан өдрөөсөө мөрдөгдөнө гэвэл хоршоо байгуулах нь орон даяар явна. Тэгээд тэр нь энэ богино хугацаанд хийгдэж чадах уу? жинхэнэ бодит ажил болж чадах уу? үгүй бол хэлбэр төдий юм болох уу? бид нар сайн санааныхаа юмыг унагаачих вий гэдэг асуудал байгаа юм. Тийм учраас  би гишүүдийг Байнгын хорооноос гарсан саналыг дэмжиж өгөөч гэж хүсч байгаа юм. Үнэхээр л энэ малчдаа дэмжих гэж байгаа бол. Хэрвээ дэмжих юм бол энэ жилийн 6 сард гарах ноосноос монголын малчид  2000 төгрөг авдаг эрх нь үүснэ, хэрвээ энэ санал унах юм бол энэ жилдээ малчид  2000 төгрөг авах бололцоо бүрдэхгүй болно гэдгийг л хэлэх гэж байгаа юм. Тэгээд саналаа хураачихсан нь дээр дээ.

Д.Дэмбэрэл: Та нар одоо ганцхан л асуудал ярих гээд байна шүү дээ. Хоршооны гишүүн гэдэг ойлголтоо  2013 оны 7 сарын 1 хүргэх юм уу? Биржийн хууль чинь  энэ ойлголт нь  2012 оны 6 сарын 1 байж байгаа. Энэ хоёр чинь зөрөөд, энэ ойлголтыг хойшоо гэж Улсын Их Хурал шийдвэр гаргаад байгаа нь зөв юм уу? буруу юм уу?  Энэ ойлголтын зөрүүг нэгтгээд орхи л доо. Энэ санал хураалт явахад хүндрээд байна. Баярсайхан

Ц.Баярсайхан: Гишүүд энэ дээр эргэлзэх шаардлагагүй байх гэж бодож байна. Бирж гэдэг бол  тэр бэлтгэн нийлүүлэгчдээс худалдан авагч нар хамгийн өндөр үнээр л авна. Өнөөдрийн энэ тогтоол маань үндэсний үйлдвэрүүдэд тушаасан гэдгээр ялгаатай.  Тэгэхээр үндэсний үйлдвэрүүд тэр бирж дээр оролцоод авна гэсэн үг. Яахаараа гаднаас мөнгө орж ирээд, тэр нь бирж дээр авч байгаа нөхцөлд нь өгнө гэдэг зорилгоор хийгээгүй шүү дээ. 

Хоёрдугаарт, Биржийн хууль  2012 оны 6 сарын 1-нээс эхлэн мөрдөгдөнө. Энэ хугацаанд нөгөө малчид чинь одоо хуучин шиг нэгдэл байгуулахгүй юм байгаа биз дээ. Хамаг хөрөнгийг нь хурааж аваад, хүчээр оруулахгүй шүү дээ. Сайн дурын хөдөлмөр, зохион байгуулалтын хэлбэрт. Тэгээд энэ хэлбэртээ орсон хэсэг нь Биржийн хуулиар тэр мах, ноосоо арилжаалаад явж байна. Хугацааг бол тавьж өгөх хэрэгтэй. Тийм учраас Эдийн засгийн байнгын хороон дээр олон талаас нь ярьсан. Зарим нь өнөөдрөөс  мөрдье гэсэн. Энэ жил хонины  ноос  6 сарын 1-нээс эхлээд гарна. Тэмээний ноос 7 сарын 1 гэхэд гарна. Энэ хугацаатай нь уялдуулах юм бол хоршоо байгуулах хугацаа байхгүй. 

Биржийн хуулиар нэгдүгээрт хоршоо байгуулахыг шахаж өгнө, дараа нь энэ хуулиараа  2013 ондоо шахаж өгнө. Энэ хугацаанд л хүмүүс, малчид маань тэр хөдөлмөр, зохион байгуулалтаа хоршсон тэр хэлбэр рүүгээ шилжих ийм бололцоо, сонголтыг нь үлдээх хэрэгтэй. Тэгэхгүй, ерөөсөө л энэ өдрөөсөө гэх юм бол энэ жил малчдад ямар ч дэмжлэг очихгүй ийм л хууль болно шүү дээ. Үүнийг сайтар ойлгоод Байнгын хороон дээр олон дахин ярьсан, нэгдсэн саналыг дэмжиж өгөхийг хүсч байна. Баярлалаа.

Д.Дэмбэрэл: 6 хүн тодорхой асуудал дээр ярихад дэмжсэн З хүн, эс дэмжсэн З хүн ярьдаг. Одоо цөмөөрөө л дэмжээд байх шиг байна. Тэгэхээр санал хураагаад шийдэхээс  өөр арга алга. 

Санал хураая.

2. Төсөлд Хоршооны гишүүн гэсэн тодотголыг  2013 оны 7 дугаар сарын 1-ний өдрөөс эхлэн дагаж мөрдөнө гэсэн заалтыг нэмье гэсэн Байнгын хорооны саналаар санал хураалт явуулж байна.

45 гишүүн санал хураалтад оролцож, 29 гишүүн зөвшөөрч,  64,4 хувийн саналаар энэ Хоршооны гишүүний тодорхойлолтын асуудал  2013 оны 7 сарын 1-нээр байх юм гэж тогтлоо.

Бид нар үүнийг тал талаас нь ярьж байгаад санал хураалаа.

Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай Улсын Их Хурлын тогтоолыг баталъя гэсэн санал хураалт явуулъя.

45 гишүүн санал хураалтад оролцож, 32 гишүүн зөвшөөрч, 71,1 хувийн саналаар тогтоол батлагдлаа.

Баярлалаа, гишүүд ээ. Дараагийн асуудалд оръё.

Уг асуудлыг 11 цаг 25 минутад хэлэлцэж дуусав.

Хоёр. Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төсөл /Эцсийн хэлэлцүүлэг/

Эдийн засгийн байнгын хорооны танилцуулгыг Улсын Их Хурлын гишүүн Баярсайхан танилцуулъя.

Ц.Баярсайхан: Улсын Их Хурлын дарга, эрхэм гишүүд ээ

Улсын Их хурлын 2011 оны 05 дугаар сарын 02-ны өдрийн чуулганы нэгдсэн хуралдаанаар Ашигт малтмалын хайгуулын тусгай зөвшөөрлийг шинээр олгохыг хориглох тухай хуульд өөрчлөлт оруулах тухай хуулийн төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Нэгдсэн хуралдааны анхны хэлэлцүүлгээр дэмжигдсэн хуулийн төслийн нэрийн “хуульд өөрчлөлт оруулах тухай” гэснийг хасч хуулийн нэрийг Ашигт малтмалын хайгуулын тусгай зөвшөөрөл шинээр олгохыг хориглох тухай хууль гэж, мөн хуулийн төслийн 1 дүгээр зүйлийн “шинэчлэн баталж, дагаж мөрдөх хүртэл” гэснийг “2011 оны 12 дугаар сарын 31-ний өдөр хүртэл” гэж өөрчилж төсөлд тусгасны зэрэгцээ хууль тогтоомжийн бичлэг, техникийн шинжтэй засварыг хийсэн төслийг Та бүхэнд тараасан болно.

Улсын Их Хурлын дарга, эрхэм гишүүд ээ

Ашигт малтмалын хайгуулын тусгай зөвшөөрлийг шинээр олгохыг хориглох тухай хуулийн төслийн эцсийн хэлэлцүүлгийг хийж, хуулийн төслийг хэлэлцэн баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: Баярсайхан гишүүнд баярлалаа. Гишүүд Байнгын хорооны санал, дүгнэлтээс асуух уу? Бат-Эрдэнэ гишүүн асуултаа тавья.

Б.Бат-Эрдэнэ: Баярлалаа. Энэ хуулийн төслийг дэмжиж байгаа. Эдийн засгийн байнгын хорооноос асууя. Ашигт малтмалын тухай хуулийн шинэчлэн баталж, дагаж мөрдөх хүртэл гээд хугацаагий нь тавьсан байна. Одоо энэ  бол  2011 оны 12 сарын 31-ний өдрийг хүртэл гээд өөрчлөөд оруулж байгаа юм байна. Энэ хугацаанд, Ашигт малтмалын хуулийг шинэчилж өөрчлөх, энэ геологи, уул уурхайн салбар дахь эрх зүйн зохицуулалтыг  улс орныхоо эрх ашиг, үндэсний аюулгүй байдалд нийцсэн ийм хэлбэрээр бүрэн хэмжээнд өөрчлөх бололцоо энэ хугацаанд гарна гэж үзэж байна уу?  Энэ дээр тодорхой хариулт өгөөч.

Хоёрдугаарт, түрүүн ч яригдлаа. Сая бид нар бонд гээд нэлээн хөрөнгө мөнгөтэй холбоотой юмнууд гараад, яригдаад байгаа. Гэтэл Гол мөрний урсац бүрэлдэх, эх усан сан бүхий газрын хамгаалалтын бүс, ойн сан бүхий газрыг хамгаалах энэ хуулийн хэрэгжилтийг хангуулахад шаардлагатай хөрөнгө мөнгийг энэ  2011 оны  төсөв дээр сохор зоос ч төлөвлөгөөгүй.  Тэгэхээр энэ цаанаа юу харагдаж байна вэ гэхээр, Засгийн газар энэ хуулийг хэрэгжүүлэх талаар ямар ч сонирхол байхгүй байна. Засгийн газар төдийгүй, Их Хурал энэ дээр санаачилга гаргаж ажиллахгүй байна гэж ингэж ойлгож байна. Өнөөдөр жишээ нь, гадаа морьтой, малтай улсууд энэ хуулийн хэрэгжилтийг хангуулаач гэдэг шаардлага, шахалт тавиад яваад байна.  Иргэдийн зүгээс ч тэр, энд сууж байгаа Их Хурлын гишүүдийн зүгээс ч тэр, тавьсан, хөндсөн энэ асуудалд огт анхаарал тавьдаггүй, чих бол тугалга цутгасан юм шиг ингээд сууж байдаг. Энэ байдал дээр Эдийн засгийн байнгын хороо анхаарч үзэж байгаа ийм зүйл байна уу? 

Д.Дэмбэрэл: Зоригт дарга хариулъя.

Д.Зоригт: Ашигт малтмалын тухай хуулийг шинэчлэн найруулах ажил хийгдэж байна. Өнгөрсөн  10 сард Эдийн засгийн байнгын хорооноос 10 гаруй гишүүний бүрэлдэхүүнтэй ажлын хэсэг байгуулсан. Тэгээд энэ ажлын хэсэгт маань Ерөнхийлөгчийн Тамгын газраас бас оролцож байгаа. Засгийн газартай, холбогдох яам, агентлагитай хамтарч ажиллаад, энэ хуулийн төслийг 6 дугаар сард багтааж, Их Хуралд өргөн барина гэсэн төлөвлөгөөтэй ажиллаж байгаа. 6 сарын дунд гэхэд өргөн барьчих байх. Тэгээд  болж өгвөл энэ хаврын чуулганаар, амжихгүй бол намрын чуулганаар энэ хуулийг оноос өмнө хэлэлцүүлж, батлуулах боломжтой гэж үзэж байгаа. Ажил хийгдэж байгаа.

Хоёр дахь асуудал бол Гол мөрний урсац бүрдэх,  ой сан бүхий газар ашигт малтмал эрэх, хайх, ашиглахыг хориглосон тухай хуулийн хэрэгжилтийн явцыг Засгийн газрын холбогдох байгууллага Улсын Их Хурлын хуралдаан дээр мэдээлэл хийж байсан. Байнгын хороон дээр ч гэсэн энэ талаар яригдаж байгаа.  Байнгын хорооны энэ салбарт ажилладаг уул уурхайн компаниуд, мэргэжлийн холбоодын зүгээс тодорхой саналууд ирсэн байгаа. Өөрөөр хэлбэл олон аж ахуйн нэгжийн үйл ажиллагаа гэнэт зогсох нь ээ.  Ажлын байртай холбогдуулж, тэдгээрт олгох нөхөн олговортой холбогдсон саналууд ирж байгаа. Улсын Их Хурлын зарим гишүүдээс  энэ хуульд өөрчлөлт оруулах саналаа Их Хуралд өргөн барьсан юм билээ. Тэгээд удахгүй энэ хууль хэлэлцэгдэх байх гэж бодож байгаа. 

Тийм учраас  үүнийг парламентын түвшинд ярьж, шийдэх. Байгалиа хамгаалах хэрэгтэй байна, нөгөө талаас бас эдийн засгийн асуудал, энэ ажлын байр, төсөв хөрөнгөтэй холбоотой асуудлаа  яаж зохицуулах вэ гэдэг ийм шийдэл олох шаардлага байна гэж би үзэж байгаа. Байгаль орчны байнгын хороо, Эдийн засгийн байнгын хороод энэ асуудалд анхаарлаа хандуулж, нэг тийш нь болгох байхаа. Энэ хэлэлцүүлэгт бид нар бэлдэж байгаа гэж хэлмээр байна.

Д.Дэмбэрэл: Баярлалаа. Алтангэрэл гишүүн асуултаа тавья. 

Улсын Их Хурлын чуулганы ажиллагаанд Монгол Улсын Ерөнхийлөгчийн ахлах зөвлөх Цагаан оролцож байна.

П.Алтангэрэл: Асуулт давхцаж байна. Товчхон асууя. Ашигт малтмалын хайгуулын лиценз олгох энэ зөвшөөрлийг З дахь удаагаа сунгаж байна.  Тэгэхээр одоо ингээд сунгаад яваад байх юм уу? ер нь яах юм бэ?  Учраа олохгүй байдалтай болчихоод байгаа юм шиг л гадна талд харагдаад байгаа. Ер нь бол энэ улс орнуудын жишгийг харж байхад, тухайн улс орон газар дороо хаанаа юутай юм бэ гэдгээ иж бүрэн судалж, мэдээд авах нь төрийн бодлого байдаг юм билээ. Тэгээд үүний цаана тодорхой хэмжээний хохирол явагдаж байгаа л гэж би ойлгож байгаа. Тэгэхээр энэ дээр тодорхой бодлогоо хэлчихмээр байна.  Сунгаад л яваад байх юм уу? эсхүл энэ хууль дотор байдаг юм уу? эсхүл дагаж тогтоол гаргаад юм уу? энэ  12 сарын 31-ний өдрийн дотор одоо энэ хайгуулын лиценз олгох асуудлыг ийм хуулиар, ингэж, ингэж цэгцэлж оруулж ир гэдэг юмаа тодорхой зарламаар байна. Тэгэхгүй учир нь олдохгүй сунгаад л яваад байдаг. Яах гэж сунгаад байгаа юм бэ? энэ тал дээр тодорхой хариулт хэлж өгөөч.

Д.Зоригт: Ашигт малтмалын тухай хуулийг шинэчлэн өөрчлөх шаардлага байгаа. Энэ лицензийг тойрсон маргаантай асуудал, лицензийн наймаа гэж ярьдаг, ажил хийхгүй, лицензийг дамлах, худалдах зорилгоор ашиглаж байгаа үед энэ үзэгдлээс болж л энэ хуулийг Ерөнхийлөгч санаачилж, Их Хурал үүнийг дэмжиж баталсан. Тэгэхээр Ерөнхийлөгч энэ хуулийн төслийг санаачлахдаа Ашигт малтмалын тухай хуулийг шинэчлэн баталж, мөрдөх хүртэл гэж санал оруулж ирсэн юм. Тэгээд хэлэлцүүлгийн үед томъёолол өөрчлөгдөж, энэ он дуустал сунгах болж, одоо санал хураалгах гэж байна. Энэ хугацаанд гол зорилго бол  ашигт малтмалын эрдэс баялгийн салбар дахь хууль эрх зүйн орчноо сайжруулъя, өнгөрсөн  20-иод жилийн хугацаанд гарч байсан сөрөг үзэгдлүүдийг үнэлж, дүгнэж, энд таарсан сайн эрх зүйн зохицуулалттай, орчинтой болъё гэж зорьж байгаа. Тэгээд энэ дээр маш олон экспертүүд, мэргэжлийн хүмүүс орж ажиллаж байна. Цаг хугацаа бол нэлээн авч байгаа, олон шатанд үүнийг хэлэлцүүлж байна. Энэ ажил маань 6 сард дуусч, Их Хуралд өргөн баригдаж, шийдлээ олох байх гэж бодож байгаа.

Нөгөө талаас эрэл хайгуулын ажилд шинээр хайгуулын лиценз олгохгүйгээс болж, тодорхой хэмжээгээр энэ хайгуул хийх сонирхолтой аж ахуйн нэгжүүд хүлээлтийн байдалд байгаа нь үнэн. Үүнийг бид нар бас тооцож байгаа. Үүнийг удаан хугацаагаар ингээд явуулаад байж болохгүй гэж бодож байгаа. Тийм учраас энэ хуулиа хэлэлцэж батлах нь чухал байна.

Д.Ганхуяг: Энэ уг нь чухал хууль байгаа юм. Гэхдээ энэ хууль гарснаас хойш дахиад л хайгуулын 40 хэдэн  лиценз шинээр олгосон гээд мэдээлэл яваад байх юм. Байнгын хорооны зүгээс үүнийг нягталж, тодруулсан зүйл байна уу? Үндэсний Аудитын газраас тогтоосон ч гэсэн ийм яриа байгаа. Яагаад ингээд байдаг юм бол? 

Хоёрдугаарт нь, Байнгын хороон дээр Урт нэртэй хуулийн хэрэгжилтийн талаар яагаад хэрэгжүүлдэггүй юм бэ гэдэг талаар янз янзын л юм сонсогдож байгаа. Үүнийг Засгийн газраас сонсвол яасан юм бэ? Улсын Их Хурал гаргасан шийдвэрийнхээ эсрэг дахиад өөр шийдвэр гаргадаг ийм юм руу л явах гээд байна л даа. 

Шинэ хуулийн тухай сая гишүүд асуучихлаа. Өнөөдөр манай Ашигт малтмалын салбар Эрдэнэт гээд улсын үйлдвэрийн газрыг эс тооцох юм бол замбараагүй, бохир мөнгөний салбар болчихсон байгаа шүү дээ. Ашигт малтмал ашиглаад, гадагш нь түүхийгээр нь зөөдөг. Татвар төлдөггүй, дэлхийн зах зээлийн үнээс хэд дахин хямдхан үнээр гаргадаг, хилийн гадна очоод мөнгөө хувааж авдаг. Эсхүл Тогтвортой байдлын гэрээ гээд луйварддаг. Байгаль орчны нөхөн сэргээлт гэж байхгүй. Жишээ нь, Австрали, Канад улсад очоод харахад, байгаль орчны нөхөн сэргээлт ямар мундаг явагдаж байна вэ? ан амьтныг нь хүртэл буцааж байршуулж байгаа шүү дээ. Тэгэхээр энэ шинэ Ашигт малтмалын тухай хуулиар бол  татвар төлдөггүй, дэлхийн зах зээлийн үнээс хэд дахин хямд үнээр гаргаад, хилийн гадна очиж хувааж авдаг,  угаасаа мэдээж ашигтай салбарыг Тогтвортой байдлын гэрээгээр луйварддаг, байгаль орчинг  нөхөн сэргээдэггүй, тэгээд хүний эрүүл мэндэд хортой бодис хэрэглэдэг энэ юмнууд засагдах концепци явж байна уу? энэ хууль яагаад удаад байдаг юм бол? ямар учиртай байдаг юм бол гэж ингэж тодруулах шаардлагатай байна.

Хамгийн гол нь дэлхийн зах зээлийн үнээр гаргахгүй, боловсруулахгүй, тэгээд хямдхан гаргаад, байгаль орчноо нөхөн сэргээлт хийхгүй болохоор ашигт малтмалын ингэж ашиглаад хэрэггүй болчихоод байна шүү дээ. Өнгөрсөн жил гэхэд коксжих нүүрс 54 долларын дундажтай гаргасан байгаа. Дэлхийн зах зээлийн үнэ 320 хэдэн доллар байгаа шүү дээ.  Энэ дээр хуулийн хэрэгжилтэд Улсын Их Хурал, Байнгын хорооны зүгээс хяналт тавьж байна уу? ямар нэгэн мэдээлэл авч байна уу? 300-аад долларын үнэтэй юмыг боловсруулаагүй, бохир гээд, бохироос нь  20 хувийн хорогдол үүсэх байх. 50 хэдхэн доллараар гаргачихаж байна. Иймэрхүү л байдалтай байна.  Нөхөн сэргээлтийн асуудлыг нь Байгаль орчны яам хариуцдаг, олборлох асуудлыг нь Эрдэс баялаг, эрчим хүчний яам хариуцдаг, тэгээд хоорондоо уялддаггүй. Ухаад, ухаад  хөндийлөөд хаячихсан ийм л байдалтай байгаа.

Дэлхийн зах зээлийн үнээр гаргахгүй, боловсруулахгүй, татвар төлөхгүй, байгаль орчноо нөхөн сэргээхгүй ийм ашигт малтмалын салбараар бол хэрэггүй шүү дээ. Бид нар ийм юмны төлөө яваагүй шүү дээ. Энэ дээр ямар бодлого гарах вэ гэж асуух байна.

Д.Зоригт: Ганхуяг гишүүний асуултад хариулъя. Хайгуулын лицензийг шинээр олгохыг хориглосон хууль гарснаас хойш нэмж хайгуулын лиценз нэг ч гараагүй. Үүнийг холбогдох албаны хүмүүс бид нар Эдийн засгийн байнгын хороон дээр лавлаж, асуусан. Манай ажлын албаны хүмүүс бас энэ агентлаги дээр очиж үзсэн байгаа. 

Гол мөрний урсац бүрэлдэх, ойн сан бүхий газар ашигт малтмал эрэх, хайх, ашиглахыг хориглох тухай хууль гарснаас хойш энэ бүсэд хамааралгүй,  усгүй, ойгүй газар лицензүүд олгож байсан. Хүмүүс үүнтэй андуураад лиценз олгоод байна гэж. Яг энэ хайгуулын лиценз олгох хууль ноднин батлагдсанаас хойш нэмж хайгуулын нэг ширхэг ч лиценз олгогдоогүй юм билээ.

Таны ярьсан энэ Ашигт малтмалын салбарт үнэхээр олон асуудал байна.  1997 онд баталсан хууль,  2007 онд үүнийг бас нэмэлт, шинэчлэн найруулсан. Энэ хуулиудад холбогдох байгууллагуудын оролцоотойгоор нэлээн үнэлэлт, дүн шинжилгээ хийсэн. Үнэхээр олон асуудал байгаа. Таны ярьсан, байгаль орчны нөхөн сэргээлттэй холбоотой. Энэ салбарт ажиллаж байгаа компаниудын хариуцлагатай холбоотой, ялангуяа  татварын мэдээллийн ил, тод байдалтай холбоотой, орон нутаг, иргэдтэй харилцах харилцаатай холбоотой, яг энэ салбарт бодит ажил хийж байгаа хүмүүс, ажил хийхгүй байгаа лицензийн наймаа эрхэлж байгаа хүмүүсийг ялгаж, зааглах асуудлаар ийм олон асуудлууд байгаа учраас энэ хуулийг шинэчлэх шаардлага байна гэж үзэж, ажиллаж байгаа. Тэгээд түрүүн би хариултандаа хэлсэн.  Энэ асуултуудад хуулийн шинэ төсөл хариулт өгөх байх гэж бодож байна.

Д.Дэмбэрэл: Алтангэрэл дарга, тэр Усны сав, ойн сан бүхий газруудад ашигт малтмал эрэх, хайх, олборлохыг  хориглох хуультай холбогдуулж, танай Байнгын хороон дээр байгаа бил үү?  Үүнийг яая гэж бодож байна вэ? энэ юу болоод байна вэ? аль нь зөв болоод байна вэ? нэг хэсэг нь гаргах ёстой гээд, нэг хэсэг нь хуулиа хэрэгжүүлэх ёстой гээд. Энэ дээр Байнгын хорооны бодлого ямар байдлаар явж байна вэ? 

Эдийн засгийн байнгын хороо бол сая Зоригт дарга хариулаад байх шиг байна. Байнгын хорооны бодлого юу болж байна вэ? ямар судалгаа, тооцоотой, юу болж байна вэ? асуугаад байна л даа.

П.Алтангэрэл: Энэ хууль гарснаас хойш нэлээн тодорхой ажлуудыг холбогдох газрууд хийсэн. Ойн сав, усны сан бүхий газраа нэлээн тодорхой болгосон. Энэ талаар тодорхой юмнууд хийгдсэн. Энэ хуультай холбоотой байгаа салбар, салбарын чиглэлээр янз бүрийн санал бодлууд гарч байгаа. Маш олон өргөдөл, гомдол бичгээр ирж байгаа. Энэ хуульд өөрчлөлт оруулъя гэсэн зарим гишүүдийн хуулийн төсөл ирчихсэн, Байнгын хороон дээр хэлэлцэгдэхээр хүлээгдэж байгаа. 

Ер нь бол тэгж өөрчилнө гэж би мэдээж хэлж чадахгүй шүү дээ. Байнгын хороо хэлэлцэж байж шийднэ. Тэр өөрчлөлт оруулсан хуулийг Байнгын хороогоор хэлэлцье гэсэн ийм бодолтой байгаа.

Д.Дэмбэрэл: Үүнийг сайн судалгаа хийж байж,  дахиад маргаантай юм болчих вий. Баярлалаа, гишүүд асуултаа асууж, хариултаа авлаа.

Санал хураалт явуулъя.

Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төслийг баталъя гэсэн санал хураалт явуулъя.

44 гишүүн санал хураалтад оролцож, 34 гишүүн зөвшөөрч, 77,3 хувийн саналаар хууль батлагдаж байна.

Өнөөдрөөс эхлэн дагаж мөрдөнө. 6 сарын З-наас дагаж мөрдөнө. 

Дахиж үүнийг хугацааг хойшлуулахгүй байх юмсан, одоо тэгвэл эвгүй юм болно. Тэр хооронд Ашигт малтмалын хуулийг оруулъя.

Цагаан зөвлөхөд баярлалаа.

Уг асуудлыг 11 цаг 47 минутад хэлэлцэж дуусав.

Хууль, тогтоолын төслийн эцсийн найруулга сонсъё.

Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна. Эцсийн найруулгыг сонслоо.

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна. Эцсийн найруулгыг сонслоо.

Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын эцсийн найруулгыг сонсъё.

Саналтай гишүүн байна уу? Алга байна. Эцсийн найруулгыг сонслоо.

Хөдөө аж ахуйн гаралтай бараа, түүхий  эдийн биржийн тухай хуультай хамт өргөн баригдсан Компаний тухай хуульд өөрчлөлт оруулах тухай хуулийн төслийг хэлэлцэх шаардлагагүй гэж буцаасан байгаа. 

Энэ буцаасан тухай Улсын Их Хурлын тогтоолын эцсийн найруулгыг сонсъё.

Саналтай гишүүн байна уу? Алга байна. Эцсийн найруулгыг сонслоо. /11.50 цагт/

Гурав.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай хуулийн  нэгтгэсэн төсөл /Засгийн газраас болон Улсын Их Хурлын гишүүн Л.Гантөмөр нарын өргөн мэдүүлсэн анхны хэлэлцүүлэг/

Анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Д.Хаянхярваа танилцуулна. Таныг индэрт урьж байна.

Д.Хаянхярваа: Улсын Их Хурлын дарга, эрхэм гишүүд ээ,

        Монгол Улсын Засгийн газрын өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Улсын Их Хурлын гишүүн Л.Гантөмөр, О.Чулуунбат нарын гишүүдийн өргөн мэдүүлсэн Улсын тэмдэгтийн хураамжийн тухай хуульд өөрчлөлт оруулах, зарим зүйлийг хүчингүй болсонд тооцох тухай  хуулийн төслүүдийг Улсын Их Хурлын чуулганы 2011 оны 5 дугаар сарын 13-ны өдрийн нэгдсэн хуралдаанаар хэлэлцээд, төслүүдийг хэлэлцэх нь зүйтэй гэж шийдвэрлэн,  анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

 

Төсвийн байнгын хороо 2 хуулийн төслийг нэгтгэн, хэлэлцүүлэгт бэлтгэх үүрэг бүхий ажлын хэсгийг байгуулан ажиллаж, төсөл санаачлагч нартай зөвшилцсөний үндсэн дээр хуулийн төслүүдийн нэгтгэсэн хувилбарыг бэлтгэн Төсвийн байнгын хорооны 2011 оны 5 дугаар сарын 24-ний өдрийн хуралдаанаар  анхны хэлэлцүүлгийг хийлээ.

           

            Ажлын хэсгээс Улсын тэмдэгтийн хураамжийн тухай хуулиар төрийн нэгдсэн бодлогоор зохицуулагдах түлш эрчим хүчний чиглэлийн ажил үйлчилгээ, химийн хорт болон аюултай бодис импортлох, худалдах үйл  ажиллагаа, тамхины ургамал тарих, тамхи үйлдвэрлэх, спирт үйлдвэрлэх тусгай зөвшөөрлийн хураамжийг Улсын Их Хурлаас тогтоож байхаар тооцож хуулийн төслийн 6.1-д тусгах, гадаадад зорчих болон гадаадын иргэдэд визийн үйлчилгээ үзүүлэх, консулын үйлчилгээ үзүүлэх, бүх төрлийн тээврийн хэрэгсэл, өөрөө явагч хэрэгслийн бүртгэл, сонин, сэтгүүл, радио телевизийн улсын бүртгэлийн хураамж, хуулийн этгээдийн улсын бүртгэл, санхүү, банкны үйл ажиллагааны тусгай зөвшөөрөл, байгаль орчинд онцгой хор хөнөөл үзүүлж болзошгүй ажил, үйлчилгээнээс бусад зөвшөөрөл, боловсролын чиглэлийн үйл ажиллагааны тусгай зөвшөөрөл зэргийг Улсын Их Хурлаас тогтоосон хязгаарын дотор Засгийн газар тогтоож байхаар хуулийн төслийн 6.2-д тусгах, одоо хүчин төгөлдөр үйлчилж байгаа Улсын тэмдэгтийн хураамжийн тухай хуулийн 35 дугаар зүйлд заасан ажил, үйлчилгээний тусгай зөвшөөрлийг Улсын Их Хурлаас тогтоосон хязгаарын хүрээнд аймаг, нийслэлийн ИТХ-аас тогтоож байхаар хуулийн төслийн 6.3-д тусгах,  төсөлд дээрх өөрчлөлтүүдийг тусгахдаа хураамжийн хязгаарын дээд хэмжээг Засгийн газрын өргөн мэдүүлсэн төслийн хэмжээгээр, доод хэмжээг 40 хувиар бууруулан тогтоох зарчим баримтлав. Үүний дагуу хуулийн төслийн талаар зарчмын зөрүүтэй саналын томьёоллуудыг бэлтгэн Байнгын хорооны хуралд танилцуулан санал хураалгаж шийдвэрлэсэн болно.

  

Мөн Засгийн газраас хуулийн төсөлд шинээр нэмж оруулж ирсэн их, дээд сургуулийн үйл ажиллагаа, мэргэжлийн ур чадвар эзэмшүүлэх, магистр, докторын зэрэг олгох сургалт, галт зэвсэг үйлдвэрлэх, нийтэд худалдах, нийтэд худалдах зориулалтаар улсын хилээр нэвтрүүлэх, хүнс, хөдөө аж ахуй, хөнгөн үйлдвэрийн чиглэлээр үржлийн мал, экспортод гаргахад лиценз олгоход хураах тэмдэгтийн хураамж, малын гүн хөлдөөсөн үр, үр хөврөл, хөврөл үр, цөмийн төхөөрөмж барих, өөрчлөх, шинэчлэх, ашиглалтаас гарах тусгай зөвшөөрөл олгох, цөмийн төхөөрөмж олгох тусгай зөвшөөрөл олгоход хураах тэмдэгтийн хураамжийн хэмжээг хууль батлагдсан өдрөөс эхлэн дагаж мөрдөх, харин төрөөс үзүүлэх тодорхой төрлийн үйлчилгээнд хураах  тэмдэгтийн хураамжийн хэмжээг нь энэ хуулиар бууруулан тогтоосон тухайн зүйл, хэсэг, заалтыг 2011 оны 1 дүгээр сарын 1-нээс эхлэн дагаж мөрдөхөөр төсөлд тусгах саналыг ажлын хэсгээс оруулсныг Байнгын хорооны хуралдаанд оролцсон гишүүд дэмжсэн болно.   

 

Улсын тэмдэгтийн хураамжийн ихэнхи хэсгийг Улсын Их Хурлаас тогтоосон хэмжээнд Засгийн газар, аймаг, нийслэлийн ИТХ-аас тогтоох, хуулийг 2011 оны 1 дүгээр сарын 1-нээс мөрдөх зэрэг асуудалтай холбогдуулан уг хуулийг хэрэгжүүлэх ажлыг зохион байгуулах талаар Улсын Их Хурлын тогтоолын төслийг боловсруулан Байнгын хорооны хуралдаанд хэлэлцүүлэн олонхийн дэмжлэг авсан тул тогтоолын төслийг Та бүхэнд тараалаа.
Улсын Их Хурлын эрхэм гишүүд ээ,

 

Уг хуулийн төслийн талаар Байнгын хорооноос гаргасан зарчмын зөрүүтэй саналын томьёоллыг Та бүхэнд тараасан болно.

 

 
Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийсэн талаар Төсвийн байнгын хорооноос гаргасан  санал, дүгнэлтийг хэлэлцэн шийдвэрлэж өгнө үү.

 

 
Анхаарал тавьсанд баярлалаа.

 

Д.Дэмбэрэл: Хаянхярваа даргад баярлалаа. Асуух асуулттай гишүүд байна уу?  Сүхбаатар гишүүн асуултаа тавья.


Ж.Сүхбаатар: Гишүүдийнхээ өглөөний мэндийг хүргэе. Хаянхярваа даргаа, би буруу юм авчихаагүй бол энэ зарчмын зөрүүтэй саналын томъёолол гээд хичнээн саналын томъёолол байна вэ? энэ дотор чинь  20-30 юм байна уу? үгүй юу? тоолж чадсангүй. 


Засгийн газрын өргөн мэдүүлсэн Тэмдэгтийн хураамжийн тухай нэмэлт, өөрчлөлт оруулах тухай хуулийн төсөл дээр чинь гишүүдийн зарчмын зөрүүтэй санал гэхээр бараг үүнийг ингээд харах юм бол бараг нүд эрээлжилэхээр, өргөн барьсан зарчмын зөрүүтэй саналаасаа бараг давчихсан шахуу, шинэ хуулийн төсөл Их Хурлын гишүүд өргөн мэдүүлсэн юм шиг харагдаад байдаг. Бодвол танай Байнгын хороо дагнасан болохоор, маш их мөнгөний асуудлууд ингээд тавьж байгаа юм.


Миний асуух гэж байгаа ерөнхий юм нь, маш олон юман дээр Тэмдэгтийн хураамжийн хэмжээнд өөрчлөлт орж байна. Энэ тэгээд дандаа бууруулж байна уу? нэгдүгээрт.


Хоёрдугаарт, Дэгийн асуудлаар нэмэлт, өөрчлөлт оруулах тухай асуудал дээр нэмэлт, өөрчлөлт оруулж байна гээд энд чинь хичнээн санал байна вэ? 40-50 биш байгаа, хэдэн санал байна вэ? Ингээд хийчихдэг. Энэ дээр Засгийн газрынхаа санал бодлыг хэр сонссон бол? Байнгын хороон дээр Засгийн газрын санал хэр яригдсан бэ?  Засгийн газар энэ дээр тооцоо юу хийсэн бол? энэ чинь дандаа тооцоо гаргалгаа сайн хийхээр ийм заалтууд байна шүү дээ.


Гурав дахь асуулт,  Улсын тэмдэгтийн хураамжийн ихэнх хэсгийг Улсын Их Хурлаас тогтоосон хэмжээнд Засгийн газар, аймаг, нийслэлийн иргэдийн Төлөөлөгчдийн Хурлаас тогтоох гэж байна. Аймаг, нийслэлийн иргэдийн Төлөөлөгчдийн Хурал ямар тэмдэгтийн хураамжууд дээр гол нь Улсын Их Хурлын тогтоосон хэмжээнд тогтоож болохоор оруулж байна вэ?  Баярлалаа.


Д.Хаянхярваа: Сүхбаатар гишүүний асуултад хариулъя. Үндсэндээ энэ хичнээн саналын томъёолол байгаа вэ гэвэл, яг аваад үзэх юм бол 8 байгаа юм. Тэгээд яагаад ийм замбараагүй олон юм болчихов гэхээр, Засгийн газраас оруулж ирсэн дотор чинь бүх интерваль тогтоогоод, интерваль хэмжээ нь доод хэмжээгий нь  40 хувиар бууруулаад тогтоочихоор, бүх тэмдэгтийн хураамжуудыг дахин санал хураалгах шаардлага гарсан. Түүнтэй уялдуулаад  нэг бүлэг нь ийм олон болчихсон нэг ийм талын юм байгаа. 


Засгийн газрын саналыг л үндсэндээ бид нар баримталсан. Засгийн газрын саналыг баримтлаад, тэр доод хэмжээгий нь 4О хувиар бууруулж  тогтоосон. Хамгийн гол нь Тэмдэгтийн хураамжийн шинэчилсэн найруулгыг хийсний дараагаар гарсан саналуудад бид нар нэлээн судалгаа хийсэн. Энэ дээр Засгийн газар нэмэх байх. Маш олон байгууллагуудаас санал, онол ирж, өөрчлөх ёстой гэсэн тэр  Тэмдэгтийн хураамжуудыг өөрчилсөн. Үндсэндээ нэлээд хэмжээгээр бууруулж тогтоосон гэж ойлгож болно.


Ямар Тэмдэгтийн хураамжийг аймаг, орон нутагт вэ гэж, гуравдугаар асуултад хариулахад, сая энд уншсан л даа.  Гадаадад зорчих болон гадаадын иргэдэд визийн үйлчилгээ үзүүлэх, консулын үйлчилгээ үзүүлэх гээд саяны миний уншсан бүх юмнууд дотор байж байгаа. Үүнийг нь Их Хурлаас тогтоосон интерваль дотор аймгийн иргэдийн Хурал, Засгийн газраас тогтооно гээд заагаад өгчихсөн ийм л юм байгаа.


П.Алтангэрэл:  Би ганц, нэгхэн асуулт асууя. Сүүлийн үед бид нар баталсан хуульдаа богинохон хугацаанд нэмэлт, өөрчлөлт оруулдаг юм руу нэлээн яваад байх юм. Энэ  Тэмдэгтийн хураамжийн дүнг харж байхад, урьд нь бид нар батлаад, одоо өөрчлөөд оруулж ирж байгаа энэ хуультай харьцуулаад харахад, Тэмдэгтийн хураамжийн мөнгөн дүн лифть шиг өгсөж, буурч байна.  7 сая төгрөгөөр тогтоосон байсан юмаа  70 мянган төгрөг болгож тогтоох жишээний. Тэгэхээр энэ юутай холбоотой байна вэ? бид нэг баахан тооцоо судалгаагүй хууль нүдээ аньж тоо тавьж оруулж ирээд, батлуулаад, тэгээд тэр нь амьдрал дээр нийцэхгүй болонгуут, буцаагаад өөрчилж байгаатай холбоотой байна уу? 


Энэ үнэхээр гайхалтай л өөрчлөлт яваад байна. Нэлээн олон үзүүлэлтүүд дээр тийм байгаа юм. 10 дахин,  100 дахин бараг шахуу бууруулж, дахиж өөрчилж оруулж ирж байгаа шүү дээ. Энэ хууль боловсруулагчдын буруу байна уу?  эсхүл яг бодитой сайхан тооцоо хийгээд оруулж ирсэн чинь, хүмүүсийн маань амьдрал ахуй болохгүй болоод тэр аж ахуй, нэгж, үйлдвэрлэгчдийнхээ эрх ашгийг харж үзээд, буцаагаад бууруулж байна уу? үүнийг аль талаас нь ойлгох вэ? нэгд.


Хоёрт, энэ хууль өөрчлөгдсөнөөр бид нарын шинээр батлагдсан хуулиар төчнөөн төгрөг Тэмдэгтийн хураамжаар орж ирэх нь ээ гэж гарч байсан нэг тооцоо бий, мэдээжийн хэрэг. Гэтэл энэ хууль өөрчлөгдсөнөөр тэр тоо хэд дахин буурч байгаа вэ?  Шинэ батлагдсан Тэмдэгтийн хураамжаар тэдэн төгрөг орж ирэх нь ээ гэсэн тооцоо байгаа шүү дээ. Гэтэл энэ хууль өөрчлөгдөхөөр тэр орж ирэх байсан мөнгө маань хэд дахин буурч байгаа вэ гэсэн асуулт байна. Ийм хоёр асуултад хариулт өгөөч.


Д.Хаянхярваа: Алтангэрэл гишүүний асуусан асуултад хариулъя. Хоёр дахь асуултын мөнгөн дүнгий нь Сангийн яамны ажлын хэсгийнхэн хэлээд өгчихөөрэй. 


Нэг дэх асуултад нь би хариулъя. Дээшээ доошоо их яваад байна. Энэ хариуцлага нь хаана байна вэ гэж асууж байна. Их сайн бөөрөнхийлөх юм бол Засгийн газраас оруулж ирсэн хуульдаа ч байна, баталж байгаа бид нарт ч байх шиг байна. Засгийн газраас оруулж ирсэн хуулийн төслүүд дээр бас бид нар тодорхой түвшинд хэлэлцэж байхдаа санал оруулж, сая таны яриад байгаа Спиртийн чиглэлийн юмнууд, архи худалдаалах чиглэлийн юмнууд дээр Засгийн газрын оруулж ирсэн саналыг бид нар жинхэнээр 10 дахин бараг бууруулж, саналаа Их Хурал дээр оруулж  ирсэн. Тэгтэл Их Хурал дээр тэр санал маань дэмжигдэлгүй, дахиж босоод, нөгөө Засгийн газрын оруулж ирсэн саналаараа тэр өндөр түвшинд орсон. Энэ мэтчилэнгээр ингэж дээшээ доошоо их өндөр түвшинд хэлбэлзсэн юмнууд байгаа. Энэ нь тэгэхдээ цөөн. Өөрөөр хэлбэл, тэр архи, спирт борлуулах, нефть бүтээгдэхүүн, химийн хортой бодис гэдэг юм уу? тийм хэдэн цөөн зүйлийн юман дээр дээшээ, доошоо хэлбэлзсэн юм байгаа. Цаашдаа бол мэдээж энэ Тэмдэгтийн хураамж өөрөө их олон тоотой, олон зүйлийн хураамж тогтоосон байдаг учраас энэ дээр мэдээж нэлээн нарийвчилсан тооцоо судалгаа хийх шаардлагатай байсан байх. 


Ер нь хууль боловсруулах түвшиндээ ч тэр, хэлэлцэх түвшиндээ ч тэр ер   нь цаашдаа анхаарах ёстой юм байна гэж Байнгын хороон дээр энэ асуудал яригдсан. 


Хоёр дахь асуултыг Сангийн яамны ажлын хэсэг хариулъя.


Д.Дэмбэрэл: Тэр тоонууд онож байна уу? үгүй юу? тоо тал талаасаа буудаад байх хожим аюултай болж байгаа юм.  Засгийн газар үүнийг хүлээн зөвшөөрч байна уу? үгүй юу? энэ юун өөрчлөлт байгаа вэ гэдэг дээр Баярцогт хариулъя. Тэр тоонууд онож байна уу? үгүй юу гэдгийг дараа нь хариулъя. Даваасүрэн гишүүн асуултаа тавья.


Ц.Даваасүрэн:  энэ  Тэмдэгтийн хураамжийн хууль бол өмнө зохицуулж байсан 1992 оноос хойш харьцангуй өөрчлөлт ороогүй байсан хуулийн зохицуулалт  500 гаруй төрийн үйлчилгээг тодорхой хураамжийн энэ хугацаанд орсон үнэ тарифын өөрчлөлттэй уялдуулаад зохицуулъя гэж ингэж орж ирсэн хууль. Энэ талаасаа авч үзэх юм бол уг нь зөв хууль. Үүнийг бид шийдэх ёстой. Тэгэхдээ энэ асуудлыг бид шийдэж чадахгүй байгаа нь жаахан ичгэвтэр байдалд ороод байна. 


Ер нь амьдралын харилцаан дээр орж ирж байгаа хууль учраас мэдээж хэрэг сайн, муу үр дагавар аль аль нь гарна.  Гэтэл бид нар цаашдаа татвар, хураамж нэмж чадахгүй байдаг байдалд орж магадгүй. Яг амьдрал дээр үүсээд байгаа болохгүй байх зүйлээ засахын оронд хавтгайруулаад бүгдийг нь бууруулчихсан байна, одоо. Энэ бол бөөн далим болсон байна. Зарим үйлчилгээ, ялангуяа тэр монополь үйлдвэрлэлийн чиглэлд Алтангэрэл гишүүний хэлж байгаа үнэн л дээ. Нэлээн олон зуун сая төгрөг тавьж өгсөн байсан. Эрчим хүчин дээр хэдэн арван сая төгрөг тавьж өгсөн. Одоо хэдэн арван мянган төгрөг болсон байна. Ингээд далимдуулаад энэ хууль маань дахиад томоохон өөрчлөлт орчихдог, эргээд энэ хууль буцах юм бол бүр бид хүнд байдалд орно. Энэ татвар, хураамжаа өсгөж чаддаггүй, инфляцитай уялдуулж чаддаггүй ийм байдал руу ганц хоёрхон нийгэмд бухимдал төрүүлсэн заалтыг өөрчлөхийн оронд энэ хуулиа эргүүлээд, үндсээр нь өөрчлөх ийм хууль болгоод оруулаад ирлээ. 


Эндээс 800-аад сая төгрөгийн бууралт болсон байна гэж би ойлгосон. Төсвийн орлого  800 саяар буурах нь ээ гэж. Өнөөдөр үйлчилж байгаа хуулиар бол төсвийн орлого, зарлагад өөрчлөлт ороход тодотгол хийгдэх ёстой. Сүүлийн үед энэ Төсвийн хууль маань хууль биш болж эхэллээ. Энэ Төсвийн хуулийн манаач хэн байх ёстой вэ? Их Хурал юм уу? аль эсхүл ингээд задгайдаа, оны эцэст орлогын төлөвлөгөө даваад биелчихнээ гээд, орлогоо хөдөлгөж байдаг ийм болох юм уу?  Хуучин бол энэ хэмжээний мөнгөөр бид нар өөрчлөлт орох битгий хэл, 5-10 сая,  100 саяд өөрчлөлт оруулахад бид нар тодотголын төсөл оруулж ирдэг байсан. Одоо бол хэдэн зуун саяар нь өөрчлөлт орж байхад тодотголын асуудал байхгүй болчихоод байна. Тэгэхээр энэ Төсвийн хууль чинь өөрөө хууль биш болж эхэлж байна.


Нөгөө бондын 300 тэрбум тусаагүй, тэгээд л таг чиг батлаад л гаргаж байна, хууль зөрчөөд л.  Энэ асуудал дээр жаахан анхаарч явахгүй бол төсөв хуульчлан батлагдаж, хэрэгжих ёстой гэдэг энэ хуулийн агуулга өөрөө байхгүй болж эхэлж байна. Энэ чинь  800 сая тэрбум төгрөгийн татварын орлого буурсан байна, Тэмдэгтийн хураамжаас болж. Энэ чинь  6,7 билүү дээ, нийт орох ёстой байсан нь. Гэтэл одоо  800 саяар буурчихсан байна шүү дээ. Уг нь тодотголтой энэ яригдах ёстой. Нэг бол үүнийг бид өөрчилж чадахгүй байх ёстой. Яагаад гэвэл энэ  2011 оны төсвийн  хуулийг дагалдаж орж ирсэн хууль. Төсвийн хуулийг хэлэлцэж батлахдаа бид нар энэ хуулийн өөрчлөлтийг нь энэ Тэмдэгтийн хураамжийн хуулийг өөрчилж байж, төсвөө баталсан. Гэтэл эргээгээд хуулиа өөрчилсөн мөртлөө, тодотголын төсвийг нь хаячихаж байна шүү дээ. Бид нар хуулийг хууль биш болгодог, мөрддөггүй байж болдог ийм хэлбэр рүү яваад эхлэхээр Их Хурал өөрөө хуулийг ингээд  уландаа гишгээд эхлэхээр хэн хууль дагадаг болох юм бэ?


Д.Хаянхярваа: Даваасүрэн гишүүний асуултад хариулъя.  500 гаруй төрлийн төрийн үйлчилгээг зохицуулж байгаа хууль гэж хэлж байгаа, тэр үнэн. Тэгэхдээ тэр татварын хувь хэмжээ бол маш их хэмжээгээр хэлбэлзжээ гэж. Энэ бол цөөн тооны хэдэн зүйл дээр л гарсан. Тэр их хэмжээгээр хэлбэлзсэн нь бол. Түрүүн би хэлсэн шүү дээ. Архи, спиртээ худалдаалах,  архи, спирт үйлдвэрлэх тусгай зөвшөөрөл олгох, нефть бүтээгдэхүүн, химийн хорт бодис гээд ингээд цөөн тооны хэдэн зүйл дээр маш их хэмжээний ийм зөрүү гарсан юмаа.

Үүнийг бид нар иргэдээс ирүүлсэн саналыг судалж үзсэн. З000 гаруй байгууллагаас судалгаа, шинжилгээ  авч байж, Засгийн газар дахин тооцож байж, энэ Тэмдэгтийн хураамжийн хувь хэмжээг тогтоох асуудлыг шийдвэрлэсэн гэж ингэж үзэж байгаа. Тийм учраас энэ удаадаа буцахгүй байхаа, энэ бол мөрдөж эхлэхгүй бол болохгүй хуулиа гэж ингэж ойлгож байгаа. 


Төсвийн орлого  800-аад сая төгрөгөөр буурч байна, тодотгол хийх ёстой гэж Даваасүрэн гишүүний хэлж байгаатай би санал нэг байгаа. Мэдээж төсвийн орлого, зарлага хөдлөхөд бид нар тодотгол хийх учиртай. Яагаад гэвэл нэгэнт төсвөө бид нар өмнө нь баталчихсан, хууль болгосон байдаг учраас. Тэгэхдээ энэ асуудалтай холбогдуулаад бид нар төсвийн тодотголын асуудал яригдахад энэ яригдах байх гэж ингэж үзэж байгаа.  Хэрвээ нэмэхээр юм байвал би Баярцогт сайдыг нэмж өгөөч гэж хүсч байна.


Ц.Даваасүрэн: Ингэж ойлгож болох уу? Одоо тэгвэл Тэмдэгтийн хураамжийн өөрчлөлтийг хийе. Мөрдөх хугацаагий нь тодотголд тодорхой хугацаа тавьж өгөөд, жишээлбэл, 8 сарын 1-ний дотор тодотголоо хийе. 8 сарын 1-нээс энэ Тэмдэгтийн хураамжийн хуулийг мөрд гэж явахгүй бол хууль чинь өөрөө Төсвийн хуультайгаа зөрчилдөх гээд байгаа юм. Ингэж явна гэж ойлгож болох уу?  Мөрдөх хугацаагий нь зааж өгөөд, тэр хугацаандаа тодотголоо хий гэж.


Д.Хаянхярваа:  Энэ хуулийг батлагдсан өдрөөс нь мөрдөнө гэж бид нар Байнгын хороон дээр шийдсэн. Энэ хуулийг хурдан батлахгүй бол бас болохгүй олон сөрөг асуудлууд байгаа учраас төсвийн тодотголтой холбоотой асуудлаа дараа нь зохицуулж болох байх гэж бодож байна.


Д.Дэмбэрэл: Чуулганы  хуралдаанд Ганбат- Сангийн яамны Хууль эрх зүйн газрын дарга, Саран- Байгаль орчин, аялал жуулчлалын яамны Хүрээлэн буй орчин, байгалийн нөөцийн газрын орлогч дарга, Жаргалсайхан- Байгаль орчин, аялал жуулчлалын яамны Химийн хорт болон аюултай бодисын бодлого зохицуулалтын асуудал эрхэлсэн үндэсний зөвлөлийн нарийн бичгийн дарга, Энх-Амгалан- Сангийн яамны хууль эрх зүйн  газрын ахлах мэргэжилтэн, Батбаяр- Сангийн яамны орлогын хэлтсийн дарга нар оролцож байна. 


Чулуунбат гишүүн


О.Чулуунбат: Баярлалаа. Зарим гишүүд сая хэллээ. Бид тооцоотой, судалгаатай ийм хуулийн төслүүдийг оруулж ирж, хянаж үзэж, хэлэлцээд баталж байна уу? үгүй юу гээд. Энэ дээр үнэхээр анхаармаар юм байгаа. Бид үнэхээр энэ судалгаа, тооцоо их муу хийгдсэн энэ төслүүд дээр хэлэлцүүлэг явуулж,  их хурдан батлаад байгаа  муу туршлага гэх юм уу даа, сүүлийн 2-3 жилд хэд хэд гараад байгаа юм. Энэ бол нэг нь. Энэ хууль батлагдсаны дараа хэд хэдэн гишүүд, тэдний олон нийтийн байгууллагуудын удирдлагуудтай нь уулзлаа. Танхмийн дарга, үйлчилгээний газруудын холбооны дарга гээд 10-аад хүмүүстэй уулзахад, тэр дотроос бүгд, та нар чинь ямар ч тооцоо, судалгаагүйгээр бидний үйл ажиллагааг зогсоосон, үүд хаалга хаах ийм л хуулийн төслүүд гарч байна шүү дээ гэсэн гомдлууд гарч байгаа юм


Тэр дотроо их сонин сонин юмнууд би сонслоо. Жишээлбэл, саяны энэ хуулийн төсөл Засгийн газар, Их Хуралд орж ирэхийн өмнө яамдууд дээрээ жишээ нь зарим зөвшөөрлүүдээ урьдчилаад гаргасан байгаа юм байх юм. Би  нэг жишээ хэлье.  Вино импортолдог зөвшөөрлийг 11 сард яам нь батлаад З хүнд гаргаад өгчихсөн. Тэр нь  20 мянган төгрөг ч юм уу?  50 мянган төгрөгөөр. Тэгээд хууль батлагдсаны дараа тэр зөвшөөрөл нь  20 сая болчихсон, нөгөөдүүл чинь вино импортолдог компани дээр очоод та нар үүнийг  10 саяар авах уу гээд ингээд явж байна. Тэгэхээр бид нар чинь ийм төрийн нэр барьсан, бизнесменүүдийг дэмжсэн ийм хууль хүртэл гаргаад сууж л байгаа юм. Тэгээд бид нар энэ дээр урьдчилсан тооцоотой, урьдчилан таамаглаж болдог ийм хууль эрх зүйн орчныг л  дэмжиж ажиллаж баймаар юм шиг байгаа юм. Гэнэт ингээд  5 байсныг 5 сая болгоод,  10  сая байсныг гэнэтхэн 1 сая  болгоод харайлгаад баймааргүй. Бизнес хөрөнгө оруулагч нь урьдчилаад 1 жил, 5 жилийн төлөвлөгөө хийж байгаа шүү дээ. Түүнд нь бид нар хамаагүй цочроосон тийм шинэ хууль эрх зүйн орчин бүрдүүлэхгүй байвал зүгээр юм уу гэсэн ийм л бодолтойгоор бид хэдэн гишүүд сая өөрчлөх хуулийн төслийг оруулсан юм. Баярлалаа.


Д.Дэмбэрэл:  Батбаяр гишүүн асуултаа тавья.


Ц.Батбаяр: Саяны хэд хэдэн асуулт давхацчихлаа. Бас нөгөө талаас нь иргэд яриад байгаа юм. Жишээлбэл,  Баянзүрх дүүргийн иргэдтэй уулзаад явж байхад, Баянзүрхийн  12 дугаар хороон дээр 48 архи зардаг дэлгүүр, З баар байна. Үүнээс чинь болж миний хүүхдүүд, миний төрөл садангууд архичин болж байна. Энэ талаасаа бас төр юу хийж байна вэ гэдэг асуудлыг тавьж байсан. Саяны энэ ажлын хэсгийнхэн, энэ чиглэлээр давхар судалгаа хийсэн ийм юмнууд байна уу?  Тэмдэгтийн хураамж үндсэндээ буурах нь тодорхой болчихлоо.  Тэгэхээр нөгөө талаасаа иргэдийн эрх ашгийг хамгаалдаг, мэдээж хүн юм элбэг байх тусам илүү нээлттэй очиж аваад байгаа. Энэ талаас судалгаа хийж, тэр иргэдтэй уулзсан юм байна уу?


Д.Дэмбэрэл: Хэтэрхий их доогуур тогтоочихоор дэндүү олон архины цэг бий болчих гээд байна гэсэн.


Д.Хаянхярваа:  Ер нь судалгаа хийгдсэн. Сангийн яам энэ судалгаа хийсэн талаараа Сангийн яамны ажлын хэсгийнхэн хэлэх байх. 3000-4000 гаруй  архи худалдаалдаг дэлгүүр, баар үйлчилгээний газруудаас судалгаа авсан гэдэг юм ярьж байгаа. Батбаяр гишүүн энэ дээр цөөнх болно гэж хэлж, архи худалдаалдаг тусгай зөвшөөрөл, архи үйлдвэрлэх зөвшөөрлүүдийн үнийг нэмнэ гэдэг ийм саналыг хэлээд, тэгээд тэр нь  үндсэндээ Их Хурал дээр дэмжигдээд дахиж яригдаж байгаа юм л даа.  Ер нь архи худалдаалдаг цэг олон байснаараа гэдэг юм уу? цөөн байснаараа архи уудаг хүмүүсүүдийн тоог цөөлнө гэдэгтэй би хувь хүнийхээ хувьд санал нийлдэггүй. Ер нь  архийг худалдаалах цэгийг цөөлөх биш, хүнтэйгээ ажиллаж л архи уудаг, барьдаг энэ юмнуудыг арай өөрчлөх болов уу л гэсэн ийм бодолтой  байдаг гэж өөрийнхөө бодлыг хэлье дээ.


Б.Бат-Эрдэнэ: Баярлалаа. Энэ хуулийн төсөл анх орж ирэхээсээ л ойлгомжтой байсан юм. Их Хурал дээр бид нар хэлээд байсан. Энэ улсын төсвийн хууль орж ирэхэд Засгийн газраас оруулж ирсэн энэ Улсын Тэмдэгтийн хураамж байна, нөгөө авто машины импортын татвар байна. Тэгээд тээврийн хэрэгсэл, өөрөө явагчаас авах татвар байна. Үүнтэй холбоотой юмнуудыг нэмэгдүүлээд ороод ирсэн.  10 гаруй тэрбум төгрөгөөр нэмэгдүүлээд ороод ирсэн. Үүнийг бид нар тухайн үед нь хэлж байсан. Ингэж болохгүй ээ. Тэгтэл зэрэгцүүлээд, уул уурхайн компаниудаас авах татвараа авч чадахгүй, харин бүр багасгачихсан. Одоо Алтан дорнод, алдарт Айвенхоу майнзаас бүр хэдэн жилээр татвараа авч чадаагүй. Тэгээд тэр нь хэдэн арван тэрбум төгрөгөөр. Тэгтэл ард түмний хармаанаас  шууд авах энэ татваруудыг нь нэмэгдүүлээд, өө энэ яахав  10 тэрбум юм байгаа, их юм болохгүй гэж. Энэ чинь яг амьдрал дээр ажил, амьдралаа залгуулж байгаа, ажил үйлчилгээ, бизнес хийж байгаа  хүнд  энэ чинь айхтар том ачаалал болно. Тодорхой байсан учраас Их Хурал дээр бид нар хэлээд, заримыг нь буцаасан, үүнийг дундуур нь оруулаад, гаргаад явчихсан юм билээ. Тэгээд сүүлд нь энэ чинь  түрүүн Чулуунбат гишүүний хэлдэг олон нийтийн байгууллагууд, энэ үйлдвэр, үйлчилгээ эрхлэгчдийн холбоо гээд олон хүмүүс уулзсан. Үүнийг өөрчлөхөөс өөр арга байхгүй. Харин үүнийг гишүүд санаачлаад, өргөн бариад өөрчлүүлээд авчих нь зөв байна. Ийм юмыг бид оруулмааргүй байна. Түрүүн Их Хурлын гишүүд  хэлж байсан. Засгийн газраас орж ирж байгаа юм бол заавал Их Хурал дээр орж ирээд засдаг, сайжруулдаг, эсхүл орж ирсэн юм нь эргээд алдаа гарахаар зэрэг, сүүлдээ тэр нь  эргээд дандаа Их Хуралдаа ирж, муу нэр нь буугаад байгаа ийм зохисгүй байдал байгаа. Үүнийг засах хэрэгтэй байна.


Одоо миний ойлгож байгаагаар энэ  хуулийн өөрчилсөн өөрчлөлтөөр бол ялангуяа жижиг бизнес худалдаа, дэлгүүр эрхэлж байгаа хүмүүсүүдийн татварын хэмжээ хуучнаасаа нэмэгдэхгүйгээр бууруулаад оруулж ирж байгаа гэж ингэж ойлгож байгаа. Тэр зөв үү? түүнийг тодорхой болгомоор байна.


Хоёрдугаарт,  зарим манай нөхдүүд энэ архидан согтуурахтай холбоотой юм бол энэ дэлгүүр хоршоотой холбоотойгоор бас шууд холбоод байх шиг байна. Би бол түрүүн Хаянхярваа гишүүний хэлж байгаатай санал нэг байгаа юм. Үнэхээр хүний ухамсартай, хүнтэйгээ л ажиллах ёстой болохоос биш, яг энэ дэлгүүр, худалдаатай холбоотой юман дээр төдийлөн бас ач холбогдол байна уу? үгүй юу? Бусад улс орнуудад тийм зүйлүүд байгаа. Ер нь  энэ архины чанар, стандарт, хараа хяналт юман дээр нь анхаарах зайлшгүй шаардлага бий.  Энэ хуулийн төсөл орж ирж байгааг бүрэн дүүрэн дэмжиж байна.


Д.Хаянхярваа: Бат-Эрдэнэ гишүүний асуултад хариулъя. Бат-Эрдэнэ гишүүний эхний хэлж байгаа саналуудтай би санал нэг байна. Хуулийг нэлээн үндэслэл сайтай боловсруулах ёстой гэдэгтэй. Татварууд бол буурч орж ирж байгаа. Буурч орж ирэхийн зэрэгцээ, энэ бол татвар биш, хураамж. Үндсэндээ жилд нэг удаа авдаг ийм хураамжийг бид нар тогтоож байгаа. Ингэхдээ тодорхой интервальтай болгосон. Тийм учраас үүнийг нэлээн үндэслэлтэй байлгахын тулд хэнд нь ямар хэмжээгээр тогтоох вэ гэдгийг иргэдийн Хурал, Засгийн газрын түвшинд нэлээн сайн судалж байж тогтоох ёстой байхаа.  Ажил, ачаалал, өөрсдийнх нь ашиг орлого, бүх юмнаас нь хамааруулж байж, энэ интерваль дотроо, боломжтой түвшингээр нь тогтоож байх ёстой гэдгийг анхаарах байх гэдгийг хэлье.

Д.Дэмбэрэл: Баярлалаа. Гишүүд  Байнгын хорооны санал, дүгнэлтээс асуулт асууж, хариултаа авлаа. Суудлаа эзэлье. Ирц хангалттай байна уу? Санал хураалт  явуулъя.  Гишүүд нэлээн тэвчээртэй сууж, нэлээн олон санал хураалт байгаа шүү. Нэлээн цаг авч хураах байхаа.


Засгийн газраас өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын гишүүдээс өргөн мэдүүлсэн Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн талаарх Төсвийн байнгын хорооны  зарчмын зөрүүтэй саналын томъёолол байна.

Нэг.Төсвийн байнгын хорооны хуралдаанаар дэмжигдсэн санал:
Нэг.Улсын Их Хурлын гишүүдээс өргөн мэдүүлсэн хуулийн төслийн 1 дүгээр зүйл буюу 6.1 дэх хэсгийг  дор дурдсанаар өөрчлөн найруулах:

                        

"6 дугаар зүйлийн 6.1 дэх хэсэг: 
6.1.Энэ хуулийн 6.2, 6.3 дахь хэсэгт зааснаас бусад тэмдэгтийн хураамжийн хэмжээг энэ хуулиар тогтооно." гэж Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.


41 гишүүн санал хураалтад оролцож,  38 гишүүн зөвшөөрч, 92,7 хувийн саналаар санал дэмжигдлээ.    
 
Хоёр. Дээрх саналтай холбогдуулан хуулийн төсөлд дор дурдсан агуулгатай 6.2, 6.3 дахь хэсэг нэмэх:

 

 "6 дугаар зүйлийн 6.2, 6.3 дахь хэсэг:
6.2.Энэ хуулийн 10.6, 11.4, 11.5 дахь хэсэг, 12, 14-20 дугаар зүйл, 21.1.2-21.1.30 дахь заалт, 22, 24 дүгээр зүйл,  25.1.2, 25.1.3, 25.1.7, 25.1.8, 25.1.9 дэх заалт, 26.1.7-26.1.10 дахь заалт, 26.2, 26.3 дахь хэсэг, 27.1.1, 27.1.4-27.1.8 дахь заалт, 27.2-27.4 дэх хэсэг, 28, 29 дүгээр зүйл, 30.2.2-30.2.6 дахь заалт, 30.3-30.5 дахь хэсэг, 31-33 дугаар зүйл, 35.1.1-35.1.3, 37, 40 дүгээр зүйлд заасан тэмдэгтийн хураамжийн хэмжээг энэ хуульд заасан хязгаарт багтаан Засгийн газар тогтооно.

 

6.3.Энэ хуулийн 35.1.4-35.1.22 дахь заалт, 35.2-35.4 дэх хэсэгт заасан тэмдэгтийн хураамжийн хэмжээг энэ хуульд заасан хязгаарт багтаан аймаг, нийслэлийн иргэдийн Төлөөлөгчдийн Хурал тогтооно." гэж Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.


41 гишүүн санал хураалтад оролцож,  36 гишүүн зөвшөөрч, 87,8 хувийн саналаар санал дэмжигдлээ.    
Гурав. Нэг, хоёр дахь саналтай холбогдуулан Улсын Их Хурлын гишүүдээс өргөн мэдүүлсэн хуулийн төслийн 2 дугаар зүйлийг хасах гэж Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.


41 гишүүн санал хураалтад оролцож,  37 гишүүн зөвшөөрч, 90,2 хувийн саналаар санал дэмжигдлээ.    
 

Дөрөв.Улсын Их Хурлын гишүүдээс өргөн мэдүүлсэн төслийн 2 дугаар зүйлийг хассантай холбогдуулан Улсын тэмдэгтийн хураамжийн тухай хуулийн 2 дугаар бүлгийн зарим зүйл, хэсэг, заалтыг  Засгийн газраас өргөн мэдүүлсэн хуулийн төслийн 3 дугаар зүйлтэй уялдуулан дор дурдсанаар өөрчлөн найруулах.Үүнд:

 

            1. Улсын тэмдэгтийн хураамжийн тухай хуулийн 7 дугаар зүйлийн 7.1.1. дэх заалтыг дараахь байдлаар өөрчлөн найруулах:

 

 "7 дугаар зүйлийн 7.1.1 дэх заалт: 
 
7.1.1.эд хөрөнгийн чанартай үнэлж болох нэхэмжлэлд нэхэмжлэлийн үнийн дүнгээс хамаарч тэмдэгтийн хураамж нь дараах хэмжээтэй байх:

 

 

	Нэхэмжлэлийн үнийн 
дүн   /төгрөгөөр/
	Хураамжийн хувь, хэмжээ /төгрөгөөр/

	0-130 000
	4550 төгрөг.

	130 001-650 000
	4550 төгрөг дээр 130 000 төгрөгөөс давсан дүнгийн 3 хувийг нэмнэ.

	650 001-1 300 000
	20 150 төгрөг дээр 650 000 төгрөгөөс давсан дүнгийн 2.4 хувиар нэмнэ.

 

	1 300 001-13 000 000
	35 750 төгрөг дээр 1 300 000 төгрөгөөс давсан дүнгийн 1.6 хувийг нэмнэ.

	13 000 001-ээс дээш
	222 950 төгрөг дээр 13 000 000 төгрөгөөс давсан дүнгийн 0.5 хувийг нэмнэ.


 
гэж Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.


41 гишүүн санал хураалтад оролцож,  37 гишүүн зөвшөөрч, 90,2 хувийн саналаар санал дэмжигдлээ.    

Ганбямба гишүүн


Н.Ганбямба: Цаашдаа ч явна л даа. Иргэний үйлчилгээнүүд дээр дэндүү их хураамжууд нэмэгдээд ирчихсэн юм. Ерөнхийдөө цаашдаа бид нар татварын бодлогоо бас яръя гэж байгаа. Сая татварын бодлого дээр жижиг, дунд бизнесийн салбарыг ч гэсэн чөлөөлөх чиглэлээр бас судалгаа хийж байгаа гээд Сангийн сайд өөрөө амласан. Одоо саяны бид нарын хурааж байгаа зүйлүүд дотор дахиад олон хураалтууд бий. Иргэний үйлчилгээнүүдийг ингэж айхтар том том тоонууд тавиад яах юм бэ? дэндүү дээрэлхүү ийм заалтууд их байгаа. Би ганцхан жишээ татахад, хүүхэд нь иргэний үнэмлэхийг нь пийшинд аваачаад гэмтээсэн байхад, тэнд чинь 25 мянган төгрөгийн хураамж төлж авах юм байна. Гэтэл бид нарын хууль батлагдаад гарснаас хойш 45 мянган төгрөгөөр 25 дээр нэмж торгох юм байна. Тэгээд нотариатын үйлчилгээ гэж явсаар байгаад  100 гаруй мянган төгрөгийг төлж чадахгүй, иргэний үнэмлэхээ сэргээж чадахгүй иргэд  зөндөө олон байдаг.  Тэгэхээр энэ иргэний үйлчилгээнүүд дээрх энэ олон хураамжуудыг боливол яасан юм бэ? заримыг нь бид нар буцаагаад байхад, эргээд орж ирэхэд ингээд өндөр, өндөр юмнууд орж ирээд байгаа юм. Энэ бол нэг их шаардлагагүй хураамжууд байгаа юм. Хураамжуудыг  яагаад онцлоод байна вэ? татвартай холбоод байна вэ гэхээр, татвар гэдэг маань дотроо албан татвар, төлбөр, хураамж гэдэг З төрөлтэй байдаг. Энэ бол татварын маань нэг хэлбэр. Тийм учраас ер нь цаашдаа жижиг, дунд чиглэлийн бизнесүүдийг хүртэл татвараас  чөлөөлье гэдэг асуудлыг ярьж байгаа нөхцөлд, иргэний хураамжуудыг бас эргэж хармаар байгаа юм. Одоо ингээ том том тоонууд батлаад яваад байна. Одоо энэ хураамжийн зөндөө олон томъёоллууд байгаа шүү.


Д.Дэмбэрэл: Саяны миний уншсан хүснэгт байгаа юм. Тэр бол  0 цэгээс эхлээд 130 мянгаас эхлээд  дараа нь өсгөн нэмэгдүүлэх байдлын зээл, татварын хууль дээр байдаг л аргаар явсан байна.  Яг энэ тоонууд дээр юм байна уу?  Энэ дээр юм алга. Тэгвэл ерөнхий санал хэллээ.


Саяны миний уншсан зүйлийг баталъя гэсэн санал хураалт явуулъя. 


41 гишүүн санал хураалтад оролцож,  38 гишүүн зөвшөөрч, 92,7 хувийн саналаар санал дэмжигдлээ.   
 

2. Улсын тэмдэгтийн хураамжийн тухай хуулийн 10 дугаар зүйлийн 10.6 дахь хэсэгт заасан тэмдэгтийн хураамжийн хэмжээг дараахь байдлаар   өөрчлөх:

Хуулийн 10.6.1-д  60 000-150 000, 10.6.2-д 12 000-30 000, 10.6.3-д 7200-18.000, 10.6.4-д 36000-90 000, 10.6.5.-д 4800-12000, 10.6.6-д 1200-3000, 10.6.7-д 1000-2500, 10.6.8-д 1000-2500, 10.6.9-д 1000-2500, 10.6.10-д 1000-2500, 10.6.11-д 36 000-90 000, 10.6.12-т 1000-2500, 10.6.13-т 1000-2500, 10.6.14-т 1000-2500, 10.6.15-т 54 000-135 000, 10.6.16-д 81 000-202 500, 10.6.17-д 126 000-315 000, 10.6.18-д 252 000-630 000, 10.6.19-д 36 000-90 000, 10.6.20-д 72 000-180 000, 10.6.21-д 18 000-45 000, 10.6.22-т 16 000-45 000, 10.6.23-т "долоо хоногоор сунгахад"  27 000-67 500, "дараагийн хоног тутамд" 3 600-9 000, 10.6.24-д 36 000-90 000, 10.6.25-д  900 000-2 250 000, 10.6.26-д 360 000-900 000, 10.6.27-д 60 000-150 000, 10.6.28-д 60 000-150 000 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.


41 гишүүн санал хураалтад оролцож,  30 гишүүн зөвшөөрч, 73,2 хувийн саналаар санал дэмжигдлээ.    
 
3.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1 дэх заалт буюу 10.6.22-т заасан тэмдэгтийн хураамжийн хэмжээг  "96 000-240 000 " төгрөг гэж өөрчлөх   саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.


43 гишүүн санал хураалтад оролцож,  35 гишүүн зөвшөөрч, 81,4 хувийн саналаар санал дэмжигдлээ.    
  
4.Улсын тэмдэгтийн хураамжийн тухай хуулийн 11 дүгээр зүйлийн 11.5, 11.6 дахь хэсэгт заасан тэмдэгтийн хураамжийн хэмжээг дараахь байдлаар өөрчлөх:

 

Хуулийн 11.5.1-д 18 000-54 000, 11.5.2-т 7 500-22 500, 11.5.3-т 23 000-69 000, 11.5.4-т 52 000-156 000, 11.5.5-д 1 500-4 500, 11.5.6-д1 500-4 500, 11.5.7-д "хуудас тутамд" 300-900, 11.5.8-д 2500-7500, 11.5.9-д  "хуудас тутамд" 200-600, 11.5.10-д 7 500-22 500, 11.5.11-д 16 000-48 000, 11.5.16-д "хуудас тутмаас" 240-720, 11.6.1-д 15 000-45 000, 11.6.2-т 23 000-69 000, 11.6.3-т 30 000-90 000, 11.6.4-т 37 000-111 000, 11.6.5-д 45 000-135 000, 11.6.6-д 60 000-180 000, 11.6.7-д 100 000-300 000, 11.6.8-д 7 500-22 500 төгрөг гэж Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.


43 гишүүн санал хураалтад оролцож,  30 гишүүн зөвшөөрч, 69,8 хувийн саналаар санал дэмжигдлээ.    
5.Улсын тэмдэгтийн хураамжийн тухай хуульд нэмэлт өөрчлөлт оруулах тухай хуулийн төслийн 1 дүгээр зүйлийн 2 дахь заалтад заасан тэмдэгтийн хураамжийг дараахь байдлаар өөрчлөх :

 

Төслийн 1 дүгээр зүйлийн 2 дахь заалт буюу 11.5.17-д 4400-13 200, 11.5.18-д 1100-3300, 11.5.19-д 2000-6000, 11.5.20-д 20 000-60 000, 11.5.21-д 1100-3300, 11.5.22-т 1000-2000 төгрөг  гэж өөрчлөх гэсэн Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


43 гишүүн санал хураалтад оролцож,  36 гишүүн зөвшөөрч, 83,7 хувийн саналаар санал дэмжигдлээ.    
6.Улсын тэмдэгтийн хураамжийн тухай хуулийн 12 дугаар зүйлийн 12.1, 12.2 дахь хэсэгт заасан  тэмдэгтийн хураамжийн хэмжээг дараахь байдлаар  өөрчлөх:

 

Хуулийн 12.1.1-д 1000-2000, 12.1.2-т 1000-2000, 12.1.3-т 8000-20 000, 12.1.4-т 1000-2000, 12.2.1-т 1000-2200, 12.2.2-т 1000-2000, 12.2.3-т 1000-2000, 12.2.4-т 16 000-40 000, 12.3 дахь хэсэгт 1000-2000, 12.4.1-д 17 600-44 000, 12.4.2-т 200 000-500 000, 12.4.3-т 160 000-400 000, 12.4.4-т 12 000-30 000, 12.4.8-д 4 000-10 000, 12.4.9-д 24 000-60 000 төгрөг  гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


43 гишүүн санал хураалтад оролцож,  37 гишүүн зөвшөөрч, 86,0 хувийн саналаар санал дэмжигдлээ.    
7.Улсын тэмдэгтийн хураамжийн тухай хуулийн 14 дүгээр зүйлийн 14.1 дэх хэсэгт заасан тэмдэгтийн хураамжийн хэмжээг дараахь байдлаар өөрчлөх :

 

Хуулийн 14.1.1-д 8 800-22 000, 14.1.2-т 12 800-32 000, 14.1.3-т 40 000-100 000, 14.1.4-т 48 000-120 000, 14.1.5-д 8 000-20 000 төгрөг  гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


43 гишүүн санал хураалтад оролцож,  38 гишүүн зөвшөөрч, 88,4 хувийн саналаар санал дэмжигдлээ.    
 
8.Улсын тэмдэгтийн хураамжийн тухай хуулийн 15 дугаар зүйлд заасан тэмдэгтийн хураамжийн хэмжээг дараахь байдлаар өөрчлөх :

 

Хуулийн 15.1.1-д 8 800-22 000, 15.1.2-т 5 600-14 000, 15.1.3-т 14 000-35 000, 15.1.4-т 6000-15 000, 15.1.5-д 8 000-20 000, 15.1.6-д 4000-10 000, 15.1.7-д 1000-2200, 15.1.9-т 1000-2000, 15.2.1-д 60 000-150 000, 15.2.2-т 20 000-50 000, 15.2.3-т 80 000-200 000, 15.2.4-д 8800-22 000 төгрөг саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


42 гишүүн санал хураалтад оролцож,  39 гишүүн зөвшөөрч, 92,9 хувийн саналаар санал дэмжигдлээ.    
    

9.Улсын тэмдэгтийн хураамжийн тухай хуулийн 16 дугаар зүйлийн 1 дэх хэсэгт заасан тэмдэгтийн хураамжийн хэмжээг дараахь байдлаар өөрчлөх:

 

Хуулийн 16.1.1-д 440 000-1 100 000, 16.1.2-т 300 000-750 000, 16.1.3-т 300 000-750 000, 16.1.4-т 30 000-75 000, 16.1.6-д 14 000-35 000, 16.1.7-д 1 120 000-2 800 000, 16.1.8-д 720 000-1 800 000 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


42 гишүүн санал хураалтад оролцож,  38 гишүүн зөвшөөрч, 90,5 хувийн саналаар санал дэмжигдлээ.    
10.Улсын тэмдэгтийн хураамжийн тухай хуулийн 17 дугаар зүйлийн 1 дэх хэсэгт заасан тэмдэгтийн хураамжийн хэмжээг дараахь байдлаар өөрчлөх :

 
Хуулийн 17.1.1-д 480 000-1 200 000, 17.1.2-д 200 000-500 000, 17.1.3-т 300 000-750 000, 17.1.4-т 18 000-45 000, 17.1.5-д 74 000-185 000, 17.1.6-д 70 000-175 000, 17.1.7-д 100 000-250 000, 17.1.8-д 100 000- 250 000, 17.1.9-д 180 000-450 000, 17.1.10-д 48 000-120 000, 17.1.11-д 180 000-450 000, 17.1.12-т 48 000-120 000, 17.1.13-д 1 280 000-3 200 000, 17.1.4-т 480 000-1 200 000, 17.1.5-д 40 000-200 000, 17.1.18-д 52 000-130 000 төгрөг гэсэн саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


42 гишүүн санал хураалтад оролцож,  36 гишүүн зөвшөөрч, 85,7 хувийн саналаар санал дэмжигдлээ.    
11.Улсын тэмдэгтийн хураамжийн тухай хуулийн 18 дугаар зүйлд заасан тэмдэгтийн хураамжийн хэмжээнд дор дурдсан өөрчлөлт оруулах :

 

Хуулийн 18.1.1-д 400 000-1 000 000, 18.1.2-т 200 000-500 000, 18.1.3-т 400 000-1 000 000, 18.1.4-т 140 000-350 000, 18.1.5-д 112 000-280 000, 18.1.6-д 40 000-100 000, 18.1.7-д 1 800 000-4 500 000, 18.2.1-д 18 000-45 000, 18.2-д 26 000-65 000, 18.2.3-т 34 000-85 000,18.3.1-д 120 000-300 000, 18.3.2-т 100 000-250 000, 18.3.3-т 80 000-200 000, 18.3.4-т 400 000-1 000 000, 18.3.5-д 200 000-500 000, 18.3.6-д 200 000-500 000, 18.3.7-д 800 000-2 000 000, 18.3.3-т 200 000-500 000, 18.3.9-д 200 000-500 000, 18.3.10-д 200 000-500 000, 18.3.12-т 4000-10 000, 18.3.13-т 24 000-60 000, 18.3.14-т 13 000-30 000, 18.3.15-д 40 000-100 000, 18.3.16-д 60 000-150 000, 18.3.17-д 48 000-120 000, 18.3.18-д 58 000-145 000, 18.3.19-д 112 000-280 000, 18.3.20-д 200 000-500 000, 18.3.21-д 40 000-100 000, 18.3.22-т 40 000-100 000, 18.3.23-д 40 000-100 000, 18.3.24-д 40 000-100 000 төгрөг гэсэн саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


42 гишүүн санал хураалтад оролцож,  30 гишүүн зөвшөөрч, 71,4 хувийн саналаар санал дэмжигдлээ.    
12.Улсын тэмдэгтийн хураамжийн тухай хуулийн 19 дүгээр зүйлд заасан тэмдэгтийн хураамжийн хэмжээнд дор дурдсан өөрчлөлт оруулах :

 

Хуулийн 19.1.1-д 2 000 000-5 000 000, 19.1.2-т 200 000-500 000, 19.1.3-т 2 200 000-5 500 000, 19.1.4-т 240 000-600 000, 19.1.5-д 96 000-240 000, 19.1.6-д 340 000-850 000, 19.1.7-д 1 800 000-4 500 000, 19.1.8-д 8000-20 000 төгрөг гэсэн саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


41 гишүүн санал хураалтад оролцож,  31 гишүүн зөвшөөрч, 75,6 хувийн саналаар санал дэмжигдлээ.    
 

13.Улсын тэмдэгтийн хураамжийн тухай хуулийн 20 дугаар зүйлийн 1 дэх хэсэгт  заасан тэмдэгтийн хураамжийн хэмжээнд дор дурдсан өөрчлөлт оруулах  :

 

Хуулийн 20.1.2-т 40 000-100 000, 20.1.3-т 4 000-10 000, 20.1.5-д 860 000-2 150 000, 20.1.6-д 880 000-2 200 000 төгрөг. төгрөг гэсэн саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  33 гишүүн зөвшөөрч, 82,5 хувийн саналаар санал дэмжигдлээ.    
 

14.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 4 дэх заалт буюу 21 дүгээр зүйлд заасан тэмдэгтийн хураамжийн хэмжээг дараахь байдлаар өөрчлөх:

 

Хуулийн төслийн 21.1.2-т 1 200 000-3 000 000, 21.1.3-т 8 000-20 000, 21.1.4-т 10 000-25 000, 21.1.5-д 200 000-500 000, 21.1.6-д 20 000-50 000, 21.1.7-д 800 000-2 000 000, 21.1.8-д 200 000-500 000, 21.1.9-д 40 000-100 000, 21.1.10-д 11 000-27 000, 21.1.11.а-д 10 000-25 000, 21.1.11.б-д 20 000-50 000, 21.1.11.в-д 40 000-100 000, 21.1.12-д 100 000-250 000, 21.1.13-т "ховор ургамал, тэдгээрийн гаралтай түүхий эдийн хувьд" 1200-3000, "тарималжуулсан нэн ховор, ховор ургамлын хувьд" 600-1500, 21.1.14-т 60 000-150 000, 21.1.15-д 1000-2500, 21.1.16.а-д 60 000-150 000, 21.1.16.б-д 18 000-45 000, 21.1.16.в-д 100 000-250 000, 21.1.17-д 4000-10000, 6000-15000, 20000-50000, 21.1.18-д 1800-4500, 3 килограммаас дээш бол 1800-4500 төгрөг дээр 3 килограммаас дээш хуурай жингийн килограмм тутамд 600-1500, 21.1.19-д 1000-1500,  10 килограммаас дээш бол 1000-1500 төрөг дээр 10 килограммаас дээш килограмм тутамд 100-150 төгрөг, 21.1.20-д 100, түүнээс дээш шоометр ус ашиглахад 80 000-200 000, 100 шоометр хүртэл ус ашиглахад 40 000-100 000, 21.1.21-т  шинээр эрх олгоход 20000-50 000 төгрөг, сунгахад  12000-30 000, 21.1.22-т эрх олгоход 340 000-2 550 000, сунгахад 200 000-500 000, 21.1.23-т эрх олгоход 200 000-500 000, сунгахад 120 000-300 000, 21.1.24-т эрх олгоход 120 000-300 000, сунгахад 60 000-150 000, 21.1.25-д эрх олгоход 80 000-200 000, сунгахад 40 000-100 000, 21.1.26-д 8 000-20 000, 21.1.27-д аж ахуйн нэгж байгууллагаас 260 000-650 000, иргэнээс 100 000-250 000, ширхэг тутамд 20 000-50 000, 21.1.28-д судалгаа шинжилгээний зориулалтаар гадаадад гаргах зөвшөөрөл олгоход 100 000-250 000, бусад зориулалтаар гадаадад гаргах зөвшөөрөл олгоход 300 000-750 000, 21.1.29-д  хувиргасан амьд организмыг үйлдвэрлэх эрх олгоход 1 200 000-9 000 000 төгрөг, судалгаа, шинжилгээний зориулалтаар хувиргасан амьд организмыг гарган авах, туршилт явуулах эрх олгоход 48 000-120 000 төгрөг, 21.1.30-д 1 200 000-3 000 000 төгрөг.; гэсэн саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  35 гишүүн зөвшөөрч, 87,5 хувийн саналаар санал дэмжигдлээ.    
15.Улсын тэмдэгтийн хураамжийн тухай хуулийн 22 дугаар зүйлд заасан тэмдэгтийн хураамжийн хэмжээнд дор дурдсан өөрчлөлт оруулах  :

 

Хуулийн 22.1.1-д 400 000-1 000 000, 22.1.2-т 160 000-400 000, 23.1.3-т зөвшөөрөл олгоход 200 000-500 000, сунгахад 20 000-50 000, 22.1.4-д 120000-300000, 22.1.5-д 160 000-400 000, 22.1.6-д 60000-150000, 22.1.7-д 102 000-260 000, 22.1.9-д 1000-2000, 22.1.13-т 26 000-65 000 төгрөг гэсэн саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  35 гишүүн зөвшөөрч, 87,5 хувийн саналаар санал дэмжигдлээ.    
 

16.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 5 дахь заалтад буюу 22.1.8-д дахин магадлан итгэмжлэл олгоход 35000-85 000, 22.1.15-д 40000-300 000, 22.1.16-д 12000-30 000 төгрөг гэж өөрчлөх  саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  35 гишүүн зөвшөөрч, 87,5 хувийн саналаар санал дэмжигдлээ.    
17.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 6 дахь заалт буюу 23.1.8-ийг  "нүүрсээр ажиллах эрчим хүчний эх үүсвэр барьж байгуулах зөвшөөрөл олгоход 1 МВт тутамд 50000 төгрөг, сэргээгдэх эрчим хүчний чиглэлээр эрчим хүчний эх үүсвэр, шугам сүлжээ барьж байгуулах зөвшөөрөл олгоход 1МВт тутамд 25000 төгрөг" гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  35 гишүүн зөвшөөрч, 87,5 хувийн саналаар санал дэмжигдлээ.    
 

18.Улсын тэмдэгтийн хураамжийн тухай хуулийн 24 дүгээр зүйлд заасан тэмдэгтийн хураамжийг дараахь байдлаар өөрчлөх 

 
Хуулийн 24.1.1-д 200 000-500 000, 24.1.2-т 80 000-200 000, 24.1.3-т 3 200 000-8 000 000, 24.1.4-т 340 000-850 000 төгрөг гэсэн саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  33 гишүүн зөвшөөрч, 82,5 хувийн саналаар санал дэмжигдлээ.    
                                               

19.Улсын тэмдэгтийн хураамжийн тухай хуулийн 25 дугаар зүйлийн 25.1 дэх хэсэгт заасан тэмдэгтийн хураамжийн хэмжээнд дор дурдсан өөрчлөлт оруулах  
Хуулийн 25.1.2-т 20000-50000, 25.1.3-т 10000-25000, 25.1.7-д 200 000-500 000, 25.1.8-д 80 000-200 000, 25.1.9-д 800 000-2 000 000, 25.1.10.а-д 5 000 000  төгрөг гэсэн саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  33 гишүүн зөвшөөрч, 82,5 хувийн саналаар санал дэмжигдлээ.    
 20.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 7 дахь заалтад заасан тэмдэгтийн хураамжийн хэмжээг дараахь байдлаар өөрчлөх:

 Төслийн  25.1.10.б.2-т 1 000 000, 25.1.10.б.3-т 100 000 төгрөг гэсэн саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  33 гишүүн зөвшөөрч, 82,5 хувийн саналаар санал дэмжигдлээ.   

Ганхуяг гишүүн


Д.Ганхуяг: Нийтлэг санал  юм. Ажлын хэсэг дээр ийм санал гарсан юм. Тэгээд Улсын Их Хурлын Тамгын газраар судалгаа хийлгэсэн юм. 1993 оны хуультай харьцуулахад захиргааны байгууллага, төрийн захиргааны төв байгууллага, төрийн захиргааны байгууллага, Засаг даргын үйлчилгээний хураамжийн төрлийн хэмжээ 7 дахин нэмэгдэж байгаа юм билээ. Зөвшөөрөл, тусгай зөвшөөрлийн хэмжээ 91 байснаа 300 болж З дахин нэмэгдэж байгаа юм билээ. Тэгээд  Хятад, Сингапур, Ирланд гээд бусад улсуудтай харьцуулахад бараг дахин илүү үйлчилгээний хураамж, зөвшөөрөл, тусгай зөвшөөрлийн төрөлтэй болж байна. Тэгээд ажлын хэсэг дээр энэ үйлчилгээний салбар үнэхээр тэргүүлэх салбар болох юм байна. Тэгээд 1000, 3000, 5000, 10000 төгрөг хүртэл хэрэггүй зөвшөөрлийн төрлийг хасчихвал яасан юм бэ гэсэн ийм санал гарч байсан юм. Тийм учраас үүнийг би протоколд тэмдэглүүлэхийг хүсч байна.


Бизнесийн орчныг тохиромжтой болгоно, сайжруулна гэсэн мөртлөө, хаана ч байхгүй, маш олон төрлийн үйлчилгээний хураамж, хаана ч байхгүй тусгай зөвшөөрлийн тоотой болж байгаа юм. Үнэхээр хэтэрхий олон байгаа юм. Улсын Их Хурлын Тамгын газраас судалгаа хийлгэсэн ийм баримт байна. Тийм учраас дараагийн хэлэлцүүлэг дээр үүнийг анзаарахгүй бол үнэхээр энэ үйлчилгээний хураамж, тусгай зөвшөөрөл хэрээс хэтэрсэн энэ юм бол тэр чигээрээ бизнес дээр дарамт, тэгээд үүнийг дагаад юу болдог билээ гэдгийг ойлгохгүй бол үнэхээр болохгүй байгаа юм билээ.  Ямар нэгэн үндэслэлгүйгээр үүнийг яриагүй, судалгаа хийлгэсэн. Энэ судалгаагаар ингэж гарсан байгаа гэдгийг хэлэх гэсэн юм. Тэгээд ажлын хэсэг дээр дахиж уулзъя гэж байсан, тэгээд ийм байдлаар орчихлоо. Хэрээрээ ажлын хэсэг ажилласан гэдгийг хэлэх гэсэн юм.


Д.Дэмбэрэл: Баярлалаа.  Эцсийн хэлэлцүүлгийн үед анхаармаар юм байвал анхаараад ороод ирье.


Гишүүд ээ, үдээс хойш Засгийн газрын цагаар Засгийн газрын мэдээллийг сонсчихоод, дараа нь үргэлжлүүлээд санал хураалгая.


Завсарлага. 

Н.Энхболд: Ерөнхий сайдын мэдээлэл сонсоно.  Ажлын хэсгийн хүмүүсийг бэлдүүлж байгаарай. 


Мэдээллийн дараа хуралдаанаа үргэлжлүүлнэ. Өдөр санал хурааж байсан асуудлуудаараа үргэлжлүүлэн хуралдаж санал хураах учраас гишүүдийг ирцээ бүрдүүлж байхыг хүсч байна.


Мал аж ахуйн салбарт хэрэгжүүлж байгаа арга хэмжээ, цаашдын бодлого сэдвээр Ерөнхий сайд Батболд мэдээлэл хийнэ. Батболд сайдыг индэрт урьж байна.
С.Батболд: 
Эрхэм хүндэт УИХ-ын дэд дарга, Эрхэм гишүүд ээ
Мал аж ахуй нь олон зуун жил ард түмний амьжиргааны гол эх үүсвэр, үндэсний үйлдвэрлэл эрхэлж ирсэн туршлагын хуримтлал, өвөрмөц соёл иргэншлийн уламжлалыг хадгалж, дотоодын нийт бүтээгдэхүүн үйлдвэрлэл, хөдөлмөр эрхлэлт, экспортын орлогод тодорхой байр суурийг эзэлж байна. 2010 оны жилийн эцсийн байдлаар 32.7 сая малтай, 160,0 мянган малчин өрхтэй  байна. Өнгөрсөн оны байдлаар мал аж ахуйгаас 493.7 сая литр сүү, 47,9 сая ширхэг өндөг, 264,4 мянган тонн мах, 12,7 сая ширхэг арьс шир, хонины ноос 22,4 мянган тонн, ноолуур 6,4 мянган тонн тус тус бэлтгэжээ.
Эдүгээ Монгол оронд байгалийн баялгийн нөөцөө ашиглан уул уурхайг хөгжүүлж үлэмж үр дүнд хүрэх сайхан боломж нээгдэж байгаа ч улсын эдийн засагт мал аж ахуйн эзлэх байр суурь хэвээр, харин ч өгөөжтэй, ирээдүйтэй нь улам бүр тодорхой харагдаж байна. Газрын хэвлийн нөөц баялаг нөхөн сэргээгддэггүй бол мал аж ахуйд хөдөлмөрөө шингээн ажиллаж чадвал үр төл, ашиг шим нь тасралтгүй нэмэгдэж байдаг.
Хүн төрөлхтний ахуй, үйлдвэрлэлийн хөгжилд нүүдлийн мал аж ахуй эрхэлж ирсэн мянга мянган жилийн туршлагаараа Монголын ард түмэн дэлхий нийтэд гайхагдах, түүгээрээ бахархах хэрэгтэй ч дэлхийн уур амьсгалын өөрчлөлт байгаль экологид шууд нөлөөлж бэлчээрийн доройтол, цөлжилт ихсэн, ган зудын давтамж ойртсон өнөө цагт байгалиас шууд хараат бэлчээрийн мал аж ахуй эрхлэх уламжлалт арга ажиллагааг улам боловсронгуй болгож, олон улсын эрэлт хэрэгцээ, нийгмийн чиг хандлагатай уялдуулах шаардлага өдрөөс өдөрт нэмэгдэж байна. Иймд тус салбарт явуулах төр, засгийн бодлогыг боловсронгуй болгох, үйл ажиллагааг оновчтой болгон эрчимжүүлэх, зарим арга хэмжээг шинээр төлөвлөн хэрэгжүүлэх зайлшгүй шаардлагатай байсан. 
Манай Засгийн газар хөдөө аж ахуй, малчид, мал руугаа хандсан бодлого, шийдвэрүүдийг тодорхойлон боловсруулж өөрийн бүрэн эрхийн хүрээнд шийдвэрлэж байгаагийн дээр шаардлагатай эрх зүйн баримт бичгийн төслүүдийг Улсын Их Хуралд өргөн мэдүүлэн хэлэлцүүлж, мал аж ахуйн хөгжилд онцгой анхаарал хандуулж байна. Төрөөс малчдын талаар баримтлах бодлого батлуулж, Нэмэгдсэн өртгийн албан татварын тухай хуульд эх орондоо үйлдвэрлэсэн мах, сүү, хүнсний ногоог чөлөөлөх чиглэлээр нэмэлт оруулж, Хөдөө аж ахуйн гаралтай бараа, түүхий эдийн биржийн тухай хуулийг Улсын Их Хурал хэлэлцэн өчигдөр батлаад байна. 

Төрөөс малчдын талаар баримтлах бодлого нь мал аж ахуйн үйлдвэрлэлийн гол бүтээгч эзэн болох малчин хүнийг өөрийг нь хөгжүүлэх, зах зээлийн арга барилд сургах замаар малчдын амьдралын төвшинг дээшлүүлэх, хөдөөгийн хөгжлийг дэмжихэд чиглэгдсэн малчин хүн рүүгээ хандсан эрх зүйн баримт бичиг болсон бол “Монгол мал” үндэсний хөтөлбөрөөр мал руугаа чиглэсэн бодлого, үйл ажиллагааг хэрэгжүүлж мал аж ахуйн салбарын өрсөлдөх чадварыг сайжруулах үзэл баримтлалыг дэвшүүлэн тавьсан юм. Энэ бүхэн нь малчдын нийгмийн асуудал, мал аж ахуйг хөгжүүлэх шинэ бодлого, түүхэн шийдвэр, мөнгөөр хэмжигдэхээргүй томоохон хөрөнгө оруулалт болсон гэж үзэж байна. 

Улсын Их Хурал, Засгийн газраас баримтлаж байгаа бодлогын зангилаа нь хүнийг хөгжүүлэх, тэдний амьдралын түвшинг сайжруулах асуудал юм. Малчид зах зээлийн харилцаанд хөдөлмөрөө зарцуулж бий болгосон түүхий эд, бүтээгдэхүүнээ бирж дээр үнэ хүргэж борлуулах, цаашид үйлдвэрлэл эрхлэх сонирхлоо хөгжүүлэх, өөрөөр хэлбэл малчдын хөдөлмөрийн үнэлэмжийг дээшлүүлэх, нийгмийн болон эрүүл мэндийн даатгалтай болгох зэрэг нь энэ салбарт ажиллаж байгаа хүмүүс ирээдүйдээ итгэлтэй, салбартаа тогтвортой ажиллаж, амьдрах боломжийг олгох юм. Малчид бол нэг талаасаа үйлдвэрлэгчид, нөгөө талаасаа томоохон ажил олгогчид. Иймд үйлдвэрлэгч–малчид маань явуулын худалдаачдын гарыг хараад суух биш өөрсдөө айл хотлоороо, баг сумаараа нэгдэж, хамтын хоршоо үүсгэн зах зээлийн эрэлт хэрэгцээнд нийцсэн бүтээгдэхүүн үйлдвэрлэж ашиг орлоготой сайхан амьдрах өргөн боломж байна.  
Хүн амын хүнсний хэрэгцээ нэмэгдэж байгаа нь зах зээлийн нөхцөлд малчид, хөдөө аж ахуйн үйлдвэрлэл эрхлэгчид үйлдвэрлэлээ өргөтгөх, амьдрал ахуйгаа дээшлүүлэх таатай боломж бүрдэж байна. Цаашдаа бүс нутгийн онцлогийг харгалзан бэлчээрийн болон эрчимжсэн мал аж ахуйг хослон хөгжүүлэх, малыг эрүүлжүүлэх, бүртгэлжүүлэх, чанаржуулах, мал аж ахуйн үйлдвэрлэл, боловсруулалт, экспортыг нэмэгдүүлэх зорилт нь Монголын малчдын хөдөлмөрийн үнэлгээ, түүний үнэ цэнийг нэмэгдүүлэхэд чиглэгдэж байгаа юм.

Хөдөө аж ахуйн гаралтай бараа, түүхий эдийн биржийн тухай хууль батлагдсанаар биржийн сүлжээг бий болгож мал, малын гаралтай түүхий эд болон малчдын үйлдвэрлэсэн бүтээгдэхүүнийг эдийн засгийн эргэлтэд оруулах механизмыг оновчтой болгох нөхцөл бүрдэхээс гадна малын гаралтай түүхий эдийг үнэгүйдүүлэхгүй байх, малчдын хүч хөдөлмөрийг зөв үнэлэх нөхцөл бий болох юм. Аливаа үйлдвэрлэлийг эрхлэхэд зах зээлдээ тохирсон бизнес төлөвлөгөө, тодорхой зорилт, үйлдвэрлэлийн технологи, стандарт, мөн харилцан ашигтай хамтын ажиллагаа нэн чухал байдаг. Энэ үүднээс авч үзэх юм бол малчид маань аж ахуй эрхлэх уламжлалт арга хэлбэрээ улам боловсронгуй болгох, нийгмийн харилцаанд орох бүртгэл, тооцоотой болох, малын гарал үүслийг тодорхой болгох зайлшгүй шаардлагатай байгаа юм. 

Бэлчээрийн мал аж ахуйдаа зохицсон монгол ахуй, монгол дээл хувцас, эдлэл хэрэглэл, уламжлалт ёс заншлаа өдөр ирэх бүр бага багаар гээж, “нүүдэлч малч ухаан”, “холч монгол ухаан” улам бүр алсарсаар байгааг энд зориуд тэмдэглэн хэлэх хэрэгтэй байна. Орчин цагийн Монгол малчин морио моторт  хүлгээр, монгол дээлээ курткаар сольж  байгаа нь хувь хүний эрх мэт боловч нөгөө талаасаа малдаа ээлгүй, байгаль орчиндоо халгаатай үйлдэл болохыг мал дагаж насыг элээсэн буурлууд маань өнөөдөр хүүрнэх боллоо. Үүнд залуу малчид маань дүгнэлт хийж, ахмад буурлуудаа хүндэлж, ёс уламжлалаа дээдэлсэн, байгаль орчиндоо ээлтэй, мал сүрэгтээ эерэг нөлөөтэй уламжлалт малч арга ажиллагааг аж ахуй эрхлэхдээ мөрдлөг болгохын чухлыг цохон тэмдэглэж байна. 
Малчин хүн малаа чанаржуулах, ашиг шимийг нэмэгдүүлэх, сүргийн бүтцийг зохистой барих, малын гарал үүслээ тодорхой болгох, мал сүргээ эрүүлжүүлэх ажилд санаачлагатай ажиллаж, мэргэжлийн байгууллага, мэргэжилтнүүдтэй нягт хамтран ажиллаж, тэдгээрийн зөвлөгөө, зааврыг авч ажиллах хэрэгтэйг Ерөнхий сайдын хувьд ч, Засгийн газрын гишүүд орон нутагт ажиллахдаа байнга анхааруулан ажиллаж ирлээ.
Мал эмнэлэг, үржлийн  ажил үйлчилгээг орон нутагт оновчтой хослуулан зохион байгуулснаар мал сүргийг төрөл бүрийн өвчнөөс урьдчилан сэргийлэх, эрүүлжүүлэх, малын чанар, ашиг шимийг сайжруулах, малын гаралтай бүтээгдэхүүний аюулгүй байдлыг баталгаажуулах, боловсруулах үйлдвэрт чанартай түүхий эд нийлүүлэх, малчдын хоршоо, жижиг, дунд үйлдвэрлэл, биржийг хөгжүүлэх үндсэн нөхцөл бүрдлээ. 2011 оноос мал аж ахуйн салбарт зарцуулах төсвийн хөрөнгийг 2 дахин нэмэгдүүлж, бүх суманд мал эмнэлэг, үржлийн тасгийг 3 хүний бүрэлдэхүүнтэйгээр байгуулан ажиллуулж байна. 
Мал аж ахуйн гаралтай түүхий эд, бүтээгдэхүүний үнэ гадаад зах зээлээс хамааралтай олон жилийн нүүрийг үзлээ. Бидний шийдвэрлэхээр зорьж байгаа нэг асуудал бол дотооддоо нэмүү өртөг шингэсэн хөдөө аж ахуйн бүтээгдэхүүн үйлдвэрлэлийг нэмэгдүүлэх явдал юм. Энэ зорилтыг хэрэгжүүлэхэд УИХ-аас гаргасан томоохон бодлого, хөтөлбөрүүд чухал ач холбогдлоо өгч, Засгийн газраас хэрэгжүүлж байгаа арга хэмжээ нь хөдөө орон нутагт биеллээ олж, малчид, иргэдийн орлого нэмэгдэж байна. Тухайлбал, ноолуурын зах зээлийн үнэ 3 жилийн өмнө 25,0 мянга байсан бол одоо 50-70 мянган төгрөг болсон байна. 
Засгийн газар ноолуурын салбарт 100 тэрбум төгрөгийн бонд гаргах асуудлыг Улсын Их Хуралд өргөн мэдүүлж, хэлэлцүүлгийн явцад нэмж тэмээний ноос, хонины нэгдүгээр зэргийн 1 килограмм ноос тутамд 2000 төгрөгийн урамшуулал олгох болсон нь малчдын орлогыг нэмэгдүүлэх, дотоодын боловсруулах үйлдвэрүүд түүхий эдийг худалдан авч нэмүү өртөг шингэсэн бүтээгдэхүүн үйлдвэрлэж зах зээлд борлуулах эдийн засгийн боломжийг бүрдүүлсэн томоохон арга хэмжээ болж байна. 2008 оны малчдын орлогын дундаж дүнг 2010 оны байдалтай харьцуулахад түүхий эдийн үнийн өсөлт, үйлдвэрлэлийг дэмжих бодлогын үр дүнд урамшууллын хамтаар 700.0 гаруй сая төгрөгөөр нэмэгдэх боломжтой болсон байна. Энэ бодлогын үр дүн нь малчид, үндэсний боловсруулах үйлдвэрүүдийн урам зориг, ажиллах эрч хүчийг нэмсэн чухал арга хэмжээ болсныг тус салбарынхан талархалтайгаар хүлээн авч байгааг тэмдэглэж байна. 
2011-2012 оныг мал аж ахуйн салбарын хөгжлийг дэмжихэд онцгой анхаарч төрөөс малчдынхаа талаар олон чухал арга хэмжээнүүдийг авч хэрэгжүүлэхээр төлөвлөн ажиллаж байна. Үүнтэй уялдуулан малчдын эрүүл мэндийг гойд анхаарч, сум, орон нутгийн өрх бүрийг, иргэн бүрийг эрүүл мэндийн үзлэгт оруулах, малчдын хүүхдийг ерөнхий боловсролын сургуульд бүрэн хамруулах, ер нь XXI  зууны малчин өрх айл ямар байх, иргэн нь ямар байх боломжтой, тэр жишигт ойртуулах талаар тодорхой ажлуудыг хийхээр төлөвлөж байна. Гэхдээ энэ салбар зөвхөн төрийн дэмжлэгээр бус мал аж ахуйн үйлдвэрлэл эрхэлж байгаа иргэд, аж ахуйн нэгж, малчдын өөрсдийнх нь хичээл зүтгэл, идэвх санаачилгаар өрнөн хөгжих учиртай гэдгийг энд тэмдэглэн хэлэх байна.
Энэ салбарын бодит нөхцлийг ойлгох, хөдөө орон нутгийн ажил, байдалтай танилцахын тулд миний бие 21 аймгийн 70 сумаар нийт 15600 км явж, орон нутгийн удирдлага, малчид, иргэдтэй уулзан тэдний санал, бодлыг сонссон болно. Малчдын гаргасан олон олон бүтээлч саналуудыг Улсын Их Хурал, Засгийн газраас гарч байгаа бодлого, шийдвэрт тусгаж, орон нутгийн хүсэлтүүдийг тухай бүрт нь шийдвэрлэж ирлээ.

Түүнчилэн Улсын Их Хурлаас батлан гаргасан “Төрөөс малчдын талаар баримтлах бодлого”, “Монгол мал” үндэсний хөтөлбөрийг хөдөөгийн хөгжлийн бодлоготой уялдуулан хэрэгжүүлэх зорилгоор орон нутгийн удирдлага, малчид, мал аж ахуйн мэргэжилтний нийт 1500 гаруй төлөөлөгчдийг хамруулсан үндэсний зөвлөгөөнийг 4 бүсэд амжилттай зохион байгуулав. Энэхүү зөвлөлгөөнд онцгой ач холбогдол өгч 2-т нь Ерөнхий сайдын хувьд өөрийн биеэр оролцож малчид, мал аж ахуйн талаархи бодлого, үйл ажиллагааны талаар үг хэлж, 2 зөвлөлгөөнд нь бие төлөөлөгчөө явуулж, Ерөнхий сайдын хэлэх үгийг малчдад хүргүүлж байлаа. Бүсийн зөвлөгөөнүүдэд Улсын Их Хурлын дарга, Улсын Их Хурлын гишүүд биечлэн оролцож, санал бодлоо хэлж Засгийн газар, орон нутагт хандан тодорхой чиглэл өгсөнд талархаж байна. Орон нутагт ажиллахад болон зөвлөлгөөний үеэр гаргасан үнэтэй санал, санаачилгыг хэрэгжүүлэх арга хэмжээний төлөвлөгөө гарган ажиллаж байна. 
2009-2010 оны өвөлжилт, хаваржилтын бэлтгэл хангах, үүссэн нөхцөл байдлын эрсдлийг бууруулахад зориулж Засгийн газраас 7 удаагийн шийдвэрээр нийт 6.8 тэрбум төгрөг зарцуулж, учирсан хохирлыг нөхөхөд зөвхөн Засгийн газар төдийгүй, Засгийн газраас гаргасан уриалгыг байгууллага, аж ахуйн нэгж, олон улсын байгууллага, хандивлагч орнууд хүлээн авч, тодорхой хувь нэмэр оруулсанд талархаж байна. Байгалийн давагдашгүй хүчин зүйл ган, зуд тохиолдох, малын гоц халдварт өвчин гарах зэрэг хүнд бэрх үед яаралтай тусламж, дэмжлэг үзүүлж байдаг Засгийн газар, олон улсын байгууллага, дотоод, гадаадын хандивлагчиддаа малчин түмэн маань талархалтай ханддаг билээ. Ялангуяа Улсын онцгой комиссоос зохион байгуулдаг цаг үеэ олсон шуурхай арга хэмжээ нь мал аж ахуйн салбарт ихээхэн дэм тус болж байсныг тэмдэглэх хэрэгтэй.

2009-2010 оны өвөл, хаврын зудын сургамжид Засгийн газраас дүгнэлт хийж бүх түвшинд өвөлжилтийн бэлтгэл хангах чиглэлээр тодорхой үүрэг даалгавар өгч ажилласны дүнд өнгөрсөн өвөл зарим аймаг, сумдын нутагт олон жилийн дунджаас ахиу цас орж, хүйтэн байсан ч аймаг, сум, малчид, иргэд өөрсдийн түвшинд өвс, тэжээл, хашаа, саравч, хэвтэр бууцаа сайн бэлтгэснээр энэ жилийн өвөлжилт, хаваржилтыг өнтэй давж, эх мал жилбэтэй төллөж хүнд хэцүү өвлийг даван туулж чадлаа. Одоогийн байдлаар улсын хэмжээнд оны эхний нийт малын 1,6 хувь буюу 534,3 мянган мал зүй бусаар хорогдоод байгаа нь олон жилийн дунджаас бага байна. Энэ онд нийт төллөх ёстой 15,4 сая хээлтэгч малын 77,9 хувь буюу 12,0 сая мал төллөж, гарсан төлийн 97,7 хувь нь бойжиж байна. 

Хөдөө орон нутагт ажиллах үед анхаарал татаж, шийдвэрлэвэл зохих асуудлын нэг бол хээлтүүлэгч малын хүрэлцээ хангамж, түүний чанарын асуудал юм. Өнөөдөр хээлтүүлэгч малын хүрэлцээ бод малд хэвийн, бог малд хээлтүүлэгчийн хэрэгцээг 2,0 дахин нэмэгдүүлэх шаардлагатай байна. Энэ нь 2009-2010 оны өвөл, хаврын зудын улмаас бог малын хээлтүүлэгч ихээр хорогдсон юм. Үүнийг шийдвэрлэх зорилгоор үржлийн сайн чанарын хээлтүүлэгч, хээлтэгч мал бойжуулж борлуулах аж ахуйн үйл ажиллагааг тодорхой бодлогоор дэмжиж “Монгол мал” хөтөлбөрийн хүрээнд олгогдох санхүүжилтийн тодорхой хувийг энэ чиглэлд зарцуулснаар энэхүү хүндрэлтэй асуудлыг ойрын 2 жилдээ багтааж  шийдвэрлэх болно. Мөн энэ чиглэлээр төсөл хэрэгжүүлэх, биотехнологи, зохиомол хээлтүүлгийн арга хэлбэрийг өргөжүүлэх ажиллахыг зохион байгуулах болно.
Засгийн газар мал сүргийг өвчин, эмгэгээс эрүүлжүүлэх бодлогыг нэн тэргүүний зорилт болгон ажиллаж байна. Энэ зорилтыг хэрэгжүүлэх зорилгоор баруун долоон аймгийг малын гоц халдварт шүлхий өвчнөөр эрүүл, вакцин хэрэглээгүй тайван бүс нутгийн статусыг Олон улсын түвшинд зарлах асуудлыг Дэлхийн мал, амьтны эрүүл мэндийн байгууллагад тавиад байна. Энэ нь эхний ээлжинд Монгол Улсын баруун бүс нутгаас мал, тэдгээрийн гаралтай түүхий эд, бүтээгдэхүүнийг экспортлох боломжийг бүрдүүлэх юм. 

Цаашид бид малын чанартай эм, биобэлдмэлүүдийг аль болох дотооддоо үйлдвэрлэж хэрэгцээгээ хангах бодлого чиглэл барьж байна. Иймээс малын эм, биобэлдмэл үйлдвэрлэх улсын үйлдвэрээс гадна бид хувийн үйлдвэрүүдийг шинээр бий болгох, малчдад үйлчилгээг хүргэж байгаа хувийн мал эмнэлэг, үржлийн ажил, үйлчилгээний нэгжүүдийн материаллаг бааз, чадавхийг сайжруулах чиглэлээр санхүү, зээл, татварын бодлогыг хэрэгжүүлнэ. Бүгд Найрамдах Унгар Улсын Засгийн газрын урт хугацааны 25.0 сая америк долларын хөнгөлөлтэй зээлээр “Биокомбинат” төрийн өмчийн үйлдвэрийн газарт техник, технологийн шинэчлэл хийгдсэнээр тус үйлдвэр Европын Холбооны Үйлдвэрлэлийн зохистой дадлыг бий болгох (GMP) шаардлага ханган, мал эмнэлгийн ажил, үйлчилгээнд хэрэглэгдэх эм, био бэлдмэлийн чанар, баталгаат байдал олон улсын стандартын түвшинд  хүрэх болно. 
Шүлхий өвчний гаралт Зүүн өмнөд азийн бүс нутаг, манай орны хөрш орнуудад сүүлийн жилүүдэд идэвхжиж байна. Манай улсын зүүн бүсэд малын гоц халдварт шүлхий өвчин 2010 онд гарч малчдын болон улс орны эдийн засагт ихээхэн хохирлыг авчирсан. Энэ өвчинтэй тэмцэх талаар Засгийн газраас цаг тухай бүрт нь тодорхой арга хэмжээг авч ажилласны үр дүнд өвчлөлийг бүрэн зогсоож, малчдад учирсан хохирлыг барагдуулж, тус өвчнөөр тайван байна. Цаашид зүүн бүсийн мал сүргийг шүлхий өвчнөөс урьдчилан сэргийлэх арга хэмжээнд жил бүр хамруулж, өвчнөөр тайван байгаа байдлыг хадгалах бэлтгэл, зохион байгуулалтын арга хэмжээ авч байна. Шүлхий өвчний вакциныг дотооддоо үйлдвэрлэх боломжийн талаархи судалгааг Олон улсын Цөмийн энергийн агентлагийн тусламжийн хүрээнд хэрэгжүүлэхээр ажиллаж байна.
Засгийн газар мал эмнэлэг, үржлийн ажил, үйлчилгээний хүрээг өргөтгөх, үр дүнг дээшлүүлэх зорилгоор тодорхой ажлуудыг төлөвлөн ажиллаж байна. Тухайлбал энэ онд бүх малыг паразиттах өвчнөөс эмчлэн сэргийлэх, 2011 онд бүх үхэр, цөм сүргийн малыг  ээмэгжүүлэн,  бүртгэл, мэдээллийн нэгдсэн санд оруулах болно. Мал сүргийг нэг стандартын хувийн дугаартай болгож, бүртгэлд авах, тухайлбал, адуунд “цахим чип” суулгах зэрэг ажлыг үе шаттайгаар хэрэгжүүлэх болно. Энэ нь мал, түүний гаралтай түүхий эд, бүтээгдэхүүний гарал үүсэл, аюулгүй байдлыг баталгаажуулж, техник технологийн дэвшлийг нэвтрүүлэн гадаад, дотоодын зах зээл, худалдаанд мал, түүний гаралтай түүхий эд, бүтээгдэхүүнийг нийлүүлэх, малын хулгайн гэмт хэрэгтэй тэмцэх нөхцөлийг бүрдүүлэх юм. 
Манай оронд ган зуд, хүчтэй салхи, цасан болон шороон шуурга, хүйтэн бороо, мөндөр, үер буух зэрэг байгалийн гэнэтийн үзэгдэл, гамшиг үе үе тохиолдож байгаа нь улс орны эдийн засаг, байгаль орчинд сөрөг нөлөө үзүүлж байна. Эрдэмтдийн судалгаанаас үзэхэд, манай орны нийт бэлчээрийн 70 гаруй хувь нь ямар нэг хэмжээгээр доройтсон байна. Бэлчээрийн доройтол, цөлжилтийг сааруулах зорилгоор Бэлчээрийн тухай хуулийн төслийг боловсруулж, Улсын Их Хурлаас өгсөн чиглэлийн дагуу уг хуулийн төсөлд нийт малчин өрхийн 10-аас доошгүй хувиас санал асуулга авах ажлыг зохион байгуулж байна. 

Малын даатгалын тогтолцоог боловсронгуй болгох зорилгоор Дэлхийн банкны санхүүжилтээр индексжүүлсэн даатгалыг 3 аймагт 2006 оноос туршин хэрэглэж, 2011 онд 15 аймаг болгон өргөтгөж, 2012 оноос бүх аймгуудад хэрэгжүүлэх болно.

Засгийн газар бэлчээрийн ашиглалтыг сайжруулах чиглэлээр зарцуулах улсын төсвийн хөрөнгө оруулалтыг жил бүр нэмэгдүүлэн бэлчээрийг усжуулах,  хортон мэрэгч шавьжтай тэмцэх, хашиж хамгаалах, отрын бэлчээрийг шинээр бий болгох зэрэг арга хэмжээнд 2010, 2011 онуудад 6.0-7.0 тэрбум төгрөг зарцуулж байна. Энэ хүрээнд манай Засгийн газар аймаг дундын отрын бүс нутаг 2-ийг бий болгож, бэлчээрийн ургамалд хөнөөл учруулж буй үлийн цагаан оготно, царцаатай тэмцэх арга хэмжээг 2008-2010 онд 2611.3 мянган га талбайг хамруулан зохион байгуулав. Цаашид Засгийн газраас аймаг, сум дундын отрын бэлчээр нутгийг өргөтгөн хамгаалах, усжуулах, тэжээлийн нөөцийг нэмэгдүүлж, тэжээлийн агуулах барих, отрын бүс нутагт салхи, шуурганаас хамгаалсан бод, бог малын хашаа, хороо барих зэрэг материаллаг баазыг бэхжүүлэхэд анхаарч хөрөнгө оруулалтыг ээлж дараатай тууштай нэмэгдүүлэх болно.
Бэлчээрт нийт 36.0 мянга гаруй худаг ашиглагдаж байгаагийн 68 хувь нь гар худаг, 32 хувь нь инженерийн хийцтэй худаг байгаа бөгөөд энэ нь хөдөөгийн усан хангамжийн 50,0 хувиар хангаж байна. 2008-2010 онд малын бэлчээрт инженерийн хийцтэй 1000 худаг гаргаж, 1500 худаг засварлаж, малчдын хүчээр 1600 гар худаг гаргасан байна. Хөдөөгийн хүн амыг болон 40,0 сая толгой малыг найдвартай усны эх үүсвэртэй болгоход инженерийн хийцтэй 8000 худгийг шинээр барих шаардлагатай байгааг мэргэжлийн байгууллагууд гаргаад байна. Энэ зорилтыг үе шаттай хэрэгжүүлэх зорилгоор “Монгол мал” хөтөлбөрийн хүрээнд тодорхой зардлуудыг жил бүрийн төсөвт тусган ойрын жилүүдэд шийдвэрлэхээр ажиллаж байна. 

Сүүлийн жилүүдэд эрчимжсэн мал аж ахуйг хөгжүүлэх талаар зарим нааштай үр дүн гарч байна. Эрчимжсэн мал аж ахуй болон хөдөө аж ахуйн тэжээвэр амьтан үржүүлж байгаа ферм, аж ахуйн нэгжийн тоо сүүлийн 3 жилд 458-аар нэмэгдэж, 1295 боллоо. Эрчимжсэн мал аж ахуйг хөгжлийг дэмжих хөтөлбөрийн хүрээнд сүүний 6 цогцолбор загвар аж ахуй байгуулж, 44 ферм, иргэнд цэвэр үүлдрийн үхэр олгох дэмжлэгийг үзүүлсэн байна. Сүү хөтөлбөрийн хүрээнд фермерийн аж ахуйнуудын дунд сүүг хөргөж хадгалах төв 20, хөргүүрийн тоног төхөөрөмж 24, сүү боловсруулах 30 үйлдвэр, цехийг шинээр ашиглалтад оруулж, сүүлийн жилүүдэд 1367.0 сая төгрөгийн хөнгөлөлтэй зээлийг 60 гаруй иргэн, аж ахуйн нэгжид олгоод байна. Эрчимжсэн мал аж ахуй, газар тариаланг хослон эрхлэх бүс нутгийн хилийн зааг, түүний эзлэх хувийг тогтоох асуудлыг шийдвэрлэж энэ хоёр салбарын бие биеэ нөхөх органик холбоог бүрдүүлэх шаардлагатай байна.

Газар тариалангийн салбарын хүрсэн түвшинг баталгаажуулан эдийн засгийн чадамж, эрсдэл даах чадавхийг дээшлүүлж, эрчимжсэн мал аж ахуйтай хослуулан зохистой хөгжүүлэх, малын тэжээлийн ургамлын тариалалтыг нэмэгдүүлэх, боломж манайд бий. Зүүн, баруун бүс нутгийн газар тариаланг хөгжүүлэх, дэвшилтэт техник, технологи нэвтрүүлэх замаар хураан авах ургацын чанар, хэмжээг нэмэгдүүлэх, улмаар эрчимжсэн мал аж ахуй, газар тариалан хосолсон бие биеэ тэтгэсэн үндэсний томоохон үйлдвэрлэлийг хөгжүүлэхэд анхааран ажиллаж байна.

Хөдөө аж ахуйн боловсруулах үйлдвэрлэлийг нэмэгдүүлэх, хүн амын хүнсний хэрэглээ, эрэлтэд нийцсэн, импортыг орлохуйц бүтээгдэхүүнийг үйлдвэрлэх, дэвшилтэт технологид тулгуурласан хагас боловсруулсан буюу эцсийн бүтээгдэхүүн үйлдвэрлэх чиглэлээр хөнгөн, хүнсний болон жижиг, дунд үйлдвэрлэлийг хөгжүүлэх, ажлын байрыг нэмэгдүүлэх зэргээр салбар хоорондын уялдаа холбоог сайжруулж, нягт хамтын ажиллагааг сайжруулахад бодлого, үйл ажиллагаагаа чиглүүлж байна. 
Хүнс, хөдөө аж ахуйн бүтээгдэхүүний боловсруулах үйлдвэрийг түүхий эдэд нь тулгуурлан аймаг, сумын түвшинд барьж байгуулах, гадаадад экспортлох, хил орчмын бүс нутгуудад байршуулах нь эдийн засгийн хувьд үр ашигтай байхаас гадна, алслагдсан бүс нутаг аймаг орон нутгийн хөгжил, малчдын амьжиргаанд сайнаар нөлөөлөх юм. Энэ үйл ажиллагаанд зориулан 2009, 2010 онд жижиг, дунд үйлдвэрийг өргөтгөх, шинээр байгуулахад улсаас тус бүр 30 тэрбум төгрөгийн эх үүсвэрээр дэмжиж байсан бол 150.0 тэрбум төгрөгийн эх үүсвэр гаргах асуудлыг Улсын Их Хурал хэлэлцэж байгаад талархал илэрхийлье. 

Чанар сайтай мах, сүү, ноос ноолуур, арьс ширний асар их нөөц байна. Юуны өмнө сүү, махны боловсруулах үйлдвэрүүдийг олон улсын шаардлагын дагуу бодлоготой байгуулж, дотоодын хэрэгцээгээ үйлдвэрийн аргаар боловсруулсан эрүүл малын сүү, махаар хангах, улмаар экспортлох ажлыг шуурхай зохион байгуулна. Мэдээж олон томоохон үйлдвэр барьж байгуулахад төсвийн хөрөнгө хүрэлцэхгүй байж болно. Гадаадын зээл тусламжийг ашиглах, хөрөнгө оруулалтын үр ашигтай санал боловсруулах олон хувилбар байна. 

Төрийн өндөрлөгүүдийн гадаад албан ёсны айлчлалын хөтөлбөрийн дотор мал аж ахуйн хөгжлийн асуудал чухал байр суурийг эзэлж,  зарим тодорхой асуудлуудыг шийдвэрлэхэд бодитой дэмжлэг, туслалцааг авч ажиллаж байна. Тухайлбал өнгөрсөн жил Ерөнхий сайдын ОХУ-д хийсэн албан ёсны айлчлалын үеэр хоёр улсын Ерөнхий сайд нарын түвшинд монгол малыг эрүүлжүүлэх, улмаар мал аж ахуйн бүтээгдэхүүн экспортыг нэмэгдүүлэх чиглэлээр ярилцсаны үр дүнд малын гоц халдварт шүлхий өвчнөөс нийт мал сүргийг эрүүлжүүлэхэд зориулан ОХУ-аас 375,0 сая рублийн буцалтгүй тусламжийг мал эмнэлгийн салбарт үзүүлэхээр тохиролцсон. Энэхүү хөрөнгийн эх үүсвэрээр малын гоц халдварт шүлхий өвчнөөс урьдчилан сэргийлэх арга хэмжээнд 6 аймаг, нийслэлийн өвчлөмтгий нийт мал сүргийг хоёр жилийн хугацаанд жил тутам хоёр удаа вакцинжуулж эрүүлжүүлэх арга хэмжээ авах бөгөөд энэхүү тусламжийн эхний шатны 8,5 сая тун вакцин ачихаар бэлэн болж, энэхүү тусламжийн баримт бичигт Монгол Улсын Ерөнхийлөгчийн айлчлалын үеэр гарын үсэг зурсан болно.

Ерөнхий сайдын БНХАУ-д хийх албан ёсны айлчлалын үеэр тохирсон хоёр зуун сая ам.долларын хөнгөлттэй зээлийн хүрээнд Монгол Улсад мах, сүү боловсруулах үйлдвэрийн цогцолбор барих, малчид, өрхийн тариаланчдад зориулсан газар тариалангийн болон хадлангийн иж бүрдэл бүхий 8000 бага оврын тракторын асуудлыг шийдвэрлэхээр ажиллаж байгаа болно. 

Улсын Их Хурлаас мал аж ахуйн салбарт томоохон хөрөнгө оруулалт болгон баталсан “Төрөөс малчдын талаар баримтлах бодлого”, “Монгол мал” үндэсний хөтөлбөрийг амжилттай хэрэгжүүлэхийн төлөө Засгийн газар ихээхэн анхаарал тавин ажиллаж байна. Хүнсний аюулгүй байдал, үйлдвэржүүлэлтийг дэмжих ажлууд нь  үргэлжилж, хүн амыг аюулгүй, чанартай бүтээгдэхүүнээр хангах, улмаар хөдөө аж ахуйн бүтээгдэхүүнийг экспортын чиг баримжаатай хөгжүүлэх нь Засгийн газрын чухал зорилт байсаар байх болно. 

Малчид, мал аж ахуй эрхлэгчид өөрсдийн бий болгосон нөөцөө ухаалгаар удирдан эдийн засгийн тасралтгүй эргэлтэнд оруулж, үр ашигтай байх бодлогын өөрчлөлтийг хийж, орон нутгийн удирдлага, мэргэжлийн байгууллагатайгаа нягт уялдаа холбоотой ажиллах, байгалийн болон гэнэтийн бэрхшээл тохиолдоход түүнийг даван туулах чадавхитай болох зайлшгүй хэрэгтэй байна. Улсын Их Хурал, Засгийн газраас хөдөө аж ахуйн салбарт авч, хэрэгжүүлж байгаа бодлого, арга хэмжээ хангалттай байгаа хэдий ч, тухайн бодлого, үйл ажиллагааг дунд, анхан шатанд ойлгож өөрийн болгон хэрэгжүүлэх тал дээр учир дутагдалтай байгаад анхаарал тавьж ажиллах болно. 
Малчдыг нийгмийн болон эрүүл мэндийн даатгалд хамруулах бодлогын хүрээнд 2010 онд хийсэн судалгаагаар 80.4 мянган малчин эрүүл мэндийн даатгалд, 20.0 мянган малчин нийгмийн даатгалд хамрагдсан дүнтэй байна. Хүний хөгжил сангаас малчдын 2011 оны эрүүл мэндийн даатгалын шимтгэлийг төлөх асуудлыг шийдвэрлэн хэрэгжүүлж байна. Малчдыг эрүүл мэндийн болон нийгмийн даатгалын тогтолцоонд хамруулах асуудлыг шийдвэрлэх зорилгоор Суурь тэтгэврийн тухай болон Малчдын тэтгэвэр, тэтгэмжийн тухай хуулийн төслийг боловсруулж байна. Мөн Улсын Их Хуралд өргөн барьсан Эрүүл мэндийн даатгалын тухай хуулийн шинэчилсэн найруулгын төсөлд энэ асуудлыг тусгасан болно.

Засгийн газар мал аж ахуйн талаар дараахь асуудалд анхаарлаа төвлөрүүлж ажиллах болно:

XXI зууны малчин гэсэн нэрийг шинээр төсөөлж, малчин-үйлдвэрлэгч, мэргэжсэн болохыг хүлээн зөвшөөрч, аж ахуй эрхлэх мэдлэгтэй, данс тооцоотой болгох болно.

Мөн малчдыг хөдөлмөрөө хоршиж хоршоо, нөхөрлөл, бүлэг болж ажиллах явдлыг дэмжинэ. Манай улсын санаачлагаар НҮБ 2012 оныг олон улсын хоршооны жил болгон зарласан бөгөөд энэ ажлын бэлтгэлийг хангаж байгаа болно.

Хөдөөд ажиллаж байгаа малын эмч, мал зүйчдыг давтан сургах, мэдлэг чадварыг сайжруулах, тэдний тоог нэмэгдүүлэх нь төрөөс мал аж ахуйн талаар явуулж байгаа бодлого, үйл ажиллагааны эцсийн үр дүнг дээшлүүлэх нэг нөхцөл гэж үзэж байна.

Хүн амыг эрүүл хүнсээр хангах зорилгоор нийт мал сүргийг тодорхой нэр бүхий өвчнүүдээс урьдчилан сэргийлэх хавар, намрын вакцинжуулалт, паразиттах өвчнийг эмчлэх, урьдчилан сэргийлэх туулгалт, угаалга, малыг үүлдэрлэг байдал, ашиг шимээр нь ангилалт хийх зэргээр жилд 3 удаагийн ажил, үйлчилгээнд малыг бүрэн хамруулахаар төлөвлөж байна.


Ийнхүү манай хамтарсан Засгийн газрын  мал аж ахуйн салбарт хийж, хэрэгжүүлж байгаа ажлуудаасаа та бүгдэд тоймлон танилцууллаа. Улсын Их Хурлын эрхэм гишүүд та бүхнийг мал аж ахуйн бодлогын талаар явуулж байгаа бодлого, үйл ажиллагааны талаар санал, бодлоо илэрхийлэхийг хүсч байна.


Баярлалаа.


Н.Энхболд: Ерөнхий сайдад баярлалаа.  


Мэдээлэлд оролцож байгаа ажлын хэсгийн хүмүүсийг танилцуулъя. Хүнс, хөдөө аж ахуй, хөнгөн үйлдвэрийн сайд Бадамжунай, дэд сайд Сауле,  Ерөнхий сайдын ахлах зөвлөх Долгор,  Ерөнхий сайдын зөвлөх Солтан,  Өнөрбаяр,  Ерөнхий сайдын орон тооны бус зөвлөх  Б.Элдэв-Очир, Нийгмийн хамгаалал, хөдөлмөрийн яамны Төрийн нарийн бичгийн дарга Бямбасүрэн, Мал эмнэлэг, үржлийн газрын дарга Дамдиндорж, Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт бодлогын газрын дарга Чой-Иш, мөн яамны Хүнсний үйлдвэрлэл, худалдаа үйлчилгээний хэрэгжилтийг зохицуулах газрын дарга Энх-Амгалан, мөн яамны Газар тариалангийн бодлогын хэрэгжилтийг зохицуулах газрын дарга Баяртулга,  мөн яамны Мал аж ахуйн бодлогын хэрэгжилтийг зохицуулах газрын мэргэжилтэн Г.Наранчулуун,  Нийгмийн даатгалын ерөнхий газрын Бодлогын хэрэгжилтийг зохицуулах газрын дарга  Дашдондог,  мөн яамны Бодлогын хэрэгжилтийг зохицуулах газрын ахлах мэргэжилтэн Эрдэнэчимэг,  Малын индексжүүлсэн даатгал төслийн захирал Өлзийболд, Гэмт хэргээс урьдчилан сэргийлэх ажлыг зохицуулах зөвлөлийн нарийн бичгийн дарга Нямдаваа  нар оролцож байна.


Ерөнхий сайдын мэдээлэлтэй холбогдуулж асуулт тавих гишүүд нэрээ өгье.  Баделхан, Тэрбишдагва, Бат-Эрдэнэ, Алтангэрэл, Ганбямба,  Бямбацогт, Гончигдорж,  Сэдванчиг, Оюунхорол, З.Энхболд,  Оюун, Балдан-Очир, Батсуурь. Дэгээ дахин сануулъя. 1 цаг 30 минутад мэдээлэл хийх, асуулт тавьж хариулт авах ажил багтах ёстой. Дараа нь үргэлжлүүлээд бид  нар хуралдаанаа үргэлжлүүлж, санал хураалтад орно. Баделхан гишүүн асууя.


Х.Баделхан: Баярлалаа.  Ерөнхий сайдын мэдээллийг сонслоо. Сүүлийн үед ялангуяа энэ Засгийн газрын хугацаанд мал, малчдын талаар төр засгаас маш их олон шийдвэр гаргасан.  Ер нь  1990 оноос хойш ийм арга хэмжээ авагдаж байгаагүй ээ. Үүнийг хөдөө явж байхад малчид их дэмжиж байгаа.  Төрөөс  малчдын талаар баримтлах бодлогын талаар  том тогтоол гарсан. Гараад ч удаж байна. Монгол мал хөтөлбөр гарсан. Энэ маш том хөтөлбөр хэрэгжээд эхэлж байгаа.  Саяхан бид нар хөдөө аж ахуйн гаралтай бараа түүхий эдийн биржийн тухай хуулийг баталсан. Үүнийг бас малчид сайн хүлээж авч байгаа. Хамгийн гол зорилго нь  малын гаралтай түүхий эдийн үнийг өсгөх зорилготой гэж. Өнөөдөр ч гэсэн бид нар үндэсний үйлдвэрлэлийг дэмжих талаар том шийдвэр гаргасан. Энэ дотроо хонины ноос, тэмээний ноосыг дэмжих талаар  том шийдвэрүүд гаргасан.  Гэхдээ бид нар ярих юм бол хэлэхэд төрөөс яг авч байгаа арга хэмжээ бол хэлэх юм их байгаа. 


Гэтэл яг амьдрал дээр очоод малчидтай уулзаад явж байхад, малчид дээр очоод наалдсан, амьдрал дээр нь өөрчлөлт гарсан юм бол  ер нь бараг байхгүй байна гэж хэлж болох талтай.  Бид нар  ноолуурын үнийг нэмэгдүүлэх талаар тэр  4000 төгрөгийн татварыг тэглэсэн. Энэ  бол малчдад нэлээн сайн үр нөлөөтэй болсон.  Үүнийг малчид их дэмжиж байгаа. Ноолуурын үнэ өссөн, үүнийг бол их дэмжиж байгаа.  Ер нь бусад талаар яг өнөөдрийн байдлаар малчид дээр очоод, хэрэгжээд туссан юм бол хангалтгүй байна гэж үзэж байгаа. Ер нь малчид үндэсний З юмыг байнга хэлдэг юм. Нэгдүгээрт, мал, малын түүхийн эдийн үнийг өсгөж өгөөч ээ. Малчдын нийгмийн даатгалын асуудлыг шийдэж өгөөч ээ. Малчдын зээлийн асуудлыг, хөдөө аж ахуйн банкны малыг хариулдаг боллоо, зээлийн асуудлыг шийдэж өг гэсэн асуудлыг бид нар очоод уулзсан болгон дээр л ярьдаг. Сая Ерөнхий сайдын мэдээлэлд ч гэсэн гарч байлаа, боловсруулж байна, судалж байна. Арга хэмжээ авна гэж ингэж яригдаад байгаа л даа. Байнга яригдаж байгаа. Тийм учраас энэ З асуудлыг хурдан шийдмээр байна гэж хэлмээр байна. Ойрын хугацаанд, малчдын амьдрал дээр шаардаж байгаа зүйлүүдийг шийдэх хэрэгтэй байна. Шийдээд яг амьдрал дээр наалдах зүйлийг  шийдэж өгмөөр байна. 


Монгол мал хөтөлбөр гараад хэрэгжиж эхэлж байгаа. Үүнийг хэрэгжүүлэх талаар маш том семинар зохион байгуулж . . ./хугацаа дуусав/.


Т.Бадамжунай: Баделхан гишүүний асуултад хариулъя. Үнэхээр  Монгол Улсын Их Хурал, Засгийн газраас сүүлийн З жилийн хугацаанд хөдөө аж ахуй руу, тэр дундаа малчид руу, мал аж ахуй руу хандсан хандлага ихээхэн  байгаа гэдэгтэй бүх газар санал нэгтэй байгаа.  Гишүүний асуусан З зүйл байна.  Нэгдүгээрт, нийгмийн даатгалын асуудлаар анхаарал хандуулж,  төрөөс малчдын талаар баримтлах бодлого дээр энэ төрийн бодлого гаргаж, хэрэгжүүлэх үүргийн холбогдох салбарын яамд нь ажлын төлөвлөгөө гаргаад ажиллаж байгаа.  Түрүүн нийгмийн даатгалын хэмжээнд хамарсан хүний тоо, эрүүл мэндийн даатгалын хэмжээнд хамарсан хүний тоо хэлсэн. Энэ бол жилээс жилд өсч байгаа.  Энэ бол хөдөө  орон нутагт явж байхад бүх Улсын Их Хурлын гишүүд төр засгийн албаны хүмүүсийн нэг асуултын гол сэдэв байгаа. Тийм учраас Монгол Улсын Засгийн газар малчдын зээлийн судалгааг банк тус бүрээр нь иргэн болгоноор нь гаргаад авчихсан байгаа. Ер нь энэ зээлийг  хүний хөгжлийн сангийн 1,5 дотор багтааж, шийдвэрлэх боломж байгаа эсэхээр  асуудал салбарын яамны зүгээс Ерөнхий сайдын өгсөн чиглэлийн дагуу тавьсан байгаа. Банк, санхүүгийн нөхдүүд, эдийн засгийн төв байгууллагууд энэ дээр өнөөдөртөө тодорхой хариу өгөөгүй байгаа.  Ерөнхийдөө ойрын үед хүний хөгжлийн сангийн 4 чиглэл дээр нэмэгдэж, энэ малчдын зээл барагдуулах асуудлыг шийднэ гэсэн ийм зорилготой байгаа. 

Ер нь малчдад харьцангуй огт юм наалдаагүй мэтээр хараахан ярьж болохгүй байх гэж бодож байна.  Хамгийн гол зорилго нь мал аж ахуйд хандсан төрийн бодлого гарна гэдэг бол мөнгөөр, эдийн засгийн үр ашгаар  үнэлэгдэхээргүй ийм зүйл нь төр хариугаа өгч, та  нийгмийн даатгалдаа яах юм бэ? та эрүүл мэнддээ яах юм бэ? таны хүүхэд сургуульд яах юм бэ? таны малчин гэдэг чинь мэргэжил мөн юм уу? биш юм уу? та аж ахуйн нэгж мөн үү? биш үү гэдэг асар олон асуулт болгодог зүйл заалнаас байхгүй болсныг  анзаарч байгаа байх гэж бодож байгаа. Энэ бүхэн том үр өгөөж юм. Одоо бол  дээшээ асуудаг асуулт нь байхгүй болж, аймаг, сум, баг, малчид гэсэн нэгж дээрээ энэ үйл ажиллагаа хэрэгжих ажил эрчимтэй явж байгаа гэж товчхондоо хариулмаар байна.


Д.Тэрбишдагва: Ерөнхий сайдын мэдээллийг сонслоо. Төрөөс гаргаж байгаа бодлого, Засгийн газраар хэрэгжүүлж байгаа бодлогыг бид бүгдээрээ ойлгож байгаа. Хэрэгжилт мэдээж 4-5 жилийн өмнөх төсвөөс хүнс хөдөө аж ахуйн салбарын сайдын эрхлэх төсөв  бол 10-15 дахин илүү болж байгаа л даа. Тэгэхээр энэ дээр мал аж ахуйтай холбоотой хэд хэдэн зүйлийг асуумаар байна. нэгдүгээрт, энэ хийсэн ажлыг Баделхан гишүүн асууж, Бадамжунай сайд ч хэлчихлээ.  Бид өнгөрсөн 2010 онд Монгол мал хөтөлбөр батлуулаад  10 тэрбум төгрөг өгсөн. Тэр 10 тэрбум төгрөгийг тэр жилдээ хэрэглэж чадаагүй, тодорхой хэсгийг шүлхийн вакцинд зарцуулсан. Шүлхий 2010 оны 5 сард эхлээд, 6-7 сард юм хийгээгүй байж байгаад, мөнгө төгрөгний асуудал Засгийн газрын хуралдаанаар хуралдаад, намар болгож, шүлхий их оройтсон. Оройтсоны дараа их тодорхой арга хэмжээ авч, Сауле сайдыг би их олон удаа явж байсныг харж байсан. Ийм учраас шүлхийний асуудлыг гайгүй болгочихлоо гээд байсан. Энэ жил шүлхийний асуудал ямар түвшинд байна вэ гэсэн нэгдүгээр асуулт байна. 


Хоёрдугаарт, Дэлхийн хүнс, хөдөө аж ахуйн байгууллагаас  гаргаж байгаа мэдээг харж байхад,  2050 он гэхэд нийт дэлхийн хүн амын тоо 9 тэрбум болно. Нийт ашиглаж байгаа газар нутгийн хэмжээ улам багасна гэсэн ийм  нөхцөл байдал Монголын бэлчээрийн мал аж ахуйгаа, бэлчээрээ хамгаалах чиглэлээр, ялангуяа уул уурхайн чиглэлээр явж байгаа үед бол, 8 мянган худаг гаргана гэж байгааг бол ойлгож байгаа. Тэр дандаа гүний худаг гарна. Гэтэл өнөөдөр ил тод байгаа, булаг шандаа хайрлаж хамгаалах, энэ урсаад явж байгаа гол мөрнийхөө усыг үлдээх, тодорхой нуур цөөрөм байгуулах талаар маш дорвитой ажил хиймээр байна. энэ талаар юу бодсон бэ? одоо цөлжилтийн эсрэг дэлхий нийтийн арга хэмжээ болоод байгаа учраас цөлжилтийн асуудлаар бид дорвитой юм бодож, хийж байгаа зүйл байна уу? 


Нөгөө талаас мал гэхээр таван хошуу малаа яриад байгаа юм. Эрчимжсэн мал аж ахуйгаар туулай, тахиа, гахайны аж ахуй ерөөсөө яригдахгүй юм. Энэ маш их эрчимжсэн, хамгийн үр дүнтэй аж ахуй, энэ чиглэлээр ерөөсөө юм орсонгүй. Энэ чиглэлээр сүүлийн үед ерөөсөө ярихаа больсон. Энэ эрчимжсэн мал аж ахуйн чиглэлээр зөгийн аж ахуй хүртэл орж явдаг. Эрчимжсэн чиглэлээр ямар зүйл хийж байгаа вэ? хийх вэ? 


Хоршоо, нөхөрлөл, бүлгийг дэмжинээ гээд байгаа. Бид өнөөдөр Их Хурлаар ярилцаж байж байгаад Хоршооны асуудлыг ярилаа шүү дээ. Нөхөрлөл, бүлгийг та нар яаж дэмжих юм бэ? Нөхөрлөл, бүлгийг орхичихоод байгаа учраас  нөхөрлөл бүлгийнхээ асуудлыг энэ хоршоотой холбож  . . . /хугацаа дуусав./


Т.Бадамжунай:  Тэрбишдагва гишүүний асуултад хариулъя. Шүлхийний талаар Улсын Их Хурлын гишүүд, Засгийн газрын гишүүд бүгд санаа зовж байгаа сэдвийн нэг мөн. Өнгөрсөн жилийн үйл явцыг бүгд мэдэж байгаа. Одоо түүнийг давтахгүйн тулд сая Ерөнхий сайдын илтгэлд ч гарсан. ОХУ-аас  300 гаруй сая рублийг зүүн шүлхий бүхий бүс нутгийг 2 жил  буцалтгүй тусламж авсан. Сая гэрээнд  зурснаар бол 6 сарын 1-нд ачилт наашаа хөдөлсөн байх учиртай. Гэхдээ өнөөдөр Монголын нефтийн асуудлыг эхний шатанд үзэж байна. Хоёрт нь, шүлхийний ачилтад анхаарна гэсэн хариуг өнөөдөр аваад байна. Бид ирэнгүүт нь энэ бүс нутгаа хоёр жил дараалан тарьж, энэ өвчнийг дахин дэгдээхгүй байх бүхий л бэлтгэл арга хэмжээг авсан байгаа.  Хаврын вакцинаас үлдсэн Хэнтий аймгийн зарим сумдуудыг бид, өнөөдөр үлдсэн вакцинаас, сая бас ОХУ-ын хил залгаа  дохио гарсан, тэнд бас өвчлөл гарсан. Тийм учраас тэр талын хамгаалалтыг хийх ажлыг бид нар байгаа бололцоогоороо хийж байгаа. Ингээд залгаад хийнэ гэсэн ийм зорилготой ажиллаж байна. 


Эрчимжсэн мал аж ахуйн чиглэлээр зөвхөн мал аж ахуйгаа яриад байна. Дагавар аж ахуйнуудын талаар  юм мэдээлэлд орсонгүй гэдэгтэй санал нэг байна. Ер нь сүүлийн З жилд энэ үйлдвэрлэлийг дэмжих чиглэлээр манай гахай, тахиа, зөгий зэрэг  фермерүүдийн аж ахуйнуудын тоо, чанар бүгд нэмэгдсэн байгаа. Өндгөөр бол бараг өөрийнхөө хэрэглээний 50 гаруй хувийг  хангах бололцоо бүрдсэн. Үүнийг бид 2011 оны төгсгөл,   2012 оны хагас жил гэхэд  70 хувьд хүргэнэ гэсэн ийм зорилготой, нэлээд орчин үеийн шинэ загварын стандарт хангасан, үйлдвэрлэлийн нээлт саяхан хүртэл болсон. Гахайны фермерийн чиглэлээр анхаарал тавьж байгаа. Харин энэ хоёр жилийн дотор гахайтай холбогдсон өвчлөл мэр сэр гарч байгаа нь бас энэ чиглэлийн ажлын  эрчинд зохих ёсоор нөлөөлж байгаа юм. Ингээд бид зөгий, туулай зэрэг дагавар аж ахуйнуудыг эрчимжсэн аж ахуйны хүрээнд орхиогүй яваа. Цаашдаа бол энэ мэдээлэл, юмандаа тодорхой оруулж байя гэж бодогдож байна.


Бэлчээрийн цөлжилтийн талаар авч байгаа арга хэмжээний  чиглэлээр Байгаль орчны талаас хүн байгаа билүү?  Гансүх сайд нэмээд хариулчих болов уу гэж бодож байна. Ер нь сая илтгэлд гарсан. Бэлчээрийг хамгаалах, отрын бүс нутгийг бий болгох, усгүй байгаа бэлчээрийг усжуулах, бэлчээрийн ургамал төрлийг нэмэгдүүлэх, бэлчээрийн даацыг хамгаалах утгаар тэжээлийн чиглэлийн ургамал тариалалтыг нэмэгдүүлэх зэрэг ийм арга хэмжээнүүд бүхэлдээ энэ хүрээнд хамрагдана.  Хагас дутуу л явж байгаа байх. Тэгэхдээ өнгөрсөн З жилийн ногоон тэжээлийн тарилтыг товчхон гишүүдэд мэдээлчихэд илүүдэхгүй байх гэж бодож байна.  2009 онд нийтдээ 6 мянган га-д тариалж, 12 мянган тонн тэжээлийн түүхий эд авч байсан бол 2010 онд  нэг дахин нэмэгдэж, 12247 мянган га-д тариалж,  41600 тонн ногоон тэжээл, бусад тэжээлийн ургамал авсан.  2011 онд тариалж байгаа нь мөн  500 га-гаар нэмэгдэж байгаа. Ургацын хэмжээнээс  нэмэгдэнэ гэсэн ийм хандлагатай байгаа.


Худаг усны талаар Засгийн газар энэ удаагийн 4 жилийн мөрийн хөтөлбөрийн тоондоо хүрээгүй байгаа. Энэ  2011 оны төсөв дээр Улсын Их Хурал анхаарч 1000 худаг гаргах эх үүсвэрийг тавьж өгсөн. Гэсэн хэдий ч, энэ  4 жилийн хугацаанд дахиад цаад талд нь  12000 худгийг гаргах шаардлагыг  2012 онд шийдэх чиглэлээр ажиллана. Ер нь бид нар худаг усыг зөвхөн энэ худаг гаргах аргаар биш,  аймаг, орон нутгийн өөрт нь худаг гаргадаг техник технологиор нь хөрөнгө оруулалт хийж, шийдвэл жил болгон худагны тухай асуудал энд яригдахгүй болох хандлагыг Засгийн газрын чиглэл болгож барьж байгаа.  Нуур цөөрөм бий болгож,  усан хангамжийг сайжруулах чиглэлээр эхлээд төсөл арга хэмжээгий нь дэмжиж байгаа бид нар.


Н.Энхболд: Баярлалаа. Батлан хамгаалах их сургуулийн, Ахлагчийн сургуулийн гүнзгийрүүлсэн дамжаанд хөдөө орон нутгийн цэргийн анги, байгууллагуудаас ирж суралцаж байгаа цэргийн албан хаагчид төрийн ордон, Улсын Их Хурлын үйл ажиллагаатай танилцаж байна. Та бүхний албанд сурлагын амжилт хүсье. /Алга ташив/


Б.Бат-Эрдэнэ:  Баярлалаа.  Сүүлийн жилүүдэд манай Их Хурал, Засгийн газраас хөдөө аж ахуй, тэр тусмаа мал аж ахуйн үйлдвэрлэлийг хөгжүүлэх, мал аж ахуйн салбарт том хөрөнгө оруулалт, том бодлого гаргасан. Энэ монгол мал хөтөлбөр, малчдын талаар төрөөс баримтлах бодлого, энэ хөрөнгө мөнгөтэйгээ их том ажлыг хийсэн. Хамгийн гол нь энэ хийсэн ажлаа олон түмэнд, айл өрх бүрт, иргэн бүрт сурталчлах, таниулах, хүргэх энэ ажил сайн хийгдэхгүй байна гэж ингэж ойлгож байгаа. Тийм учраас энэ сурталчилах ажлаа нэгдүгээрт хиймээр байна. энэ төрөөс гаргасан, хөрөнгө мөнгөтэйгээ хамт гаргасан энэ бодлого ажил маань хүнд хүрч, түрүүн Их Хурлын гишүүд ч ярьсан. Өрх бүрт, малчин хүнд наалдацтай, үр өгөөжтэй байх талаас нь хэрэгжүүлэх ажлыг зохион байгуулах шаардлага байна. Түүнийг нэгдүгээрт хиймээр байна. Тэгэхээр зэрэг мал аж ахуй бол монголчуудыг үеийн үед тэжээн тэтгэж ирсэн ийм салбар. Тийм учраас энэ дээр онцгой анхаарахгүй бол болохгүй байна. Үүнийг анхаарахад нэгдүгээрт, байгаль орчных нь асуудлыг анхаармаар байна. Бэлчээр хомсдож байна, цөлдөж байна. Тийм учраас үүнтэй холбоотойгоор тодорхой бодлогыг гаргах хэрэгтэй. Үүнийг хэрэгжүүлэх хэрэгтэй. Түрүүн нуур, цөөрөм байгуулах, гол усныхаа усыг тогтоох, тохируулга хийх ажлыг нэгдүгээрт цаг алдалгүй зохион байгуулмаар байгаа юм. Үүнийг хийхийн тулд хамгийн гол нь гол мөрнийхөө урсац бүрэлдэх эхийг бид нар хамгаалах ёстой. 

Энэ хамгаалах хууль, бодлого нь гарчихсан. Гэтэл энэ хуулийг хэрэгжүүлэхгүй байгаа. Энэ дээр Засгийн газар ямар байр суурьтай байна вэ? үүнийг тууштай хэрэгжүүлэх шаардлага байна. Тэгэх юм бол одоо бид нарын яриад байгаа газар тариаланч  адилхан, мал аж ахуй ч адилхан, ер нь монгол хүний амьдралын асуудал, энэ улс орны тусгаар тогтнолын асуудал ерөөсөө үүнтэй ч уяатай, холбоотой байгаа эд шүү дээ. Тэгэхээр үүнийг хүн болгон бүгдээрээ ойлгоод байдаг. Гэхдээ түүнийг цаана нь уул уурхай, мөнгө гэдэг асар их хүчтэй юм байгаа учраас хэрэгжүүлэх талд  хойрго байдалтай хандаад байна. Үүнийгээ та нөхдүүд минь бодооч  ээ. Энэ ажлыг сайн зохион байгуулаач ээ.


Тодорхой нэг асуух юм бол тун хэцүү юм бол энэ хөдөө орон нутагт хүмүүс амьдрах, тогтож суухад хамгийн хэцүү юм бол малын хулгайн асуудал байна. Хичнээн цаг наргүй малаа дагаад, хэдэн мал өсгөөд, тэгээд нэг шөнө хулгайд алдчихаад амьдралаасаа салчихдаг. Эсхүл өөрийнхөө аминаасаа салах ийм аюултай нөхцөл байдал байгаа учраас энэ талд онцгой анхаарал гаргасан бодлого хэрэгтэй байна.  Энэ дээр сүүлийн үед хэрэгжүүлж хийж, үр дүнд хүрч байгаа ямар ажил байна вэ? Түрүүн Баделхан гишүүн хэлсэн, байнга яригдаж байгаа асуудал бол малчдын  зээлийн асуудал байгаа. 


Хоёрдугаар асуудал бол энэ танилцуулга дээр ирсэн байна. Засгийн газраас авах зээлийн хүрээнд 300 сая төгрөгөөр хэрэгжүүлэх юм байна. Энэ ямар /Хугацаа дуусав/


Сү.Батболд: Тодорхой юмнуудыг Бадамжунай сайд нэмээд хэлэх байх. Монгол Улсын Их Хурлаар батлагдсан хууль бол хэрэгжих ёстой. Энэ дээр Засгийн газар хэрэгжүүлэхийн тулд яамдуудад үүрэг даалгавар өгөөд, ингээд судалгаа, тооцоо хийгдээд 2-З удаа Засгийн газрын хуралдаан дээр авч хэлэлцсэн байгаа, хэрэгжүүлэх нөхцөлийг бүрдүүлэх асуудлаар нэлээн төвөгтэй явагдаж байна. Асуудлыг бид хэрэгжүүлж шийдвэрлэх ёстой гэсэн энэ зарчмын байр суурин дээр байна. Ойрын үед энэ ажлыг улам эрчимжүүлнэ.


Т.Бадамжунай:  Сурталчилгааны талаар тийм байгаад байгаа юм. Тэгэхдээ бид нар энэ төрийн бодлогыг хүргэхийн тулд  170 мянган өрх айл болгонд хоёр том бичиг баримтыг гарын авлага болгож хүргүүлсэн. Нэгбүрчлэн тарааж, тараасан айлынх нь гүйцэтгэлийг хүртэл авсан байгаа. Одоо жаахан уншиж, энд тэнд очиход тэнд дотроос нь асуудаг болсон байна.  Тэр талын санаа мэдээ нэлээн авсан байна билээ. Түүнийг бүр гүнзгийрүүлж хүргэнэ. Тэр хүрэхгүй бол  үнэндээ энэ том арга хэмжээнүүдийн үр дүн, өгөөж нь удаашрах тал байгаатай санал нэг байна. Энэ хүрээнд бид нар бүсийн зөвлөгөөнүүд хийсэн. Аймаг, орон нутгууд өөрсдөө зөвлөгөөн, семинарууд хийсэн явдал байгаа. Эд нар бас үр өгөөжтэй байгаа. Ихэнх аймгуудын  өгч байгаа мэдээллээр бол сумдууд өөрсдөө залуу малчдын, ахмад үеийн хосолсон зөвлөгөөнүүдийг хийхээр бэлдэж байгаа юм билээ. Түүгээрээ энэ сургалтуудаа, хоршоо, бирж гээд яригдаад байгаа юмнуудын тодорхой ойлголтод хүрч, энэ зун урагшаа ахисан үйл ажиллагаа нэлээн явах хандлагатай байна.


Хөдөө аж ахуйн зээлийн тухай түрүүн бас давтагдчихлаа. Малын хулгайн талаар манай гэмт хэргээс урьдчилан сэргийлэх зөвлөлийн Нямдаваа байж байгаа, товч хэлэх байх гэж бодож байна.  200 саяын зээлийн тухайд одоо энэ сарын 16-нд Ерөнхий сайд Хятадад айлчлахдаа холбогдох гэрээнүүд, Засгийн газар, Сангийн яам, холбогдох ажлын хэсгүүд  бэлтгэлээ хийж байгаа. Ерөнхий 200 саяын зээлийн чиглэлийг мах боловсруулах үйлдвэр, гурилын үйлдвэр, элеватор,  бага оврын  газар тариалангийн болон мал аж ахуйн холбогдолтой иж бүрдэл, хуурай сүү боловсруулах үйлдвэр, худалдааны төв гэсэн ийм  юм руу 200 саяыг өнгөрсөн Засгийн газрын хурлаараа эцэслэж баталгаажуулсан. Ерөнхий сайдын өгсөн бас нэг даалгавар бол ерөнхий гэрээнээс гадна үйл ажиллагааг эхлүүлэх  гэрээний эхний  шатыг зурах бэлтгэл ханга гэсэн ийм чиглэлээр бид нар ажиллаж байна. Тийм шатанд хүрэх байх гэж ингэж бодож байна. 


Ж.Нямдаваа:  Малын хулгай үнэхээр буурахгүй байгаа юм.  Сая бид нар цагдаадаа үүрэг даалгавар өгөөд, сүүлийн  10 жилд энэ төрлийн гэмт хэргийн нөхцөл байдал ямар байна вэ гэдэг судалгаа хийсэн, цаашдын бодлогыг боловсруулахын тулд. Сүүлийн З жилд гэхэд 5 тэрбум орчим тэрбум төгрөгийн малын хулгай  гарсан байна. Энэ оны эхний 5 сарын байдлаар малын хулгай өмнөх оны мөн үеийнхээс  71,5 хувиар өсчихсөн, цаашдаа ийм өсөх хандлагатай. Малын хулгай өсөх, техник хэрэгсэл ашиглах, зохион байгуулалтын ийм шинжид орчихсон. Малчид маань өөрснийхөө унаа хөсөг, холбоо техникээсээ шалтгаалаад, энэ төрлийн гэмт хэргийг тухай бүр нь  мэдээлэл холбоо дамжуулж чадахгүй байгаатай холбогдуулаад ийм төрлийн гэмт хэрэг буурах биш өсөх хандлагатай байна. Гэхдээ бид нар сая зүүн аймгуудын мал бүхий иргэд, хууль хяналтын байгууллагуудын ажилтнуудын дунд зөвлөгөөн зохион байгуулсан. Одоо баруун аймагт ийм зөвлөгөөн зохион байгуулна.  Үнэндээ бид нар  малчдыг өөрийнхөө өмч хөрөнгөд идэвхтэй байх, малаа хариулж сурах гэсэн ийм төрлийн юманд нь идэвхжүүлэх юм бодож байгаа. 


Ер нь цаашдаа манай хоёр яам хамтраад бүртгэлийн шинэ дүрэм гарсантай холбогдуулаад энэ нь малын хулгайн гэмт хэргээс  урьдчилан сэргийлэх чиглэлийн нэлээн зохион байгуулалттай арга хэмжээ болох болов уу гээд хамтарсан журмуудаа боловсруулаад явж байгаа юм.


Н.Энхболд: Түрүүн Тэрбишдагва гишүүн асуулт асуусан, Гансүх сайд аа. Бэлчээрийн цөлжилт, түүнтэй холбогдуулж авч байгаа арга хэмжээнүүд, цар хүрээний талаар товчхон хариулаарай. Худгаас гадна нуур, цөөрөм, хөв байгуулах асуудлууд яригдаж, хийгдэж байна уу гэж.


Л.Гансүх:Тэгэхээр Цөлжилтийн үндэсний хөтөлбөр батлагдсантай холбогдуулан мөн  Ус үндэсний хөтөлбөр батлагдсантай холбогдуулан бид нар хөв, цөөрөм байгуулах асуудлаар  жил бүрийн төсөвт тусгах, мөн гадна дотны хөрөнгө оруулалтыг ашиглах чиглэлээр хөтөлбөрүүд хэрэгжүүлэх ийм үйл ажиллагаа эхэлж байгаа. 2 жилийн өмнөөс эхлээд З-4 газруудад хөв баригдаад байна. Яг бэлчээрийн цөлжилтийн асуудал дээр Засгийн газрын мөрийн хөтөлбөрт хоёр юм тусгагдсан байгаа. Нэг нь  юу вэ гэхээр, тариалангийн талбай, бэлчээрийн талбайг тойруулаад ойн байгууламж байгуулах, мод тарих нэг асуудал. Нөгөө дэх нь юу вэ гэхээр, усалгаатай газар тариалангийн асуудал хоёр байгаа. Тэгээд  хөрөнгө санхүүгийн асуудал бол мод тарих асуудлыг манай яам хариуцах арга байхгүй. Энэ бол тухайн  бэлчээр болон газар тариалан хариуцаж байгаа аж ахуйн нэгжүүд өөрснөө л хариуцаж хийхээс өөр арга байхгүй юм билээ. Ийм  маягаар шийдэгдэх болов уу гэж бодож байна. 


П.Алтангэрэл: Би ганц нэг зүйл хэлье гэж бодож байна. Их Хурлын чуулганы танхим бол орж ирсэн асуудал бүхнийг шүүмжлээд, асуудал танилцуулж байгаа хүн бүхнийг загнаад гаргадаг газар бас биш л дээ. Болж бүтэж байгаа юмаа, болж бүтэж байгаагаар нь яриад, болж бүтээхийн төлөө явж байгаа хүмүүстээ урам өгөөд гаргадаг ийм газар байх ёстой л гэж ингэж бодож байгаа юм. Тэгэхээр байгуулагдсан энэ Их Хурал, Засгийн газар энэ хугацаандаа мал аж ахуйн бодлогод үнэхээр эргэлт хийсэн гэж ингэж бодож байгаа юм. Өнгөрсөн  20 жилийн хугацаанд бол мал аж ахуйн талаар төрөөс баримтлах бодлого гэдэг чухал бодлогоо гаргачихлаа. Монгол мал хөтөлбөр гээд үнэхээр чухал хөтөлбөрийг баталчихлаа. Өчигдөр гэхэд  Биржийн тухай хууль, өнөөдөр гэхэд мал аж ахуйн зарим бүтээгдэхүүнийг урамшуулал үзүүлэх тухай асуудал гээд гол гол бодлогын чанартай асуудлуудаа хэлэлцээд, энэ мал аж ахуйн чиглэлд хандсан төрийн бодлого үнэндээ зөв чиг хандлага руугаа яг шууд явдаг зам руугаа орчихсон гэж би бодож байгаа юм.


Манай Байнгын хороонд харъяалагдаж байгаа Байгаль орчны яам, Хүнс, хөдөө аж ахуйн яамтайгаа бид нэлээн тулж, хамтарч ажилладаг. Энэ хүмүүстэйгээ болж бүтэхгүй байгаа асуудал, болж бүтэж байгаа асуудлаар ярьж, одоо ямар асуудал нь болох юм бэ? ямар асуудал нь болохгүй юм бэ гээд өдөр тутам харьцаж, мэдээллийг нь сонсоод явж байхад, яг энэ ажлыг гардаж гүйцэтгэж байгаа, галын дунд явж байгаа хүмүүст би заримдаа үнэхээр хэцүү юм тохиолддог л юм байна даа, үүнийг хийж гүйцэтгэхэд бас хэцүү л байдаг юм байна. Бид бас заримдаа загнаад байхын оронд урам өгөөд, дэмжээд байх нь зүйтэй юм байна шүү гэсэн ийм л бодол надад төрж байдаг юм. Ер нь би бодохдоо, сая Монгол мал хөтөлбөрийн зөвлөгөөнүүдийг хийсэн. Энэ дээр малчид маш их идэвхтэй оролцсон. Монгол мал хөтөлбөрийн талаар тодорхой мэдээллүүдийг авсан. Сум, сумандаа очоод яг ийм үйл ажиллагаа зохион байгуулах даалгавруудыг авсан. 

Малчидтай уулзаад явж байхад мэдээллээр их сайн хангагдсан байдаг юм байна.  Телевизүүдийг их сайн харж байна. Бид юу хэлэх вэ гэхээр, миний бодож байгаагаар малчдад, одоо төр засгийн зүгээс буюу бидний зүгээс   хийх юм бол их бага  болсон шүү. Та нарын зүгээс хийх юм их үлдсэн шүү гэдгийг сайн ойлгуулах ёстой юм байна даа гэж бодоод байгаа юм. Тийм учраас бид  юун түрүүнд юу чинь болохгүй байна, юу чинь яачихаад байна? бид яахав гэхийн оронд та нар яах ёстой вэ? та нарын талаар төр хийх ёстой бодлогоо хэрэгжүүлэх ёстой ажлаа хийчихсэн шүү, одоо эзэн хичээвэл заяа хичээнэ шүү. Та нарын л хийх ажил дутаж байна шүү гэдгийг бид төр засгийнхаа зүгээс ойлгуулах ажлаа л хийх шаардлагатай юм болов уу гэсэн ийм бодол төрж байна.


Н.Энхболд:  Санал, үг хэллээ гэж бодох уу. Ганбямба гишүүн асууя.


Н.Ганбямба:  Мал аж ахуйн талаар ихээхэн арга хэмжээнүүд авч явуулж байна. Олон төр засгийн шийдвэрүүд гарч байна. Одоо ганцхан малчин айл өрхөд яаж хүргэх вэ гэдэг асуудал хамгийн гол нь байгаа.  Нүүдлийн болон бэлчээрийн мал аж ахуйг яаж хадгалж үлдэх вэ гэдэг асуудал төр засгийн  төвд байх ёстой гэж ойлгож байгаа. Зарим хүмүүсийн амнаас чинь бүх мал аж ахуйгаа эрчимжүүлнэ гээд хадуураад явчихдаг үгнүүд гардаг шүү дээ. Зарим малчдыг ч бараг айлгаж байгаа. Их өөр юм. Эрчимжсэн мал аж ахуй гэдэг чинь тэс өөр юм. Одоо өнөөдөр бид нүүдлийн болон бэлчээрийн мал аж ахуй гээд энэ байгалиас ургадаг ургамал иддэг, мах сүү хэрэглэдэг орон Монголоос өөр газар бараг байхгүй. Тэр фермер чинь өндөр өртөгтэй, өндөр өртөг зардлаар үйлдвэрлэл явуулдаг, ийм их өөр  технологийг нүүдлийн мал аж ахуй, бэлчээрийн мал аж ахуйтайгаа хольж хутгаад явдаг ийм улсууд их байдаг. 

Тийм учраас бид  мал аж ахуйн  бодлого ярьсан дээр нүүдлийн болон бэлчээрийн мал аж ахуйгаа хадгалж үлдэх асуудал, манай Монгол Улсын хамгийн үнэ цэнэтэй зүйл гэж бодож байгаа. Тэгэхийн тулд малаа өсгөх асуудал цааш цаашид тавигдах ёстой гэж ойлгож байна. Нэгжээс авах ашиг шимийг нэмэгдүүлэх нь мал аж ахуйн бодлогын нэг гол зүйл. Үүнтэй холбогдуулаад нэг зүйл асуухад, одоо манай бэлчээр бол  121 сая га байснаас ухаж төнхсөн, цөлжсөн  113 сая га бэлчээртэй гэж ярьдаг. Тэгэхээр энэ бэлчээр дээр  86 сая хонин толгой бэлчих хэмжээний даацтай, том тоо л доо. Гэтэл яг  нарийндаа бэлчээрийн хомсдол гэдэг яриа юунаас гарав гэхээр худаг ус байхгүй. Одоо бэлчээрийн маань  30 гаруйхан хувь нь л худаг устай, гол  горхитой байгаа байх. Тэгэхээр энэ  113 сая бэлчээрээ бүрэн усжуулахад хэдэн худаг, хичнээн төгрөгийн хөрөнгө оруулалт шаардлагатай вэ гэж асуумаар байгаа юм. Энэ тоог авах юм бол Их Хурал үүнээс бага юман дээр хөрөнгө оруулаад байдаг юм. Тэгэхээр үүнийг жилд  1000 биш, арай ахиухан тоогоор явах юм бол хэдэн жилд бэлчээрээ бүрэн усжуулах боломжтой болох вэ? тэгэх юм бол манай мал одоо энэ  30 хэдэн сая толгой мал чинь дахин өсөхөөр ч боломж байгаа. Манайд бэлчээр бол том бэлчээртэй. Ганцхан усгүйгээс болоод бэлчээрийнхээ гуравны нэг дээр л манай монголын мал бэлчиж байгаа шүү дээ. Тэгэхээр энэ усжуулах асуудлыг шийдэх юм  бол нэг том асуудал байгаа байх гэж тодруулмаар байгаа юм.


Нөгөөтэйгүүр энэ хамтран хөдөлмөрөө хорших ийм урамшууллын асуудлыг бас Их Хурал дэмжиж өгөх, эдийн засгийн урамшууллын ямар ямар урамшуулал байвал илүү хорших сонирхолтой болох бол гэдэг талаар манай Хүнс, хөдөө  аж ахуй, хөнгөн үйлдвэрийн яам бодож байгаа юм байдаг байх. Хамгийн зөв алхам хийж байгаа зүйл бол дэлхийн мал эмнэлгийн байгууллагад хандсан явдал хамгийн зөв алхам. Одоо бид нар уламжлалт харьцаагаа сайжруулаад хойд  хөрш рүүгээ гаргая гэхээр, хонинд  11 шинжилгээ,  7-г нь Москваад хийе гэж тавьж байгаа шүү дээ. Энэ хатуу нөхцөлийг тавихын тулд дэлхийн мал эмнэлгийн байгууллагад хандаж байгаа нь маш зөв алхам. Үүнийг цаашдаа . . . /хугацаа дуусав./


Т.Бадамжунай: Ганбямба гишүүний асуултад хариулъя. Үнэхээр бэлчээрийн даац манай нутгийн хувьд боломжийн гэж хэлж байгаатай санал нэг. Хамгийн гол нь бас  усан хангамж дутмаг байгаагаас болоод эзгүй зэлүүд нутгаа бэлчээрийн зориулалтаар ашиглаж чадахгүй байгаа тал бий. Үүнийг ашиглая гэж бодоход хичнээн ширхэг худаг хэрэгтэй вэ гэсэн тооцоо бол 24700 ширхэг худгийг нэмж гаргах шаардлагатай гэсэн ийм тооцоо байгаа. Тэгэхээр үүнийг бид нар жил болгон 1000-аар гэвэл  24 жил худаг гаргана гэвэл үнэхээр болохгүй зүйл. Тэгэхээр  аймаг болгонд өндөр хүчин чадлын өрөмдөгч машин нэг, нэгийг авч өгөөд, худгийнх нь гол тоног төхөөрөмжийг нийлүүлчих хэмжээнд эдийн засгийн тооцоо хийвэл гайгүй тоо гардаг. Тэр байдлаар нь шийдчихвэл бүс нутагтаа өөр  өөрсдөө юмаа шийдэх боломж нь бүрдэх юм гэсэн ийм бодлого байгаа. Энэ талаар бид нар яг эдийн засгийн үндэслэл, тооцоогий нь хийгээд,  2012 оны төсвийг хэлэлцэх үед оруулъя гэсэн ийм бодолтой байгаа. Тэгээд мянган ширхгээрээ шийдэх үү? техникээр нь шийдэх үү гэдэг нь тухайн үедээ шийдэгдэх байхаа.


Тэр малын эрүүл мэндийн чиглэлээр таны ярьсан саналтай санал нэг байна. Цаашдаа ч бид тэр чиглэлд анхаарлаа хандуулж ажиллана.


Н.Энхболд: Гансүх сайд энэ дээр түрүүчийн усны юмыг товчхон нэмчих.


Л.Гансүх: Тэрбишдагва гишүүн гол нь уур амьсгалын өөрчлөлтийн үед Монгол Улс усны бодлогыг ямар түвшинд авч явах гэсэн зорилгоор асуусан юм  шиг байна, уучлаарай, би байгаагүй учраас. Тэгэхээр, бэлчээрийн усжуулалтын асуудлыг тухайн газрын гүний усны  мониторинг хийж байгаад тогтооно. Түрүүн хэлж байна. Бадамжунай сайд бол ерөнхийдөө энэ газар нутгийн хэмжээнд ийм багцааны байх ёстой гээд. Бид нар бол гүний усны судалгаа, мониторинг хийх, ус хөтөлбөрийн хүрээнд тооцоо гаргасан байгаа. Энэ хүрээндээ тооцоогоо хийж байгаад, хаана хаана ямар хэмжээний нөөц ашиглаж болох вэ гэдэг  прогнозыг ойрын хугацаанд гаргана. Усны менежментийн нэгдсэн төлөвлөгөө гаргахдаа  хийх юм. Түүнээс гадны гол нь газрын гадаргын усыг  урсацын тохируулга хийх замаар борооны ус, цасны усыг тогтоон барьж, голын урсацыг жигд тохируулга хийж, мөн илүүдэл тодорхой хэмжээний усыг гаргаж, ус багатай тухайлбал говийн бүс нутаг байдаг юм уу? бусад газрууд руу зөөвөрлөх замаар усны хангамжийг нэмэгдүүлнэ гэсэн ийм тооцоотой байгаа.


С.Бямбацогт: Баярлалаа, 2-З асуулт байна.


Энэ удаагийн Их Хурал, Засгийн газар, хөдөө аж ахуйн салбарт, малчиддаа урьд өмнө түүхэнд байгаагүй олон олон шийдвэрийг гаргаж, хэрэгжүүлж байгаа. Ганцхан хэрэгжүүлэх ёстой шийдвэрүүд маань төлөвлөх, зохион байгуулах талдаа л үнэхээр Засгийн газар, Улсын Их Хурал анхаарч сайн ажиллаж байгаа. Ганцхан орон нутагтаа аймаг, сум, багийн түвшинд  хэрэгжилт жаахан удаан байна. Энэ дээр анхаарахгүй бол хөдөөд багийн Засаг дарга бол цалинтай малчин л байна. Төрийн мэдээлэл сэтгүүлээс өөр ямар ч мэдээлэл байхгүй, ард иргэддээ  мэдээлэл хүргэдэггүй,  малчид маань зөвхөн телевиз радиогоос мэдээлэл авдаг. Энэ талд жаахан анхаарч өгөөч гэдэг саналыг бас хэлж байгаа юм. 


Үүнтэй холбогдоод  өнгөрсөн жил бас Засгийн газраас  бүс нутаг бүрээс шилдэг сум шалгаруулсан,  100 сая төгрөгийн шагналтай. Энэ үнэхээр хөдөөгийн сумдыг маш идэвхжүүлж, урамшуулсан, өрсөлдүүлсэн арга хэмжээ болсон. Үүнтэй адилхан үнэхээр баг бүртээ хүрсэн арга хэмжээ хийж, хооронд нь өрсөлдүүлэх, урамшуулах, нөгөө талаас хариуцлагагүй ажилласан багуудтай хариуцлага тооцдог болох иймэрхүү идэвхжүүлэх арга хэмжээ авах юм бол үр дүнтэй болж магадгүй юм шиг байгаа юм. Энэ талд анхаарч, цаашид  энэ чиглэлээр юу хийх вэ? бүс нутаг бүрт шилдэг сум шалгаруулсантай адил арга хэмжээг баг бүрт хүргэж хийгээч ээ. Тэгэх юм бол нэлээн үр дүнтэй болж магадгүй, үүнийг бас анхаараач гэсэн асуулт, саналыг тавимаар байгаа юм.


Хоёрдугаар асуултыг Баярцогт сайдаас асуух гэсэн юм. Хөдөөд бид нар өнгөрсөн жилүүдэд малчдыг малын хөлийн татвараас чөлөөлсөн.  Тэгтэл Сангийн яамнаас журмаараа яаж байна вэ гэхээр, малын хөлийн татвараас чөлөөлсөн болохоос биш, ноос, ноолуур, арьс шир, мах сүүгээ борлуулсны татвараас чөлөөлөөгүй. Та ноолуураа борлуулсан байна, арьс шир, махаа борлуулсан байна. Одоо үүндээ ногдох  10 хувийнхаа татварыг төл гэдэг байдлаар урьд нь авдаггүй байсан татвараа сэргээж авч, бидний малын хөлийн татвараас чөлөөлсөн малчдыг, малчид ямар ч татвар төлөхгүй байгаа гэдэг ойлголт маань алга болж байна. Хуулийг нэг мөр ойлгож хэрэглэх талд урьд нь яагаад болоод байсан юм бэ? Одоо яагаад  болохоо байсан юм бол? энэ талд анхаарч, хариулах бололцоо юу байдаг юм бол? үүнийг анхаарч өгөөч гэж хэлмээр байна.


Гуравдугаарт нь, малчдын зээлийн асуудлыг Улсын Их Хуралд өргөн бариад удаж байгаа юм. Улсын Их Хурлын удирдлагаас асуумаар байгаа юм. Яагаад энэ хуулийг  хэлэлцэж өгдөггүй юм бэ? бид нар малчдын зээлийг чөлөөлье гэж яриагүй, Эх орны хишгээс нь малчдын зээлийг төлүүлье.  Тэндээс нь хаагаад өгчихье, нэгэнтээ зээлтэй малчдыг гэдэг асуудал ярьсан юм. Үүнийг ямархуу байдлаар яаж шийдэх юм бол, үүнийг хурдан хэлэлцүүлж өгөөч, үүнийг Их Хурлын удирдлагаас асуумаар байгаа юм.


Дараагийн нэг асуулт, үнэхээр гишүүдийн маань яриад байгаа худаг усны асуудал, тэр тракторын асуудал гээд. Ер нь баг бүртээ нэг нэг худаг, трактортай байх асуудлыг шийдээд өгчих бололцоо боломж байхгүй юм байх даа. Энэ дээр Засгийн газар маань ядаж  2012 онд байдаг юм уу?  тэгээд юу хийж хэрэгжүүлэх юм бол, энэ талаар  1000–аад баг байгаа шүү дээ, тэд нартаа асуудал шийдчих бололцоо байгаа болов уу? энэ талаар юу хийх вэ гэж асуух гэсэн юм.


Сү.Батболд: Зарим зүйлийг нь би хариулъя. Бадамжунай, манай мэргэжлийн сайд нар хариулах байх. Бямбацогт гишүүний асуултад  энд  тэндээс нь хариулъя.


Малчдын зээлийн асуудлыг хүний хөгжлийн сантай  уялдуулаад шийдвэрлэх асуудлаар би түрүүн мэдээлэлдээ хэлсэн байгаа. Засгийн газар  дээр тооцоо судалгаа хийж байна.  Ер нь бол бас Их Хурал, бүлгийн гишүүдэд танилцуулсан байгаа. Энэ чиглэлээр бид нар судалгаагаа эцэслээд  ойрын үед танилцуулахаар бэлтгэж байгаа. 


Засгийн газрын мөрийн хөтөлбөрт тусгагдсан жижиг оврын трактортой холбоотой асуудлыг бид төсвийн мөн гадны зээл тусламжийн энэ хүрээнд шийдвэрлүүлэх ажлыг үе шаттайгаар шийдвэрлээд явж байгаа. Одоо нэлээд том хэсгийг нь 8-10 мянга орчим тракторын асуудлыг  бас цааш тоог нэмэгдүүлэх асуудлыг үзэж, ярилцана гэж бодож байгаа. Бүгд найрамдах Хятад ард улстай байгуулж байгаа зээлийн 500 сая долларын боловсруулах үйлдвэрийг дэмжих, энэ салбарын зээлийн бодлогын хүрээнд  бас бид энэ хөдөө аж ахуйн тоног төхөөрөмж, трактор, мөн угсрах үйлдвэр, энэ бүх асуудлыг хамтад нь шийдвэрлүүлэхээр ажиллаж байгаа. Түрүүн манай салбарын сайд Бадамжунай хэлсэн. Ерөнхий сайдын айлчлалын үеэр энэ чиглэлээр тодорхой алхам хийх, зээлийн ерөнхий хэлэлцээрийг байгуулах, болж өгвөл тодорхой асуудлуудаа энэ зээлийн хүрээнд ялангуяа хөдөө аж ахуйн салбарын хамтын ажиллагаа,   200 сая долларын зээлийн хэлэлцээрийг байгуулах, ажил олгох талд тодорхой тохиролцоонд хүрэх талаар ажиллаж байгаа гэдгийг хэлье гэж ингэж бодож байна.


Т.Бадамжунай:  Ерөнхий сайдын сая  хэлсэн чиглэлээр бид нар ажиллаж байгаа. Ирэх долоо хоногоос Хятадын зээлийн асуудлыг Улсын Их Хурлын Байнгын хороодуудаар бид нар яаралтай оруулж, шийдвэрлүүлнэ. Тэр хүрээнд хэрэв  8000 тракторын зээлийн эх үүсвэрийг Хятадын талаас авч яаралтай  нийлүүлэх асуудлыг зөвшөөрөгдсөн тохиолдолд айлчлын үед гэрээ зурагдаад энэ жилдээ баг болгон, сум болгондоо хүрэх хэмжээний 8000 баг оврын газар тариалангийн болон хадлангийн зориулалтын техник хангагдах байх гэж бодож байгаа. 


Цаашдаа Засгийн газрын мөрийн хөтөлбөрт байгаа зүйл бол энэ бага оврын техникийн дотооддоо угсрах үйлдвэрийг энэ жил бий болгох асуудлыг зорилго болгож байгаа.  Хөдөө орон нутагт үйл ажиллагааны орлого гэж нэртэй орлогын татвар авч эхэлж байгаа асуудал бол өнөөдөр энэ Ерөнхий сайдын мэдээллийн цагаар  хөдөөнийхөн радиогоо тавьж сонсдог болсон байгаа. Энэ асуудал яаж хөндөгдөх вэ гэдгийг чагнаж байгаа байх гэж бодож байна. Энэ жил ноолуурын орлогоос  шууд газар дээр нь татварын байцаагч нар явж, зохих ёсны журам гаргаад түүний дагуу авсан. Авсан хэмжээ нь их биш боловч хүмүүст бууж байгаа сэтгэлгээ нь их буруу явна билээ. Үнэн чанартаа хүн амын орлогын албан татварын тухай хуульд нэмэлт өөрчлөлт оруулах тухай хуулийн төслийн үзэл баримтлал дээр оруулахдаа малчдын аливаа орлогыг бүрэн чөлөөлөх нь зүйтэй гэж уг хуулийн төсөл боловсруулагдсан ийм үзэл баримтлалаар орсон. Гарахдаа ч гэсэн ийм маягаар малчин өрх, мал бүхий этгээдийн орлогыг чөлөөлөв гэж гарсан. Тэгтэл тэр дунд нь үйл ажиллагаа гэдэг үгээр буцааж орлуулаад ингээд авна гэдэг асуудал төрийн бодлого, яг үйл явцын бодлого хоёр зөрж байна гэж ард түмний ярьж байгаатай салбарын сайдын хувьд санал нэг байгаа.


Энэ талаар би Татварын Ерөнхий газрын дарга, Сангийн яамны холбогдох нөхдүүд, мөн орон нутгийн УИХ-ын гишүүдэд байгаа байдлыг мэдээлсэн. Үүнийг аль нэг тал руу нь хагалах хэрэгтэй юм шиг санагдсан. Эс тэгвэл цаашдаа махнаас нь, сүүнээс нь, гурилаас нь, арьс ширнээс нь гээд мөн л үйл ажиллагааг авбал авах үндэслэл нь  нээгдэх маягтай, түүнийг хөдөөгийн малчид нь төрийн бодлого гуйвж байна гэсэн ийм ойлголттой байгааг анхаарах хэрэгтэй.


Н.Энхболд: Баярцогт сайдыг дуудъя. Ер нь сайд нар янз бүрийн ойлголттой байж таарахгүй. Хууль бол хууль. Нэг мөр ойлгоод, нэг мөр жигд мөрдөх ёстой. Тэгэхээр энэ дээр  одоо энэ мэдээллийн цагаар байна уу? эсхүл ямар нэгэн байдлаар хөдөөгийнхөнд, малчдад нэгдсэн ойлголт энэ бол төрийн албан ёсны бодлого, байр суурь, хуулийн заалт шүү гэдэг юмыг өгөхгүй бол Баярцогт сайд тэгсэн гэж хэлээд нэг хэсэг нь өгөх гээд байдаг, нэг хэсэг нь Бадамжунай сайд тэгсэн гэж хэлээд ингээд хоёр өөр ойлголт яваад байж болохгүй. Энэ дээр албан ёсны хариу өгөх ёстой. Баярцогт сайдыг дуудуулчихъя.


Р.Гончигдорж:  Баярлалаа.  Энэ салбарт төрөөс явуулж байгаа бодлого, авч байгаа арга хэмжээ хангалттай байгаа. Одоо энэ олон төрлийн арга хэмжээнүүд өөрөө нэг цогц юм шүү гэдэг  тэр асуудалд нь нэгтгэж, зангидах бодлогын арга хэмжээг ямар арга замаар авч байна вэ гэдэг бол эцсийн үр дүн л дээ. Тэгээд Ерөнхий сайдын хэлж байгаатай санал нэгтэй байна. Мал аж ахуй гэдэг бол нэг талаас эдийн засгийн элемент, нөгөө талаас нийгмийн элемент.  Задлах юм бол энэ олон төрөлтэй эдийн засгийг хөгжүүлэх ёстой гэдэг дээр олон талт эдийн засгийн нэг гол суурь нь мал аж ахуй, нөгөө талаас  энэ бол хүнсний аюулгүй байдал. Нөгөө талаас байгаль орчны асуудал, бүр нэг чухал зүйлийг тэмдэглэлээ. Энэ бол үнэхээр Монголын нүүдлийн соёл иргэншлийг зөөгч, энэ өв гэж үзэх ойлголтууд мөн л дөө. Энэ болгоныгоо хүчин зүйл болгож авч, үзээд явуулахад бидний бий болгосон бодлогууд маань яаж ажилламаар байна вэ гэдэг дээр бас санаа бодлоо зангидаж байгаа гэдэгт эргэлзэхгүй байна.


Бид нар санаа зовж, шийдэж байгаа асуудал олон байгаа. Энэ бол нэг талаас сайн боловч, нэг талаар муу л даа. Бид нар санаа зовж шийддэг биш, санаа тавьж, санаа уужуу шийдлээ гаргачихсан тэр бодлогоо л хэрэгжүүлээд явах юм бол санаа зовж шийддэг асуудал нь аяндаа шахагдаад, аяндаа алга болоод явах ёстой. Бид нар товчоор гал унтраах гэдэг. Тэгэхээр зэрэг саяны гаргасан бүх бодлогууд маань санаа уужуу шийдэл болсон гэдэг тэр цогц асуудал руугаа орж, энэ болгон юутай холбоотой болох вэ гэхээр, бид нар энэ мал бүхий иргэн, малчид маань өөрсдөө цоо шинэ оролцогч болох л шаардлагатай байгаа юм. Хуучин бол  хоршоо нэгдэл гэж байсан, тэр бол өмчлөгч, өөрийнхөө аж ахуйг иргэдээр эрхлүүлж байсан ийм зүйл. Одоо бидний хоршоо гэж ярьж байгаа нь өөрсдөө өмчлөгч нар, бүтээгдэхүүнээрээ хувь нийлүүлэх замаар хамтран өмчилсөн шинэ үйлдвэрлэлийг бий болгох, шинэ ашиг орлогын эх үүсвэрийг бий болгох гэсэн энэ агуулга руу л явж байгаа гэж ойлгож байгаа л даа. 


Тийм учраас энэ хоршоо гэдэг хуучин ойлголт руу аваачихгүй, шинэ ойлголт гаргахын тулд та бүхэн бас үгээр дамжсан хуучин сэтгэлгээ биш, цоо шинэ ойлголт руу орох чиглэлд юм хиймээр. Энэ агуулгаараа малчин гэсэн сургалт, үйлдвэрлэлийн төвийн хэлбэрээсээ больё л доо. Ерөөсөө бид нар загварууд бий болгох хэрэгтэй байна гэж боддог юм. Хамгийн том ноолуурын эцсийн бүтээгдэхүүн хийдэг том үйлдвэрүүд өөрсдөө анхан шатны боловсруулалт хийдэг жижиг, дунд үйлдвэрлэлүүдээ бий болгож, гэхдээ өмчийн харьяаллаар биш. Тэр анхан шатны үйлдвэрүүд нь анхан шатны борлуулалт хийдэг өрхийн үйлдвэрлэлтэйгээ холбогдож, өрхийн үйлдвэр маань иргэний орлоготойгоо холбогдсон ийм пирамид сүлжээгий нь бий болгох сургалтуудыг нь зохион байгуулах, энэ чиглэлд яаж ажиллаж байна вэ? 


Т.Бадамжунай:  Гончигдорж гишүүний асуултад хариулъя.  Үнэхээр яг таны хэлж байгаа бол зөв зүйтэй, бид бүхэн анхаарч ажиллах ёстой, ажиллаж байгаа зүйл гэж хэлмээр байна. Энэ дотроо хамгийн гол асууж байгаа зүйл нь бол хоршоо гэдгийг шинэ утгаар нь зөв байгуулаарай гэсэн саналтай санал нэг байгаа. Тийм ч учраас анх төрийн бүх бодлого бол нөхөрлөл, хоршоо энэ чиглэлд хандсан бодлого нь уягдахаар орсон байгаа. Малчдын талаар төрөөс  авах бодлого дээр ч байгаа, Монгол мал хөтөлбөр дээр ч байгаа. Хөдөө аж ахуйн бирж дээр байгаа. Өөрөө Хоршооны тухай хууль дээрээ бас тодотгол явж байгаа. Ингээд тэр рүү бид нар хуучин хоршоо гэдэг ойлголтоор биш, шинэ яг таны хэлдгээр өөрөө гишүүн нь, өөрөө өмчлөгдөнө,  өөрөө эрх мэдэлтэн нь байна гэсэн ийм утгаар явагдана.


Малчин гэдэг бол хуучин  хүний сүргийг хариулагч биш. Өнөөдөр малчин гэдэг үнэмлэхүй мэргэжилтэн юм гэдэг энэ статусыг өндөрсгөх, энэ бодитой байдлаа төр баталгаажуулах ажлыг хийнэ гэдгийг сая Ерөнхий сайдын сүүлийн онцгойлон үзсэн 4 зүйлийн нэгд нь энэ орж байгаа.  Малчин өрх айл  гэдэг өөрөө  онцгойлсон субъект аж ахуй юм гэдгийг баталгаажуулна гэж, төрөөс гаргасан эрх зүйн үйл ажиллагааг, бодит хэрэгжүүлэх  ажлыг 2011 оны сүүлийн хагаст хийнэ гэж ойлгож болно.


Ц.Сэдванчиг:  Ерөнхий сайд ОХУ-д айлчлах үед малыг эрүүлжүүлэхэд зориулж,  375 сая рубль буцалтгүй тусламжаар олгосон гэж байгаа. Тэгээд энэ хүрээнд  махыг экспортлох, малыг экспортлох давхар ярьсан болов уу гэж болох юм. Тэгээд энэ их олон жил яригдаж байгаа асуудал. Хэзээ махыг, малыг энэ хойд   хөрш рүү гаргадаг болох вэ?  зөвхөн малаар тогтохгүй, ерөөсөө ОХУ, хил гаалийнхаа татварыг жаахан чөлөөтэй болгох, Монгол Улсад боломж олгох цаг мөч ирэх нь үү? Ерөнхий сайд аа.  Энэ төмөр зам, Таван толгой гээд том эрх ашигтай холбож жижиг асуудлуудаа шийдэх цаг болчихсон доо. Уламжлалт том зах зээл шүү дээ, нэгд.


Хоёрт, Биржийн тухай хуультай холбогдож, ер нь энэ мал аж ахуйн салбарт зориулж гаргаж байгаа төрийн бодлоготой холбогдож, мал аж ахуйн гаралтай түүхий эдийг орон нутагт нь анхан шатны тордолт хийдэг энэ тал руу явахаас өөр аргагүй болж байгаа юм.  Энэ бодлоготой уялдуулж, үйлдвэрийн байршлыг Засгийн газар чухам яаж тодорхойлж, яаж ажиллуулах гэж байгаа юм бол?  Улаанбаатарт үйл ажиллагаа явуулж байгаа анхан шатны үйлдвэрүүдийг орон нутагт шилжүүлэх, эсхүл өөр газар байршуулах, энэ маань Туул голын бохирдолтой ч холбогдож, нийслэлээс олон жил ярьж байгаа боловч энэ ажил болдоггүй юм байна. Нэг үеийг бодоход бас ч хөдөө орон нутаг руу цахилгааны асуудал шийдэгдээд, шилжүүлэх. Орон нутагт нь анхан шатны тордолт хийх боломж бүрдсэн байгаа л даа. 


Дараагийн асуудал, гол нь дунд, доод шатандаа энэ салбарын бодлогыг чухам яаж ойлгож ажил болгох гэж байгаа бол гэдэг дээр эргэлзээ багйаад байгаа юм. Бид Их Хурал, Засгийн газрын түвшинд бодлогын олон бичиг баримт гаргаад, энэ салбартаа ач холбогдол өгөөд яриад байна. Харин дунд, доод шатандаа чухам ямар ойлголттой байдаг юм бол, яаж энэ ажлыг хөрсөн дээр буулгах гээд байгаа юм бол? Засгийн газрын бүрэн эрхийн хугацаа жил хүрэхгүй хугацаа үлдлээ. Энэ хугацаанд уул уурхай руугаа анхаарлаа  чиглүүлээд, энэ дээр ач  холбогдол өгөөд, энэ ажлыг орхигдуулчих вий, хүчийг нь сааруулчих вий гэсэн л болгоомжлол байгаад байгаа юм даа. Ерөнхий хандлага ч гэсэн уул уурхай гэж манай Засгийн газар гол анхаарлаа чиглүүлээд, энэ хөдөө аж ахуйг  хаячих гээд байна уу гэж . . . /хугацаа дуусав/.


Сү.Батболд: Сэдванчиг гишүүний асуултад хариулъя. Нэгдүгээрх нь ерөнхий асуулт юм даа. Засгийн газар ер нь уул уурхай руу л асуудал хандуулаад, бусдыг нь хаяад байна гэсэн ойлголт байна гэж. Тэгэхээр энэ буруу ташаа ойлголт байна гэж бодож байна.  Засгийн газар аль болохоор эдийн засгийн шинэчлэлийг нэлээн өргөн хүрээтэй хийе. Эдийн засгийн өрөөсгөл бүтцийг өрөөсгөл байдлаас нь гаргах ёстой. Түүхий эдийг экспортлогч биш, боловсруулалтыг дэмжих ёстой. Мэдлэгт суурилсан эдийн засгийн энэ суурийг бүрдүүлэх ёстой гэдэг  ийм бодлогын асуудлуудыг  дэвшүүлж, хөтөлбөр, бодлогын баримт бичиг,  эрх зүйн баримт бичгүүдийг оруулж байгаа. 


 Уул уурхайн салбар дээр зохицуулалт хамгийн их шаардагдаж байгаа учраас энэ дээр нийгмээсээ, эдийн засгаасаа, улс төрөөсөө үндэслээд, энэ салбарыг зөв зохистой гольдрилд оруулах бодлогын ажлыг Засгийн газар зохион байгуулж байгаа. Түүний зэрэгцээ бусад үйлдвэрүүд,  тэр дотроо жижиг, дунд үйлдвэр, хөдөө аж ахуй, энэ чиглэлээр авч хэрэгжүүлж байгаа бусад чиглэлийн дэд бүтцийг хөгжүүлэх чиглэлээр шинэ бүтээн байгуулалтыг хөгжүүлэх чиглэлээр томоохон хөтөлбөрүүд оруулж, эдийн засгийн томоохон шийдлүүдийг гаргаж байгаа. 


Өнөөдөр яг нэг асуудал нь болж байгаа хөдөө аж ахуйн салбар дээр өнгөрсөн З жилийн хугацаанд хамтарсан Засгийн газрын түвшинд хөдөө аж ахуйн салбар дээр төрийн бодлогыг яаж гаргаж тавих вэ? эрх зүйн зохицуулалтыг яаж хийх вэ?  Бодитойгоор дэмжлэгийг яаж хийх вэ гэдэг ийм зохион байгуулалтын, санхүүжилтийн, эрх зүйн, магадгүй сэтгэлгээний энэ өөрчлөлтийг хийх талд  суурийг нь тавьсан эхлэлийг нь тавьж байгаа гэж ингэж бодож байна. Тийм учраас өнөөдөр бид энэ асуудал дээр  зарим талаараа урмын үг, зарим талаараа ажлын ташуур аль алиныг нь сонсч байна гэж бодож байна.


Хөдөө аж ахуйн салбар дээр махны болон хөнгөн үйлдвэрийн бүтээгдэхүүний экспортыг нэмэгдүүлэх талд манай уламжлалт зах зээл ОХУ-тай ярилцах ёстой гэдэг асуудлыг  бид тууштай тавьж байгаа. Монгол Улс талаасаа  бол. ОХУ-ыг Дэлхийн худалдааны байгууллагын гишүүн болж байгаатай нь холбогдуулаад бид нар протокол байгуулсан. Манай улсын уламжлалт экспортын бүтээгдэхүүнүүдийг  хөнгөлөлттэй тарифаар  авах хоёр талын гэрээ хэлэлцээр, худалдааны хэлэлцээр байгуулъя гэсэн энэ хэлэлцээрийн төслийг 2005 онд би тэр үед Үйлдвэр, худалдааны сайдаар ажиллаж байсан, гардуулсан байгаа. Өнгөрсөн онд би Ерөнхий сайдын хувьд ОХУ-д айлчлал хийж, Ерөнхий сайд Путинтай хийсэн хэлэлцээрийн гол сэдвүүдийн нэг бол манай экспортыг нэмэгдүүлэх, мөн энэ худалдааны хэлэлцээрийг байгуулах, тарифын хэлэлцээр байгуулах асуудлыг бид  нар төслөө өгчихөөд, үүнийгээ нэлээн эрчимжүүлэх талд ярьсан. 


ОХУ бол олон талт хэлэлцээр, Дэлхийн худалдааны байгууллага, мөн Евро Азийн нэгтгэл буюу энэ тусгаар улсуудын холбооны  нэгдэл, энэ улсуудынхаа хүрээнд Казакстан, Белорусстай хийсэн Гаалийн холбоо болон бусад хэлэлцээрт нэгдэн орох, нэг үгээр хэлбэл олон талт хэлэлцээрт нэгдэн орох боломж байна. Бид хоёр талаараа шууд хэлэлцээр байгуулах боломж байхгүй гэсэн ийм асуудлыг  тавьдаг. Бид энэ асуудал дээр нэлээн нухацтай судалж, Монгол Улсын уламжлалт экспортын бараа бүтээгдэхүүн тодорхой нэр төрлийн бүтээгдэхүүнээр хөнгөлөлттэй тарифаар орох, нийлүүлэх энэ саналыг  тодорхой 100 орчим нэр төрлийн бараа бүтээгдэхүүнээр гаргаад, оросын талд хүргүүлчихсэн байгаа. Мөн бусад яриа хэлэлцээрт багцалж, уялдуулж, шийдвэрлэх энэ боломжууд, угтуулан тавих нөхцөлийн хүрээнд томоохон энэ уул уурхай, дэд бүтцийн төслийн хүрээнд ярих талд уялдуулах оролдлого хийж байна. 

Ерөнхий сайдын айлчлалын үеэр Оросын талтай ярьсан 375 сая рублийн буцалтгүй тусламжийг шийдвэрлэсэн байгаа, айлчлалын үеэр. Энэ ажил маань хоёр яамдын хооронд, хоёр байгууллагуудын хооронд судалгаа өнгөрсөн 5 сар гаруйн хугацаанд энэ ажлууд хийгдээд, ингээд эхний шатны ажил буюу 8,5 сая тун вакцин ачихаар бэлэн болж байгаа юм.  Үндсэндээ энэ бол сүүлийн хагас жил энэ салбарт хийгдэж байгаа, ялангуяа малыг эрүүлжүүлэх, ОХУ-д мал, махыг экспортлоход дэм, тусламж болох ийм томоохон арга хэмжээ болж байна гэж үзэж байна. Өмнө олон жил яригдаж байсан асуудал үнэн. Энд нэг талаасаа төрийн зохицуулалт энэ монгол мал, бодлого талаасаа бүрэн хийгдэж, хараахан бас малчдын талаар, малаа дэмжих талаар бодлого маань тодорхой болоогүй байсан нэг талаасаа. 

Нөгөө талаасаа хамгийн гол бидний бэрхшээл байдаг санхүүжилтийн асуудал маань шийдэгдэж, мал эрүүлжүүлэх хөтөлбөр дээр чадахгүйтэй байсантай холбогдуулаад асуудал яриа болж олон жил явсан. Энэ ажил бодитой ярианаасаа ажил руу орох энэ чиг хандлага бол энэ хөтөлбөрүүд, энэ үйл ажиллагаануудаар орох эхлэл тавигдаж байна гэж үзэж байгаа юм. Баярлалаа.

Т.Бадамжунай:  Үйлдвэрүүдийн байршлын талаар бид нар хятадын зээлийн асуудалтай уялдуулаад Улсын Их Хурлын гишүүд, Байнгын хороодуудад байршил, менежментээ цаашид ямар арга барилаар явах юм бэ? ашиглах юм бэ гэдгийг бүгдийг ирэх долоо  хоногт танилцуулагдана. Түүхий эдийг аль болох түшиглэсэн, одоогоор ерөнхий тоймлож хэлбэл  2,5 сая толгой бог малын махны үйлдвэр нэг байна гэсэн ийм байршлаар явж байгаа. Тийм учраас зөвхөн төв рүүгээ чиглэсэн маягтай биш гэж ойлгож болно.


 Худалдааны талаар сая Оростой хийсэн баланс, алдагдал, зөрүүг ойртуулах талаар Ерөнхий сайд сая нэлээн тодорхой хэлчихлээ.


Н.Энхболд: Түрүүн Бямбацогт гишүүн асуусан, Баярцогт сайд аа, малчдаас зарсан ноолуур, борлуулсан ажил үйлчилгээнээс нь татвар авч байгаа тухай, энэ талд нэг мөр ойлголт өгөхгүй бол янз бүрийн хариулт явагдаад байна. Энд хариулт өгье.


С.Баярцогт: Бямбацогт гишүүний асуултад хариулъя. Бид нарын ярьдгаар малын хөлийн татвар буюу мал бүхий иргэдийн энэ бол орлогын албан татвар. Тэгэхээр тэр хүмүүс бүгдээрээ ажил үйлчилгээ явуулж байгаа орлогоосоо, орлогын албан татвараас чөлөөлөгдөх ёстой. Ямар хүндрэл гарч болзошгүй вэ гэхээр, ноолуур тушаахад, ноолуурын үйлдвэрүүд тодорхой хэмжээний татвар авчихсан байж магадгүй. Яагаад гэвэл энэ ченж авчирч өгч байна уу? эсхүл малчин авчирч өгч байна уу гэдгийг ялгахгүйгээр. Тийм байгаа, яг үүнтэй холбоотой Батбаяр гишүүн орон нутагт бичиг явсан тухай ярьж байна. Эд нарыг бид бүгдийг нягтлаад эргэж хариу тайлбарууд өгье гэдгийг хэлэх гэсэн юм.


Энэ бол орлогын албан татвар гэдгээр нь ойлгох ёстой. Манайхан ярианы хэллэгээр ойлгоод, малын хөлийн татвар гэхээр малтай холбоотой татвар гэж ойлгоод байгаа юм. Энэ бол малчин өрхийн хувь хүний орлогын албан татвар учраас бүх орлогын албан татвараас чөлөөлөгдөх ёстой. Баярлалаа.


Н.Энхболд: Нэгдсэн журмаар их зөв тайлбар өгөхгүй бол хөдөөд бас  ойлголт, эргэлзээтэй байх шиг байна шүү. 


Д.Оюунхорол: Баярлалаа. Хөдөө аж ахуйн талаар төрөөс баримтлах бодлого, шийдвэрүүд  маш сайн явсан. Сүүлийн 20 жил байхгүй хэмжээнд хөдөө аж ахуйн салбарын талаар баримтлах ийм бодлого шийдвэрүүд гарч хэрэгжиж байгаа. Энэ чиглэлээр манай Хөдөө аж ахуйн яам бас тодорхой ажил хийж байгаа явдалд талархдаг. Олон малчидтай уулзахад энэ чиглэлийн гарч байгаа шийдвэрүүдэд баярладаг. Дараа нь хэд хэдэн зүйлд анхаарч өгөөч гэж хүсмээр байна. 


Нэгдүгээрт, Бэлчээрийн тухай хуулийг гаргах асуудлыг яаралтай шийдвэрлээч ээ. Бэлчээр чинь өөрөө эзэнгүйдэж байна, бэлчээр доройтож байна, цөлжилт  нэмэгдэж байна. Малын тоо бол нэмэгдэж байна, бэлчээрийн даац чинь өөрөө даахгүй болж байна. Тийм учраас өвс, ургамлын төрөл чанар ч муудаж байна. Бэлчээр нь талхлагдаж байгаа учраас энэ бэлчээрийг эзэнгүй байлгах асуудал их буруу юм. Тийм учраас Бэлчээрийн тухай хуулиа гаргаад, бэлчээрийг хуваарьтайгаар эзэмших, ашиглуулах, өмчлүүлэхгүй, эзэмшүүлэхгүй, өөрөөр хэлбэл хувьчлахгүй гэсэн үг. Иймэрхүү маягаар ийм шийдвэр гарчих юм бол энэ бэлчээр эзэнтэй болж,  энэ асуудал тодорхой хэмжээгээр шийдэгдэнэ. Малчид өөрсдөө үүнийг бас хүсч байна. Тийм учраас энэ ажлыг нэлээн сайн шийдвэрлээч ээ. Өнөөдөр малын тоо хэмжээ хязгааргүй өсөөд, өөрөөр хэлбэл   мянгат малчдын тоо өсч байгаа нь сайн боловч, нөгөө талдаа өнөөдөр бэлчээрийг талхалж байгаа, доройтож байгаа энэ байдал бол үүнтэй зайлшгүй холбоотой байгаа учраас энэ асуудалд ямар байдлаар хандъя гэж бодож байна вэ? яам бодлогоо тодорхой байдлаар хариулж өгнө үү.


Хоёрдугаарт нь, малчдын эрүүл мэндийн асуудалд онцгой анхаараач ээ. Өнөөдөр Монгол хүний дундаж наслалтыг ойролцоогоор хөдөө орон нутагтаа  63-65 байна, Улаанбаатар хотод 68 гэдэг иймэрхүү статистик тооцоо судалгаа гарсан. Тийм учраас энэ бол бас харьцангуй залуугаараа л малчид маань цаашаа харчихаад байна. Тийм учраас тэр тусмаа эрчүүдийн эрүүл мэндийн асуудал бүр илүү их онцгой анхаарал татаж байгаа асуудал. Тийм учраас малчдыг эрүүл мэндийн даатгалд хамруулах, нийгмийн даатгалын шимтгэлд хамруулах, өөрөөр хэлбэл амьдралын ирээдүйн баталгааг сайн бий болгож өгөх хэрэгтэй байна. Нөгөө талаас эрүүл мэндийн үзлэгт энэ иргэдээ хамруулах асуудал дээр онцгой анхаарч өгөөч ээ. 

Тэр тусмаа би Ерөнхий сайдыг бүр энэ асуултад хариулж өгөөч гэж бодож байна. Малчдыг эрүүл мэндийн үзлэгт хамруулах асуудал хөдөө аж ахуйнхны талаар энэ асуудалд онцгой анхаараач, энэ дээр ямар зүйл хийх вэ? үнэхээр хөдөө амьдарч байгаа хэдэн малчид маань хот, хөдөөгийн ялгаа арилаагүй байгаа, эрүүл мэндийн үйлчилгээ, хөдөө орон нутагтаа шуурхай биш байгаа учраас энэ асуудал шийдэгдэж чадахгүй байна. Хавдрыг дандаа эцсийн шатанд нь очиж оношлуулж байна. Өнөөдөр хөдөөгийн  нийт хавдраар өвчлөгсдийн  57 хувь нь элэгний хорт хавдраар өвчилж байна гэсэн ийм статистик тоо гарсан байгаа юм. Гэтэв энэ чиглэлээр, элэг гэдэг хөтөлбөрийг хэрэгжүүлж, элэгний эмчилгээг онцгой анхааръя гэсэн Засгийн газрын мөрийн хөтөлбөр бий. Тэгээд энэ чиглэлээр тодорхой арга хэмжээнүүд авагдахгүй байна гэсэн ийм бодолтой байна. 


Н.Энхболд: Зоригт гишүүний урилгаар Монголын бизнес энкубаторын үндэсний нэгдсэн холбооны удирдах зөвлөлийн гишүүд, төрийн ордон чуулганы үйл ажиллагаатай танилцаж байна. Та бүхэнд гишүүдийнхээ нэрийн өмнөөс ажлын амжилт хүсье. /Алга ташив/.


Сү.Батболд: Оюунхорол гишүүний асуултад хариулъя.  Нэгдүгээрт, малчдын талаар баримтлах бодлого, авч байгаа арга хэмжээний талаар маш тодорхой нэг талаасаа баримт бичгүүд гараад Засгийн газраас авч хэрэгжүүлж байгаа арга хэмжээний талаар нэлээн тодорхой сая мэдээлэл өгсөн байгаа. Онцгойлж тодруулж асууж байгаа зүйл бол яг малчин хүний эрүүл мэнд, түүнийг яаж хангах ёстой вэ? урьдчилан сэргийлэх ёстой вэ? яаж хүргэх ёстой вэ гэдэг асуудлыг тодотгож гишүүн тавьж байгаа нь зөв зүйтэй асуудал. Энэ чиглэлээр бодлого хэдий байгаа ч гэсэн бодитой яаж очих вэ гэж. 


Засгийн газраас малчиддаа хүргэх энэ бодлогыг нэгдүгээрх нь, эрүүл мэндийн салбарт оруулж байгаа хөрөнгө оруулалт, мөн түүний үйлчилгээний хүртээмж, чанарыг дээшлүүлэх замаар. Тэр дотроо, түүнийг бол нийслэл, орон нутаг, аймаг, сум, баг руу. Түүнээс цаашлаад орон нутаг руу хүрэх энэ бодлогыг хийх ёстой гэж ингэж үзэж байгаа. 

Томоохон хөрөнгө оруулалт эрүүл мэндийн салбарт хийж байгааг та бид сайн мэдэж байгаа. Энэ дотор онцгойлж байгаа нэг том хөтөлбөр бол алсын зайн оношлогооны төвийг бид  БНСУ-ын Засгийн газрын хөнгөлөлттэй зээлийн 45 сая ам долларын түвшинд хүргэх, хөнгөлөлттэй зээлийн энэ хүрээнд шийдье. Энэ ямар боломжийг бүрдүүлэх ёстой вэ гэвэл бидний хөдөлгөөнтэй, нүүдлийн энэ оношлогооны машин цэгүүдийг ажиллуулах энэ боломжийг бүрдүүлнэ. Энэ маань иргэддээ хүрч очиж ёстой гэдгийг бүсээр нь, цаашилбал аймгаар нь хийх энэ бодлогыг, энэ оношлогооны төвтэй, алсын зайн оношлогооны төвтэй зайлшгүй иргэдээ, малчдаа тэр дотроо юуны түрүүнд оношлох, бидний ярьж байгаа хамгийн түгээмэл, хамгийн эрсдэлтэй, аюултай энэ өвчнүүдээс урьдчилан сэргийлэх, мөн эмчлэх энэ чиглэлийг бүрдүүлэх бодлогыг энэ зээлийн хөтөлбөрийн хүрээнд  хэрэгжүүлэхээр тохиролцож байгаа гэдгийг хэлэх нь зүйтэй гэж бодож байна. Бусад хөтөлбөрүүдийн дотор.


Мөн түүний зэрэгцээ ер нь бол  яг малдаа ч гэсэн бид хүрэх ёстой гэж үзэж байгаа юм. Би түрүүн хэлсэн байгаа.  Хүн амаа эрүүл хүнсээр хангах зорилгоор нийт мал сүргээ бид нар малдаа энэ жил З удаа хүрье. Нэгдүгээрт нь, нийт мал сүргээ вакцинжуулъя, хоёрдугаарт нь туулгалт хийе,  мөн угаалгад хамруулъя. Энэ ажлыг зохион байгуулах ёстой гэж үзэж байна. Энэ ажлыг зохион байгуулах, саяны эрүүл мэнд, бүх талаас нь зохион байгуулахад малчдад хүргэх талд төрөөс авч байгаа нэг том бодлогын арга хэмжээ бол энэ Монгол мал хөтөлбөрийн хүрээнд  зөвхөн мал аж ахуйн салбарт зарцуулах төсвийн хөрөнгийг хоёр дахин нэмэгдүүлснээс гадна бүх суманд мал эмнэлэг, үржлийн тасгийг З хүний бүрэлдэхүүнтэйгээр байгуулж, ажиллаж байгаа нь энэ салбарт мал аж ахуй, малчиддаа хүрэх энэ анхаарал дээр хийж байгаа томоохон ийм бодлого гэж ингэж үзэж байна.


Дээр нь хөдөөд ажиллаж байгаа малын эмч нар, эдгээрийг сургах, мэдлэг чадварыг нь нэмэгдүүлэх талд бас анхаарч, арга хэмжээнүүд авахаар төлөвлөж байгаа. Баярлалаа.


З.Энхболд: Би Бадамжунай сайдаас Хятадын  200 сая долларын зээлийг хэрхэн хэрэгжүүлэх гэж байгаа талаар асуух гэсэн юм. Баахан үйлдвэр бичсэн байна. Хуурай сүүний үйлдвэр 5, махны үйлдвэр  15, гурилын үйлдвэр  4, 8000 трактор гээд. Тэгээд үүнийгээ яаж хэрэгжүүлэх гэж байгааг тайлбарлаж өгөөч. Улс бол мэдээж үйлдвэр барихгүй байлгүй дээ, бодоход. Урьд нь Хөдөө аж ахуйн яамны их буруу сургамж байгаа л даа. Тракторыг худалдаж авчраад, тэгээд нөгөө дэх нь ажилладаггүй. Хувь хүнд зээл өгөөд трактороо авсан бол өөрөө хэрэглэх юм чинь сайн юм авна шүү дээ. Танай яамныхан авахдаа  хамгийн хогийн хямдхан юмыг авчраад, үнэ нэмээд зарчихдаг. Тэгээд нөгөө дэх нь сар ажиллахгүй нурж  унаад байдаг л даа. Энэ зээлээр баригдах үйлдвэрүүд хаана төслөө бичих юм бэ? барьцаатай зээл байх юм уу? заавал  Хятадад үйлдвэрлэсэн юм авах юм уу?  нөхцөлтэй юм уу? нөхцөлгүй юм уу?  дуртай газраасаа  трактораа авч болох юм уу? энэ  талаар танин мэдэхүйн юм хэлж өгөөч.


Үйлдвэрийг улс явуулахгүйгээс хойш хэрхэн хэрэгжүүлэх гэж байгаа, урьд нь танай яамны хийсэн буруу юмнаас энэ яаж өөр байх юм бэ гэдэг талаар ярьж өгөөч.


Т.Бадамжунай: Энхболд гишүүний асуултад хариулъя. Түрүүн би бас яриан дундаа хийсэн.  Энэ талаар ирэх долоо хоногт дэлгэрэнгүй мэдээлэл, материал Их Хурлын Байнгын хороодуудаар орох учраас  зээлийн хэлэлцээрийн чиглэлээр, материал бол хүргэгдэнэ. Өнөөдөр товчхон танин мэдэхүйн чиглэлээр хэлэхэд, бид нар нэгдүгээрт, энэ үйлдвэрийг улсын үйлдвэр болгож, улсын хөрөнгө болгож ингэж зээлэхгүй ээ. Төр бол түлхүүр хүлээлгэх нөхцөлөөр зээл, үйлдвэрлэл, технологи, стандарт, бичиг цаасыг боловсруулаад, энэ салбарт үйлдвэрлэлийг бий болгох нөхцөлийг нь бүрдүүлж өгөөд, тухайн бүс нутгууд дээр  тухайн үйлдвэрийг жишээлбэл, малчид нэг махны үйлдвэр гэхэд 2,5 сая малын нэг радиус дотор нэг махны үйлдвэр байхаар тооцож байгаа. 

Одоо манай орон нутагт байгаа боломжийн үйлдвэрүүдээ хасаад, дээр нь үүнийг тооцож байгаа. Тэгээд жилдээ гаргах малынхаа эргэлтийн хүчин чадалд тооцсон ийм тоогоор хийсэн. Тэр үйлдвэрийн эзэд нь бол мах нийлүүлэгч, малчид өөрснөө, хувьцаа эзэмшигч хэлбэрээрээ, хамтлаг хэлбэрээр ингэж хоршиж тэр үйлдвэрээ авч явж, үйлдвэрийнхээ төлөө түүхий эдээ хангахын төлөө, үйлдвэрээ ашигтай байлгахын төлөө  ийм үйл ажиллагааны нэгтгэсэн хэлбэрээр хийнэ. Зээлээ бол тэр үйлдвэрийг ашиглаж, үйлдвэрлэлээ явуулж ашиг  орлогыг авч байгаад, анхан шатныхаа мал арьс ширийг боловсруулж байгаа тэр гишүүд төлнө. Хоршооны хэлбэр рүү үндсэндээ бас нэг агуулгаараа явна гэсэн үг. Төлөх тухайн асуудлыг өөрсдийнхөө гишүүний нөхцөл, гэрээ хэлцлээр нь хийнэ. Тэгэхдээ мах, сүүний үйлдвэр байдаг юм бол дандаа ашигтай бизнесийн  чиглэл учраас эхний шатанд төлж дуустал төр өөрийнхөө контроль, юмныхаа барьцааг мэдээж хийж таарна. 


Арай шинэлэг хэлбэрээр ярьж байгаад шийднэ. Тракторын тухайд Яам өөрөө трактор худалдаж авч, үнэ нэмж зардаг тийм механизм байхгүй л дээ.  Тендерийнхээ хуулиар, голдуу хувийн хэвшлийнхэн нь нийлүүлдэг. Түүний зуучлах үүргийг  яам, түүний дэргэдэх сан хийдэг ийм механизмаар сүүлийн З жилд явж байгаа. Одоо энэ тракторын тухай асуудлыг 2011 оны  улсын төсөв дээр санал болгоод, төсвийн  багтаамжаас болоод хасагдчихсан. Тэгээд энэ зээл рүү хамруулъя гэдгийг Засгийн газар сая шийдээд, Хятад бол үнэндээ зээлийн тодорхой болзолтой. Өөрийнхөө тоног төхөөрөмжийг импортлох  зорилгоор банкныхаа эх үүсвэрийг гаргаж байгаа. Тийм учраас тоног төхөөрөмжийн сонголт хятадаас хийнэ. Хийсэн тоног төхөөрөмжийн сонголт харьцангуй европын стандарт хангасан, одоо хятадын технологийн дэвшил чамлахааргүй болсон байгаа. Энэ нь өртөгтэйгээ дүйцэж байгаа юм гэж ойлгож байгаа.


Ер нь европын үнэ, азиас Японы үнэ Хятадын бид нарын энэ төлөвлөж, төсөөлж байгаа үнэнээс хоёр, түүнээс дахин илүү байгаа юм. Тийм учраас энэ сонголтоор зээлийнхээ эх үүсвэрийн нөхцөл боломжийг анхаарч хийсэн гэж тодотгож хэлье.


Ж.Батсуурь: Малын индексжүүлсэн даатгал, ер нь малыг ган зуд, байгалийн цаг үеийн бэрхшээлээс хамгаалахад гол үр дүнгээ өгч байгаа арга бол өвс тараагаад ч юм уу? ингээд цаг үетэйгээ холбогдуулаад их үр дүнгээ өгөхгүй байгаа л даа. Тэгэхээр  индексжүүлсэн даатгалд бүрэн хамруулж чадах юм бол үр дүнгээ өгнө гэж. Хуучин З аймагт хэрэгжүүлж эхлээд бас үр дүнтэй нь ойлгогдоод, дараагийн 15 аймагт хэрэгжүүлж эхлэхээр  арга хэмжээ авсан.  2012, 2013 оноос бүх аймагт хэрэгжүүлнэ гэж байна. Энэ  хэрэгжилтийн явц хэр үр дүнтэй байгаа юм бэ? бүрэн индексжүүлсэн даатгалд хамруулж чадахгүй байгаа мэдээ, мэдээлэл байгаа. Тэгэхээр цаашдаа манай Монголд үйл ажиллагаагаа явуулж байгаа энэ даатгалын байгууллагууд малыг даатгалд хамруулах талаар ямар боломж байгаа юм бэ? малыг  ган зудаас хамгаалах байгалийн бэрхшээлээс хамгаалах нэг гол арга бол  даатгалд хамруулах тогтолцоог боловсронгуй болгох асуудал байгаа юм. Энэ дээр ямар үр дүн өгч байна вэ гэдэг талаар  судалгаа, материал байна уу? энэ чиглэлээр цаашдаа ер нь үр дүнтэй ямар арга хэмжээ авч  хэрэгжүүлэх вэ? манай  Монголын үйл ажиллагаа явуулж байгаа даатгалын байгууллагууд  эд  хөрөнгө, машин техник даатгаад, үр дүнтэй. Харин малыг бол даатгахгүй байгаа. Энэ малыг даатгуулах чиглэлээр  арга хэмжээ авч хэрэгжүүлэх боломж байна уу гэсэн асуулт байна.


Т.Бадамжунай: Энэ манай Малын индексжүүлсэн даатгалын төслийн захирал Өлзийболд мэдээлэл өгөх үү? 


Я.Өлзийболд: Баярлалаа. Засгийн газраас авч хэрэгжүүлж байгаа эрсдэл бууруулах олон төрлийн ажлын хажуугаар бас эрсдлийг шилжүүлэх ийм бололцоо олгох үүднээс малын даатгалын тогтолцоог  2005 оноос хэрэгжүүлж эхэлсэн байгаа. Тэгээд гол хийсэн ажлуудын ерөнхий маш товч үр дүнг  хэлэх юм бол 120-иод мянган малчдад энэ талаар сургалт сурталчилгаа, нүүр тулсан хэлбэрээр зохион байгуулсан байна. Тэгээд  5600 орчим төрийн албан хаагчдад малын даатгал гэж юу юм бэ? ач холбогдол нь юу юм бэ гэсэн талаар сургалт зохион байгуулаад,  2500 орчим даатгалын төлөөлөгчийг яг мэргэшсэн сургалтад хамруулсан байна.


Одоогийн байдлаар энэ жилийн хувьд хорогдол харьцангуй багатай байна. Тэгээд энэ тохиолдолд даатгалын компаниуд маань ашигтай ажиллах бололцоо нээгдсэн явж байна. Дундын санд  220 орчим сая төгрөг цугласан байгаа. Тэр мөнгөнөөс энэ жил багахан хэмжээний нөхөн төлбөр олгоод, үлдсэн мөнгийг нь даатгалын компаниуд ашиг хэлбэртэй хувааж авах юм.  Энэ нь цаашдаа сүүлийн жилүүдэд байнга алдагдалтай байсан компани бас урам  зориг нь сэргээд, цаашдаа ажиллах бололцоо нээгдэх ийм боломж харагдаж байгаа. Олон улсын давхар даатгалын  асуудлаар анхны олон улсын давхар даатгалын хэлэлцээрийг түрүү жил хийсэн. Энэ жилээс олон улсын давхар даатгалд Засгийн газрын хариуцаж байгаа эрсдлийн тодорхой хэсгийг нь даатгуулах бололцоог судлаад, тодорхой олон улсын давхар даатгагч нарт үнийн санал авах талаар ажил зохион байгуулагдаад явж байна. 


Малын индексжүүлсэн даатгалын тухай хуулийн төслийг боловсруулах, үзэл баримтлалыг боловсруулах ажлын хэсэг Сангийн сайдын тушаалаар Сангийн дэд сайд ахлаад ажлын хэсэг Хөдөө аж ахуйн  яам, Санхүүгийн зохицуулах хороо, тэгээд мөн холбогдох Сангийн яам бусад  даатгалын  компаний төлөөлөл гээд олон талаас орсон ийм ажлын хэсэг ажиллаад ерөнхийдөө анхны  танилцуулга, үзэл баримтлал, хуулийн төслийг  эхний ээлжинд гаргачихаад, одоо Сангийн яаман дээр боловсруулалтынхаа шатанд явж байна.


Тэгээд цаашдаа төсөл маань 2012 онд дуусч байгаа. Төсөл дууссаны дараа Дэлхийн банкнаас авсан зээл маань дуусна.  10 сая долларын нөхцөлт зээл, малчдад олгох  хувилбарыг баталгаажуулах хэлбэртэйгээр өгөгдсөн байгаа.  Тэр мөнгө маань ерөнхийдөө зээлийнхээ хүрээнд хаагдах байх. Дээрээс нь төслийн үйл ажиллагааны зардал хаагдана. Тэгэхээр тэр  моментод  2012 он дуусаад, 2013 оноос эхлээд цаашдаа Монгол Улсад ямархуу даатгалын тогтолцоо бий болох вэ гэдэг талд хуулийн үзэл баримтлал дээр судалгаа хийгдээд л явж байна.


Н.Энхболд: Баярлалаа. Их Хурлын гишүүд Ерөнхий сайдын мэдээлэлтэй холбогдуулаад асуулт асууж, үг хэлж дууслаа. 


Мал аж ахуйн салбарт хэрэгжүүлж байгаа арга хэмжээ, цаашдын бодлого, чиглэл сэдвээр Монгол Улсын Ерөнхий сайдын мэдээллийг чуулганы нэгдсэн хуралдаан дээр сонслоо.


Ерөнхий сайд, ажлын хэсгийнхэнд баярлалаа.


Уг асуудлыг 17.00 цагт хэлэлцэж дуусав.


Дараагийн ажилдаа оръё. Гишүүдийг танхимд цуглуулъя. Санал хураагаад явж байгаа. 


Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн  зарим зүйлийг хүчингүй болсонд тооцох тухай хуулийн төслүүдийн анхны хэлэлцүүлгийг хийж, санал хураалт явагдаж байгаа. 

Гишүүдийг танхимд урьж байна. Хуралдаанаа үргэлжлүүлж, санал хураалтаа үргэлжлүүлье. Бүлгийн дарга нар, ажлын алба Их Хурлын гишүүдийг танхимд ирүүлэх арга хэмжээ авъя.


Байнгын хороогоор дэмжигдсэн саналуудаар санал хураалт явж байна.


21.Улсын тэмдэгтийн хураамжийн тухай хуулийн 26 дугаар зүйлд заасан тэмдэгтийн хураамжийн хэмжээг дараахь  байдлаар өөрчлөх:  

Хуулийн 26.1.6-д 50000-125000, 26.1.7-д 240 000-600 000, 26.1.9-д 8000-20000,  26.2.1-д 80000-200 000, 26.2.2-т 60000-150 000, 26.2.3-т 60000-150000, 26.2.4-т 40000-100000, 25.2.5-д 7200-18000, 26.2.6-д 24000-60 000, 26.2.7-д 24000-60000, 26.2.8-д 120 000-300 000,  26.3.1-д 10000-25000, 26.3.4-т 52000-130 000 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  36 гишүүн зөвшөөрч, 90,0 хувийн саналаар санал дэмжигдлээ.    
22.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 7 дахь заалтад буюу 26.1.10-т заасан тэмдэгтийн хураамжийн хэмжээг  80000-200000 гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


41 гишүүн санал хураалтад оролцож,  34 гишүүн зөвшөөрч, 82,9 хувийн саналаар санал дэмжигдлээ.    
23.Улсын тэмдэгтийн хураамжийн тухай хуулийн 27 дугаар зүйлд заасан тэмдэгтийн хураамжийн хэмжээнд дор дурдсан өөрчлөлт оруулах 

 

Хуулийн 27.1.1-д 44000-110 000, 27.1.3-т зөвшөөрөл олгоход 500 000, сунгахад 200 000, 27.1.6-д 120000-400000, 27.1.7-д 50000-125000,  27.1.10-т 40000-100000, 27.1.11-д 8000-20000 , 27.2.2-т 6000-12500, 27.2.2-т 6000-12500, 27.3-т 20000-50000, 27.4.1-д 4000-10000, 27.4.2-т 2000-5000, 27.4.3-т 120 000-400 000 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  32 гишүүн зөвшөөрч, 80,0 хувийн саналаар санал дэмжигдлээ.    
24.Улсын тэмдэгтийн хураамжийн тухай хуулийн 28 дугаар зүйлд заасан тэмдэгтийн хураамжийн хэмжээнд дор дурдсан өөрчлөлт оруулах 

 

Хуулийн 28.1.1-д 200000-500 000, 28.1.3-т 40000-100 000, 28.1.4-т 80000-350 000, 28.1.8-д 400 000-1 000 000, 28.1.9-д 960 000-2 400 000, 28.1.10-д 200 000-500 000, 28.1.12-т 360 000-900 000 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  36 гишүүн зөвшөөрч, 90,0 хувийн саналаар санал дэмжигдлээ.    
25.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 10 дахь заалт буюу 28.1.2-т зөвшөөрөл олгоход 1 000 000-2 500 000, сунгахад 800 000-2 000 000 төгрөг, төслийн 1 дүгээр зүйлийн 5 дахь заалт буюу 28.1.13-т зөвшөөрөл олгоход 200 000-500 000, хугацаа сунгахад 80 000-200 000 төгрөг гэж өөрчлөх  саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  36 гишүүн зөвшөөрч, 90,0 хувийн саналаар санал дэмжигдлээ.    
26.Улсын тэмдэгтийн хураамжийн тухай хуулийн 29 дүгээр зүйлд заасан тэмдэгтийн хураамжийн хэмжээнд дор дурдсан өөрчлөлт оруулах 

 

Хуулийн 29.1.1-д 2 000 000-5 000 000, 26.1.2-т 2 000 000-5 000 000, 29.1.3-т 6 400 000-16 000 000, 29.1.6-д 112 000-280 000, 29.1.7-д 60 000-150 000 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  36 гишүүн зөвшөөрч, 90,0 хувийн саналаар санал дэмжигдлээ.    
27.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 11 дэх заалт буюу 29.1.14-т 16 000-40 000, 29.1.18.а-д 140 000-350 000, 29.1.18.б-д 80 000-200 000,29.1.18.в-д 40 000-100 000, төслийн 1 дүгээр зүйлийн 6 дахь заалт буюу 29.1.21-т 18000-44000 төгрөг гэж өөрчлөх    саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  37 гишүүн зөвшөөрч, 92,5 хувийн саналаар санал дэмжигдлээ.    
28.Улсын тэмдэгтийн хураамжийн тухай хуулийн 29 дүгээр зүйлийн 29.4, 29.5 дахь заалтыг дор дурдсанаар өөрчлөн найруулах: 

 

"29.4.Хатуу хучилттай авто зам барих тусгай зөвшөөрөл олгоход  400 000-1 000 000 төгрөг 

 

29.5.Энэ хуулийн 29.4.-д зааснаас бусад авто зам, замын байгууламж барих, тусгай зөвшөөрөл олгоход ангилал тус бүрт нь 120 000-300 000 төгрөг, авто зам гүүр засварлах, арчлах зөвшөөрөл олгоход 120 000-300 000 төгрөг" гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


39 гишүүн санал хураалтад оролцож,  36 гишүүн зөвшөөрч, 92,3 хувийн саналаар санал дэмжигдлээ.    
29.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн  3 дугаар зүйлийн 12 дахь заалтад заасан тэмдэгтийн хураамжийн хэмжээнд дор дурдсан өөрчлөлт оруулах: 

 

Төслийн 30.2.2-т 40000-100000, 30.2.3-т 32000-80000, 30.2.4-т 20000-50000, 30.2.5-д 20000-50000, 30.2.6-д 12000-30000, 30.3.1-т  нийслэлд 20000-50000, суманд 15000-20000, 30.3.2-т 15000-40000, суманд 6000-15000, 30.3.3-т 20000-50000, суманд 10000-20000, 30.3.4-т 10000-20000, 30.3.5-д 20000-50000, 30.4-т 10000-20000, 30.5-д 10000-25000 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


39 гишүүн санал хураалтад оролцож,  28 гишүүн зөвшөөрч, 71,8 хувийн саналаар санал дэмжигдлээ.    
30.Улсын тэмдэгтийн хураамжийн тухай хуулийн  31.1.4-т заасан хураамжийн хэмжээг  200 000-500 000 төгрөг гэж өөрчлөх  саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  31 гишүүн зөвшөөрч, 77,5 хувийн саналаар санал дэмжигдлээ.    
           

31.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 14 дэх заалт  буюу 32.1.3-т заасан  тэмдэгтийн хураамжийн хэмжээг 4000-10000 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


41 гишүүн санал хураалтад оролцож,  31 гишүүн зөвшөөрч, 75,6 хувийн саналаар санал дэмжигдлээ.    
                                   

32.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 33 дугаар зүйлийн 33.1.1, 33.1.3-т заасан тэмдэгтийн хураамжийн хэмжээнд дор дурдсан өөрчлөлт оруулах 

 

Төслийн 33.1.1.а гэсэн дэд заалтын агуулахын багтаамж  50001-ээс дээш бол 400 000-1 000 000, 20001-50000 бол 320 000-800 000 төгрөг, 10001-20000 бол 280 000-700 000 төгрөг , 2001-10000 бол 200 000-500 000 төгрөг, 2000 болон түүнээс доош бол 120 000-300 000 төгрөг, 33.1.1.б-д 40000-100 000, 33.1.1.в-д 6000-12500, 33.1.1.г-д 120000-300 000, 33.1.3 дахь заалтын барилга байгууламжийн багтаамж нь 3000 хүртэл бол 20000-50000, 3001-10000 бол 40000-100 000 төгрөг, 10001-ээс дээш бол 60000-150000 төгрөг, 33.1.4-д 5000-12500 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  29 гишүүн зөвшөөрч, 72,5 хувийн саналаар санал дэмжигдлээ.    
                                             

   33.Улсын тэмдэгтийн хураамжийн тухай хуулийн 33.1.4-т заасан тэмдэгтийн хураамжийн хэмжээг  20000-50000 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  31 гишүүн зөвшөөрч, 77,5 хувийн саналаар санал дэмжигдлээ.    

34.Улсын тэмдэгтийн хураамжийн тухай хуулийн 35 дугаар зүйлд заасан тэмдэгтийн хураамжийн хэмжээнд дор дурдсан өөрчлөлт оруулах:
 
Хуулийн 35.1.2-т 400 000-1 000 000, 35.1.3-т 200 000-500 000, 35.1.4-т 150 000-250 000, 35.1.5-д 200 000-500 000, 35.1.7-д 100 000-250 000, 35.1.8-д 96 000-240 000, 35.1.9-д гэрчилгээ олгоход 32 000-80 000, гэрээг сунгахад 20 000-50 000, 35.1.10-д 40 000-100 000, 35.1.11-д 48 000-120 000, 35.1.12-т 40 000-100 000, 35.1.13-т 8000-20 000, 35.1.14-т 1000-5000, 35.1.15-д 400 000-1 000 000, 35.1.16-д "10 хүртэлх тооны малд гарал үүслийн гэрчилгээ олгоход" 1000-5000, 10- аас дээш бол 1000-5000 төгрөг дээр 10-аас дээш тооны малын толгой тутмаас 50-100 төгрөг, 35.1.17-д 1200-3000 төгрөг, 35.1.18-д 1000-2000, 35.1.19-д 4000-10 000, 35.1.20-д 10 хүртэл килограмм ойн дагалт нөөцийг ашиглах эрхийн бичиг олгоход 1000-2000, 10 килограммаас дээш бол 10 килограммаас дээш тооцсон килограмм тутамд 50-100 төгрөг нэмж,  35.1.21-д хуулийн этгээдэд олгоход 200 000-500 000, иргэнд 160 000-400 000,  35.1.22-т 80 000-200 000, 35.1.23-т 2000-5000, 35.1.24-т 125 000-320 000 төгрөг, 35.3.1-д мод, модон түүхий эдийн гарал үүслийн гэрчилгээ олгоход 6 м.куб хүртэл 1000-3000, 6-10  м. куб бол 1500-4500, 10-20 м куб бол 2000-6000, 20-60 м куб бол 5000-15 000, 35.3.2-т ойгоос хэрэглээний мод бэлтгэх эрхийн бичиг олгоход 8  хүртэл м куб бол  1500-4500, 8-10  м куб бол 2000-6000, 10-20 м куб бол 3500-10 500, 20-30  м куб бол 5000-15 000 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

Н.Ганбямба:  Энэ гарал үүслийн бичиг,  малын эмнэлгийн бичигнүүд миний ширээн дээр байж байгаа, яг ижилхэн. Дэмий ингээд давхардсан юмнууд аваад байдаг юм билээ.  Нэр нь л өөр болохоос. Тэгээд дээд талд нь өөр юм байна уу гэхээр ерөөсөө бүгд ижилхэн. Тэгээд гарал үүслийн бичиггүй бол оруулахгүй, мал эмнэлгийн бичиггүй бол оруулахгүй гэсэн мөртлөө Монгол Улс яг нэг төр засагтай мөртлөө, мал эмнэлгийн хэд хэдэн бичиг шаардах юм. Сумын мал эмнэлгийн бичигтэй ирчихээд байж байхад нь Хүчит шонхор зах дээр дахиад 2  мал эмнэлгийн бичиг авдаг. Аль нь ч шинжилгээнд оруулдаггүй. Яадаг юм бэ гэхээр, мөнгө авах гэж тэгдэг юм гэнэ. Ийм олон хураамжаа болиоч ээ гэж хэлээд байгаа юм. Тэгээд саяны уншдаг энэ олон хураамж ямар ч ашиггүй хураамжууд. Ер нь төсвийн орлого бүрдүүллээ гэхэд энэ чинь 0001 хувьд ч хүрэхгүй л юм шүү дээ.  Бөөсөнд хутга гэгчээр ийм олон юмаар яах гэсэн юм бэ дээ.

Н.Энхболд: Наадах чинь энэ шатанд ярьж байх асуудал биш байна даа, Ганбямба гишүүн ээ. Тийм учраас Байнгын хорооноос ирсэн саналаа хураагаад л явахаар өөр алга. 

Сая саналаа уншсан. Байнгын хороо дэмжсэн энэ саналыг дэмжье гэсэн санал хураалт явуулъя.


40 гишүүн санал хураалтад оролцож,  24 гишүүн зөвшөөрч, 60,0 хувийн саналаар санал дэмжигдлээ.    
                                           

35.Хуулийн 35 дугаар зүйлийн дор дурдсан хэсэг, заалтыг дараахь байдлаар өөрчлөн найруулах:

           35.3.3.ойгоос түлээ бэлтгэх эрхийн бичиг олгоход:

 

	 
 
 
	Хураамжийн хэмжээг тооцох нэгж:
	Хураамжийн доод хэмжээ
/төгрөгөөр/:
 
 
	 
Хураамжийн дээд хэмжээ
/төгрөгөөр/:
 

	55
	0-10 м3
	1000
	3000

	66
	10-20 м3
	1200
	3600

	77
	20-30 м3
	1500
	4500


 

 
35.3.4.арчилгаа, цэвэрлэгээний журмаар бэлтгэсэн модонд  гарал үүслийн гэрчилгээ олгоход 1000-2000 төгрөг, 10-аас дээш шоо метр бол 1000-2000 төгрөг дээр  10-аас дээш сийрэг шоо метр тутамд 100-150 төгрөг нэмж;

 

35.3.5.ойгоос бэлтгэсэн гуалин, шургааг, дүнз, зүсмэл материалыг өөр аймаг, сум, хот, суурингийн хооронд тээвэрлэх, худалдахад мод, модон материалын гарал үүслийн гэрчилгээ олгоход 1000-2000 төгрөг,  10-аас дээш шоо метр бол 1000-2000 төгрөг дээр 10-аас дээш шоо метр тутамд 100-150 төгрөг нэмж." гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  31 гишүүн зөвшөөрч, 77,5 хувийн саналаар санал дэмжигдлээ.    
36.Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 17 дахь заалт буюу 35.2 дахь хэсэгт заасан тэмдэгтийн хураамжийн хэмжээг дараахь байдлаар өөрчлөх:

 
"35.2.Согтууруулах ундаа худалдах, түүгээр үйлчлэх тусгай зөвшөөрлийг аймаг, нийслэлийн Засаг дарга олгоход дор дурдсан хэмжээгээр тэмдэгтийн хураамж хураана:

 

35.2.1.  спиртийн өндөр агууламжтай согтууруулах ундаа худалдах тусгай зөвшөөрөл олгоход нийслэлд 400000-1 000 000 төгрөг, аймгийн төвийн суманд  240 000-600 000 төгрөг, бусад суманд 120 000-300 000 төгрөг, тусгай зөвшөөрлийн хугацаа сунгахад нийслэлд 120 000-300 000 төгрөг, аймгийн төвийн суманд  80000-200 000 төгрөг, бусад суманд 40000-100 000 төгрөг;

 

35.2.2.  спиртийн сул агууламжтай согтууруулах ундаа худалдах тусгай зөвшөөрөл олгоход нийслэлд 120 000-300 000 төгрөг, аймгийн төвийн суманд  80 000-200 000 төгрөг, бусад суманд 40 000-100 000 төгрөг, тусгай зөвшөөрлийн хугацаа сунгахад нийслэлд 40 000-100 000 төгрөг, аймгийн төвийн суманд  30 000-70 000 төгрөг, бусад суманд 16 000-40 000 төгрөг;

 

35.2.3. спиртийн өндөр агууламжтай согтууруулах ундаагаар үйлчлэх тусгай зөвшөөрөл олгоход нийслэлд 600 000-1 500 000 төгрөг, аймгийн төвийн суманд 320 000-800 000 төгрөг, бусад суманд 200 000-500 000 төгрөг, тусгай зөвшөөрлийн хугацаа сунгахад нийслэлд 200 000-500 000 төгрөг, аймгийн төвийн суманд  160 000-400 000 төгрөг, бусад суманд 80 000-200 000 төгрөг;

 

35.2.4. спиртийн сул агууламжтай согтууруулах ундаагаар үйлчлэх тусгай зөвшөөрөл олгоход нийслэлд 300000-750 000 төгрөг, аймгийн төвийн суманд 160000-400 000 төгрөг, бусад суманд 100000-250 000 төгрөг, тусгай зөвшөөрлийн хугацаа сунгахад нийслэлд 160000-400 000 төгрөг, аймгийн төвийн суманд  80000-200 000 төгрөг, бусад суманд 50000-120 000 төгрөг;

 

35.2.5. Энэ хуулийн 35.2.1-д заасан тэмдэгтийн хураамж төлөгчид энэ зүйлийн 35.2.2 дахь заалт хамаарахгүй.

 

35.2.6. Энэ хуулийн 35.2.3-т заасан тэмдэгтийн хураамж төлөгчид энэ зүйлийн 35.2.4 дэх заалт хамаарахгүй." гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  31 гишүүн зөвшөөрч, 77,5 хувийн саналаар санал дэмжигдлээ.    
37.Хуулийн төсөлд дор дурдсан агуулгатай дараахь заалт нэмэх

 

35.3 Сүүн бүтээгдэхүүнээр нэрсэн шимийн архи үйлдвэрлэх тусгай зөвшөөрөл олгоход 40 000-100 000 гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  29 гишүүн зөвшөөрч, 72,5 хувийн саналаар санал дэмжигдлээ.    
38.Улсын тэмдэгтийн хураамжийн тухай хуулийн төслийн 3 дугаар зүйлийн 19 дэх заалт буюу 37.1-д заасан тэмдэгтийн хураамжийн хэмжээг 40 000-100 000 төгрөг гэж өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  31 гишүүн зөвшөөрч, 77,5 хувийн саналаар санал дэмжигдлээ.    

  

Тав.Засгийн газраас өргөн мэдүүлсэн төслийн 4 дүгээр зүйлийг дараахь байдлаар өөрчлөн найруулах

 

4 дүгээр зүйл. Улсын тэмдэгтийн хураамжийн тухай хуулийн 7 дугаар зүйлийн 7.1.2 дахь заалтын "550" гэснийг "70 200" гэж, 7.1.3 дахь заалтын "55" гэснийг "100" гэж, 10 дугаар зүйлийн 10.3.4 дэх заалтын "200" гэснийг "1000" гэж,  34 дүгээр зүйлийн 34.1.1 заалтын "25 000 000" гэснийг "100 000 000" гэж, 34.1.2 дэх заалтын "15 000 000" гэснийг "550 000 000" гэж, 34.1.9 дэх заалтын "25 000 000" гэснийг "250 000 000" гэж, 40 дүгээр зүйлийн 40.1 дэх хэсгийн "20000" гэснийг "8000-20000" гэж тус тус  өөрчлөх саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  30 гишүүн зөвшөөрч, 75,0 хувийн саналаар санал дэмжигдлээ.    
Зургаа. Засгийн газраас өргөн мэдүүлсэн төслийн 34 дүгээр зүйлийн 34.1.5 дахь заалтад "...тээвэрлэх" гэснийг хасах саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож,  30 гишүүн зөвшөөрч, 75,0 хувийн саналаар санал дэмжигдлээ.    
Долоо.Улсын тэмдэгтийн хураамжийн тухай хуулийн, 10 дугаар зүйлийн 10.1, 10.2, 10.5 дахь хэсэг,11.1 дэх  хэсгийг  тус тус хүчингүй болгох гэсэн саналыг Дамба-Очир, Гантөмөр, Ганхуяг, Загджав, Оюун, Ц.Батбаяр гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


41 гишүүн санал хураалтад оролцож,  33 гишүүн зөвшөөрч, 80,5 хувийн саналаар санал дэмжигдлээ.    
Найм..Хуулийн төсөлд дор дурдсан агуулгатай 7 дугаар зүйл нэмэх:

 

            "7 дугаар зүйл.Хуулийг дагаж мөрдөх 
 

            1/Төрөөс үзүүлэх тодорхой төрлийн үйлчилгээнд хураах  тэмдэгтийн хураамжийн хэмжээг нь энэ хуулиар бууруулан тогтоосон тухайн зүйл, хэсэг, заалтыг 2011 оны 1 дүгээр сарын 1-нээс эхлэн дагаж мөрдөнө.

 

            2/Энэ хуулиар улсын тэмдэгтийн хураамжийн хэмжээг бууруулан тогтоогоогүй бусад зүйл, хэсэг, заалтад энэ хуулийн 1-д заасан хугацаа хамаарахгүй.

 

            3/ Энэ хуулийг 2011 оны ... дугаар сарын ... өдрөөс эхлэн дагаж мөрдөнө гэж гэсэн саналыг  дэмжье гэсэн санал хураалт явуулъя.


41 гишүүн санал хураалтад оролцож,  33 гишүүн зөвшөөрч, 80,5 хувийн саналаар санал дэмжигдлээ.    
 
Уг асуудлыг 17 цаг 45 минутад хэлэлцэж дуусав.  

 

Д.Дэмбэрэл: Хаалттай горимд шилжүүлье.  Гишүүдийн ирцийг бүрдүүлье. 

Ашигт малтмалын хайгуулын тусгай зөвшөөрөл шинээр олгохыг хориглох тухай  хуулийн эцсийн найруулгыг сонсъё.

Хоёр заалттай хууль байгаа.  Саналтай гишүүн байна уу? Алга байна.  Эцсийн найруулгыг сонслоо. 

Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай Улсын Их Хурлын тогтоолын эцсийн найруулга

Үүний эцсийн найруулгыг гишүүд сайн харсан уу? Эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Дараагийн асуудалд оръё. Энэ хуулийг хэлэлцэж дуустал цагийг сунгалаа. 

Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Төсөл санаачлагчийн илтгэлийг Сангийн сайд Баярцогт танилцуулна. Баярцогт сайдыг индэрт урьж байна. 

С.Баярцогт: Улсын Их Хурлын дарга, эрхэм гишүүд ээ

Улсын Их Хурлаас 2002 онд батлагдсанд Захиргааны хэрэг хянан шийдвэрлэх тухай хуулийн дагуу Улсын Дээд шүүх аймаг, нийслэлийн Захиргааны хэргийн шүүхийн анхан шатны журмаар шийдвэрлэсэн хэргийг давж заалдах шатны журмаар шийдвэрлэж байна.

Харин Улсын Их Хурлаас  2010 оны  12 дугаар сарын  31-ний өдөр Захиргааны хэргийн давж заалдах шатны шүүх байгуулах тухай хууль батлагдаж, улмаар  2011 оны 4 дүгээр сарын 1-ний өдөр уг шүүх байгуулагдан үйл ажиллагаа эхэлсэн билээ.

Иймд шинээр байгуулагдсан захиргааны хэргийн давж заалдах шатны шүүх шийдвэрлэх хэргийн харъяаллыг тодорхой болгох, хуулиудын уялдааг хангах шаардлагыг үндэслэн  Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг боловсрууллаа.

Хуулийн төсөлд хуулийн 15.2, 15.3 дахь хэсэгт Улсын Дээд шүүхийн захиргааны хэргийг давж заалдах болон хяналтын журмаар шийдвэрлэнэ гэснийг Захиргааны хэргийн давж заалдах шатны шүүх нь аймаг, нийслэлийн Захиргааны хэргийн шүүхийн анхан шатны журмаар шийдвэрлэсэн хэргийг давж заалдах журмаар, Улсын Дээд шүүх нь Захиргааны хэргийг хяналтын шатны журмаар хянан шийдвэрлэнэ гэж тус тус өөрчлөн найруулсан.

Түүнчлэн Захиргааны хэрэг хянан шийдвэрлэх тухай хуулийн 88.1, 88.6, 85.1 дэх хэсэгт давж заалдах гомдлыг Улсын Дээд шүүхэд гаргаж хүргүүлнэ. Улсын дээд шүүх давж заалдах гомдлыг хянан шийдвэрлэнэ гэснийг Захиргааны хэргийн давж заалдах шатны шүүхэд гаргаж хүргүүлэхээр уг шүүх шийдвэрлэж байхаар, мөн хуулийн  90 дүгээр зүйлд заасны дагуу Захиргааны хэргийн шүүхийн тогтоол, шүүгчийн захирамж гаргасан гомдлыг Улсын Дээд шүүх шийдвэрлэж байсныг Захиргааны хэргийн давж заалдах шатны шүүх шийдвэрлэж байхаар тус тус өөрчилсөн.

Хуулийн төсөл батлагдсанаар шинээр байгуулагдсан Захиргааны хэргийн давж заалдах шатны шүүхээр шийдвэрлэх хэргийн харъяалал тодорхой болно гэж үзэж байна.

Хуулийн төслийг хэлэлцэн шийдвэрлэж өгөхийг та бүхнээс хүсье. Анхаарал тавьсан явдалд баярлалаа.

Д.Дэмбэрэл: Баярцогт сайдад баярлалаа.

Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Жекей танилцуулна. Жекей гишүүнийг индэрт урьж байна.

Х.Жекей: Улсын Их Хурлын дарга, эрхэм гишүүд ээ,

Монгол Улсын Засгийн газраас 2011 оны 5 дугаар сарын 27-ны өдөр Улсын Их Хуралд өргөн мэдүүлсэн Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Хууль зүйн байнгын хороо  2011 оны 5 дугаар сарын 31-ний өдрийн хуралдаанаараа хэлэлцлээ.

Төсөл санаачлагч Захиргааны хэргийн давж заалдах шатны шүүх шинээр байгуулагдаж үйл ажиллагаа явуулж эхэлсэнтэй холбогдуулан уг шүүхээр шийдвэрлэх хэргийн харъяаллыг  тодорхой болгох, хуулиудын уялдааг хангах шаардлагын улмаас дээрх хуулийн төслийг боловсруулжээ.

Байнгын хорооны хуралдаанаар уг асуудлыг хэлэлцэх үед Улсын Их Хурлын гишүүдээс санал гараагүй бөгөөд хуулийн төслийг Байнгын хорооны хуралдаанд оролцсон гишүүдийн олонхи нь Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ

Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа. 

Д.Дэмбэрэл: Жекей гишүүнд баярлалаа. 

Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүн байна уу. Энэ бол хоёрхон л заалт байгаа, хуульд нийцүүлэх.

Алга байна. Үг хэлэх гишүүн байна уу? Алга байна. 

Санал хураалт явуулъя.

Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн Жекей гишүүний уншсан Байнгын хорооны саналаар санал хураалт явуулъя.

40 гишүүн санал хураалтад оролцож, 33 гишүүн зөвшөөрч, 82,5 хувийн саналаар санал дэмжигдлээ.

Энэ асуудлыг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ.

Гишүүдэд баярлалаа, өнөөдрийн чуулганы ажиллагаа амжилттай явагдлаа. Сайхан амраарай.

Хуралдаан 18 цаг 25 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ 

ХӨТЛӨГЧ:

